
Татарстан Республикасы 

дәүләт граждан хезмәте турында
ТАТАРСТАН РЕСПУБЛИКАСЫ 
ЗАКОНЫ

Татарстан Республикасы

Дәүләт Советы тарафыннан

2002 елның 24 декабрендә

кабул ителде

(2009 елның 15 декабрендәге 64-ТРЗ номерлы, 2010 елның 21 декабрендәге

 94-ТРЗ номерлы Татарстан Республикасы законнары белән кертелгән үзгәрешләрне исәпкә алган 2005 елның 25 октябрендәге 106-ТРЗ номерлы, 

2006 елның 6 декабрендәге 73-ТРЗ номерлы, 2007 елның 6 ноябрендәге 44-ТРЗ номерлы, 2008 елның 20 мартындагы 10-ТРЗ номерлы, 2008 елның 3 октябрендәге 78-ТРЗ номерлы, 2008 елның 18 декабрендәге 120-ТРЗ номерлы, 2009 елның 

3 декабрендәге 59-ТРЗ номерлы, 2010 елның 13 гыйнварындагы 5-ТРЗ номерлы, 2010 елның 14 октябрендәге 70-ТРЗ номерлы, 2011 елның 19 маендагы 

24-ТРЗ номерлы, 2011 елның 18 ноябрендәге 85-ТРЗ номерлы, 2012 елның 

12 июлендәге 48-ТРЗ номерлы, 2013 елның 25 февралендәге 13-ТРЗ номерлы, 2013 елның 29 мартындагы 24-ТРЗ номерлы, 2013 елның 15 ноябрендәге 93-ТРЗ номерлы, 2014 елның 14 маендагы 32-ТРЗ номерлы, 2014 елның 30 июнендәге 55-ТРЗ номерлы, 2014 елның 24 июлендәге 76-ТРЗ номерлы, 2014 елның 15 декабрендәге 120-ТРЗ номерлы, 2014 елның 18 декабрендәге 125-ТРЗ номерлы, 2015 елның 2 июлендәге 55-ТРЗ номерлы, 2016 елның 21 апрелендәге 22-ТРЗ номерлы, 2016 елның 6 июлендәге 51-ТРЗ номерлы, 2016 елның 29 сентябрендәге 73-ТРЗ номерлы, 2016 елның 26 декабрендәге 107-ТРЗ номерлы, 2017 елның 13 ноябрендәге  78-ТРЗ номерлы, 2017 елның 23 декабрендәге 98-ТРЗ номерлы, 2018 елның 22 мартындагы 15-ТРЗ номерлы, 2018 елның 11 апрелендәге 20-ТРЗ номерлы, 2018 елның 13 июлендәге 50-ТРЗ номерлы, 2018 елның 6 октябрендәге 63-ТРЗ номерлы, 2018 елның 21 ноябрендәге 88-ТРЗ номерлы, 2019 елның 27 декабрендәге 118-ТРЗ номерлы,  2020 елның  24 апрелендәге 16-ТРЗ номерлы, 2020 елның 13 ноябрендәге  69-ТРЗ номерлы, 2020 елның 26 декабрендәге 96-ТРЗ номерлы, 2021 елның 16 июлендәге
 50-ТРЗ номерлы, 2022 елның 29 апрелендәге  25-ТРЗ номерлы, 2022 елның 20 декабрендәге  92-ТРЗ номерлы, 2023 елның 3 апрелендәге  21-ТРЗ номерлы,  2023 елның 3 апрелендәге  23-ТРЗ номерлы,  2023 елның 3 маендагы 37-ТРЗ номерлы,  2023 елның 6 апрелендәге  24-ТРЗ номерлы, 2023 елның 20 июнендәге 51-ТРЗ номерлы, 2023 елның 28 сентябрендәге 86-ТРЗ номерлы Татарстан Республикасы законнары редакциясендә)
1 бүлек. Гомуми нигезләмәләр
1 статья. Әлеге Законның җайга салу предметы

Әлеге Закон Татарстан Республикасы дәүләт граждан хезмәтен (алга таба шулай ук – дәүләт хезмәте) оештыру өлкәсендәге мөнәсәбәтләрне җайга сала, шулай ук федераль законнар нигезендә Татарстан Республикасы дәүләт граждан хезмәткәрләренең (алга таба шулай ук – дәүләт хезмәткәрләре) дәүләт хезмәтен үтү шартларын һәм аларның эшчәнлеге гарантияләрен билгели.

2 статья. Төп терминнар

Әлеге Законда кулланылучы төп терминнар «Россия Федерациясе дәүләт хезмәте системасы турында» Федераль закондагы һәм «Россия Федерациясе дәүләт граждан хезмәте турында» Федераль закондагы мәгънәсендә кулланыла.

3 статья. Татарстан Республикасы дәүләт граждан хезмәте

1. Татарстан Республикасы дәүләт граждан хезмәте Татарстан Республикасы дәүләт граждан хезмәте вазыйфаларында (алга таба шулай ук – дәүләт хезмәте вазыйфалары) Татарстан Республикасы дәүләт органнары вәкаләтләрен үтәүне тәэмин итү буенча Россия Федерациясе гражданнарының (алга таба шулай ук – гражданнар) һәм Татарстан Республикасы дәүләт хезмәте вазыйфаларын биләүче затларның профессиональ хезмәт эшчәнлегеннән гыйбарәт. (1 өлеш 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
2.
Дәүләт хезмәте Татарстан Республикасы дәүләт хакимиятенең закон чыгару (вәкиллекле) һәм башкарма органнары, Татарстан Республикасы судлары, Татарстан Республикасы законнары нигезендә оештырылучы башка Татарстан Республикасы дәүләт органнары (алга таба шулай ук – дәүләт органнары) аппаратларында гамәлгә ашырыла.

4 статья. Дәүләт хезмәте принциплары

Дәүләт хезмәте принциплары түбәндәгеләр:

1) кеше һәм граждан хокукларының һәм ирекләренең өстенлеге;

2) федераль дәүләт граждан хезмәтенең һәм Татарстан Республикасы дәүләт граждан хезмәтенең хокукый һәм оештыру бергәлеге;

3)
Федераль закон нигезендә гражданнарның дәүләт хезмәтенә бертигез дәрәҗәдә алынулары һәм, җенесенә, расасына, милләтенә, чыгышына, мөлкәти һәм вазыйфаи хәленә, яшәү урынына, дингә мөнәсәбәтенә, инануларына, җәмәгать берләшмәләрендә торуы-тормавына, шулай ук дәүләт хезмәткәренең профессиональ сыйфатларына бәйле булмаган башка шартларга бәйсез рәвештә, аны бертигез шартларда үтүләре; (3 пункт 2023 елның 3 маендагы 37-ТРЗ номерлы Татарстан Республикасы Законы редакциясендә)
4) дәүләт хезмәткәрләренең профессиональлеге һәм компетентлыгы;

5) дәүләт хезмәтенең тотрыклылыгы;

6) дәүләт хезмәте турында мәгълүматтан хәбәрдар булу;

7) җәмәгать берләшмәләре һәм гражданнар белән үзара хезмәттәшлек;

8)
дәүләт хезмәткәрләренең профессиональ хезмәт эшчәнлегенә башкаларның законсыз катышуыннан якланганлыгы.

5 статья. Дәүләт хезмәтен хокукый җайга салу

1. Дәүләт граждан хезмәтен хокукый җайга салу Россия Федерациясе Конституциясе, Татарстан Республикасы Конституциясе, «Россия Федерациясе дәүләт хезмәте системасы турында» Федераль закон, «Россия Федерациясе дәүләт граждан хезмәте турында» Федераль закон (алга таба – Федераль закон), башка федераль законнар һәм Россия Федерациясенең башка норматив-хокукый актлары, Татарстан Республикасының әлеге Закон, аның нигезендә кабул ителә торган башка норматив хокукый актлары, шулай ук дәүләт органнарының норматив хокукый актлары белән гамәлгә ашырыла.

2. Хезмәт турында Россия Федерациясе законнары дәүләт хезмәтенә бәйле булган мөнәсәбәтләргә карата Федераль закон нигезендә кулланыла.

2 бүлек. Дәүләт хезмәте вазыйфалары
6 статья. Дәүләт хезмәте вазыйфалары (статья 2014 елның 15 декабрендәге 120-ТРЗ номерлы Татарстан Республикасы Законы редакциясендә)
1. Дәүләт хезмәте вазыйфалары – Татарстан Республикасы дәүләт органының йә Татарстан Республикасы дәүләт вазыйфасын биләүче затның вәкаләтләрен үтәүне тәэмин итү максатларында, Федераль закон, әлеге Закон нигезләмәләрен исәпкә алып, Татарстан Республикасы законнары һәм  башка норматив хокукый актлары белән гамәлгә куела торган вазыйфалар.

2. Дәүләт органында дәүләт хезмәте вазыйфалары булмаган вазыйфалар да каралырга мөмкин. Мондый вазыйфаларны биләүче хезмәткәрләрнең хезмәт эшчәнлеге хезмәт турында Россия Федерациясе законнары белән җайга салына.
7 статья. Дәүләт хезмәте вазыйфаларын гамәлгә кую

1. Дәүләт хезмәте вазыйфалары Татарстан Республикасы законнары белән йә:

1) Татарстан Республикасы Дәүләт Советы Аппаратында – Татарстан Республикасы Дәүләт Советы карарлары белән;

2) башка дәүләт органнарында Татарстан Республикасы Рәисе указлары белән гамәлгә куела. (2 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә)
2. Татарстан Республикасы дәүләт граждан хезмәте вазыйфаларының гомуми саны, дәүләт органнары буенча бүленеп, Татарстан Республикасы Рәисе тарафыннан раслана. (2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
8 статья. Дәүләт хезмәте вазыйфаларын классификацияләү
1. Дәүләт хезмәте вазыйфалары категорияләргә һәм төркемнәргә бүленә.

2. Дәүләт хезмәте вазыйфалары Федераль закон нигезендә «җитәкчеләр» (Татарстан Республикасы дәүләт вазыйфалары булган дәүләт органнары җитәкчеләре вазыйфаларыннан гайре), «ярдәмчеләр» (киңәшчеләр), «белгечләр», «тәэмин итүче белгечләр» категорияләренә бүленә.

Бу вакытта «белгечләр» һәм «тәэмин итүче белгечләр» категорияләрендәге дәүләт хезмәте вазыйфаларына дәүләт органнарының структур бүлекчәләре составындагы бүлекчәләрнең (бүлекләрнең, секторларның, төркемнәрнең һәм башкаларның) җитәкчеләре, аларның урынбасарлары һәм белгеч урыннары керә.

«Белгечләр» категориясе вазыйфаларына дәүләт органнарының хокук (юридик) хезмәтләрендәге шул органнарның билгеләнгән бурычларына һәм функцияләренә бәйле рәвештә, дәүләт органнарының эшчәнлеген профессиональ тәэмин итүне гамәлгә ашыручы башка структур бүлекчәләрдәге урыннар керә. «Тәэмин итүче белгечләр» категориясе вазыйфаларына дәүләт органнарының аның эшчәнлеген оештыру, мәгълүмати, документация, финанс-икътисадый, хуҗалык ягыннан һәм башкача тәэмин итүне гамәлгә ашыручы структур бүлекчәләрендәге урыннар керә.

3. Дәүләт хезмәте вазыйфалары түбәндәге төркемнәргә бүленә:

1) дәүләт хезмәтенең иң югары вазыйфалары;

2) дәүләт хезмәтенең баш вазыйфалары;

3) дәүләт хезмәтенең әйдәүче вазыйфалары;

4) дәүләт хезмәтенең өлкән вазыйфалары ;

5) дәүләт хезмәтенең кече вазыйфалары.

4. «Җитәкчеләр» һәм «ярдәмчеләр (киңәшчеләр)» категорияләре вазыйфалары дәүләт хезмәте вазыйфаларының иң югары, баш һәм әйдәүче төркемнәренә бүленә.

5. «Белгечләр» категориясе вазыйфалары дәүләт хезмәте вазыйфаларының иң югары, баш, әйдәүче һәм өлкән төркемнәренә бүленә.

6. «Тәэмин итүче белгечләр» категориясе вазыйфалары дәүләт хезмәте вазыйфаларының баш, әйдәүче, өлкән һәм кече төркемнәренә бүленә.

7. Үз көчен югалтты. – 2016 елның 6 июлендәге 51-ТРЗ номерлы Татарстан Республикасы Законы
8. Дәүләт хезмәте урыннарын категорияләргә кертү Федераль закон, әлеге Закон нигезендә дәүләт органының билгеләнгән структурасы нигезендә, Татарстан Республикасы дәүләт хезмәтенә идарә итү дәүләт органы (алга таба шулай ук – дәүләт хезмәтенә идарә итү органы) белән килештереп, дәүләт органы җитәкчесе (Татарстан Республикасы дәүләт хезмәте вазыйфасын биләүче зат) тарафыннан гамәлгә ашырыла һәм тиешле дәүләт органының штат расписаниесендә беркетелә. (8 өлеш 2016 елның 6 июлендәге 51-ТРЗ номерлы Татарстан Республикасы Законы редакциясендә)
9 статья. Татарстан Республикасы дәүләт граждан хезмәте вазыйфалары реестры (статья 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
1. Дәүләт органнарында шул органнарның структурасын исәпкә алып булдырыла һәм Федераль закон нигезендә вазыйфалар категорияләре, төркемнәре буенча классификацияләнә торган Татарстан Республикасы дәүләт граждан хезмәте вазыйфалары Татарстан Республикасы дәүләт граждан хезмәте вазыйфалары реестрының тиешле бүлекләре булып торган Татарстан Республикасы дәүләт граждан хезмәте вазыйфалары исемлеген тәшкил итә.
2. Татарстан Республикасы дәүләт граждан хезмәте вазыйфалары реестры Федераль дәүләт граждан хезмәте вазыйфалары реестрының төзелү принципларын исәпкә алып төзелә һәм Татарстан Республикасы Рәисе указы белән раслана. (2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
10 статья. Дәүләт хезмәте вазыйфаларына квалификация таләпләре (статья 2016 елның 29 сентябрендәге 73-ТРЗ номерлы Татарстан Республикасы Законы редакциясендә)
1. Дәүләт хезмәте вазыйфасын биләү өчен һөнәри белем дәрәҗәсенә, дәүләт хезмәте яисә белгечлек, әзерлек юнәлеше буенча эш стажына, профессиональ дәрәҗәгә, шулай ук яллаучы вәкиленең тиешле карары булган очракта – белгечлеккә, әзерлек юнәлешенә (белгечлекләрнең һәм әзерлек юнәлешләренең гомумиләштерелгән төркемнәренә), яңадан һөнәри әзерләүнең өстәмә һөнәри программасын үзләштерү нәтиҗәләре буенча алынган квалификациягә карата квалификация таләпләренә туры килү таләп ителә. (1 өлеш 2023 елның 3 маендагы 37-ТРЗ номерлы Татарстан Республикасы Законы редакциясендә)
2. Дәүләт хезмәте вазыйфаларын биләү өчен квалификация таләпләре дәүләт хезмәте вазыйфаларының категорияләре һәм төркемнәре, дәүләт хезмәткәренең һөнәри хезмәт эшчәнлеге өлкәсе һәм төре нигезендә билгеләнә. 

3. Дәүләт хезмәте вазыйфаларының иң югары һәм баш төркемнәренең “җитәкчеләр”, “ярдәмчеләр (киңәшчеләр)”, “белгечләр” категорияләре дәүләт хезмәте вазыйфаларын биләү өчен специалитет, магистратура дәрәҗәсеннән ким булмаган югары белем булырга тиеш.

4. Дәүләт хезмәте вазыйфаларының әйдәүче төркеменең “җитәкчеләр”, “ярдәмчеләр (киңәшчеләр)” категорияләре,  дәүләт хезмәте вазыйфаларының әйдәүче һәм өлкән төркемнәренең “белгечләр” категориясе, шулай ук дәүләт хезмәте вазыйфаларының баш һәм әйдәүче төркемнәренең “тәэмин итүче белгечләр” категориясе дәүләт хезмәте вазыйфаларын биләү өчен югары белем булырга тиеш.

5. Дәүләт хезмәте вазыйфаларының өлкән һәм кече төркемнәренең “тәэмин итүче белгечләр” категориясе дәүләт хезмәте вазыйфаларын биләү өчен һөнәри белем булырга тиеш.

6. Дәүләт хезмәткәрләре өчен дәүләт хезмәте вазыйфаларын биләү өчен кирәкле дәүләт хезмәте яисә белгечлек, әзерлек юнәлеше буенча эш стажына карата түбәндәге квалификация таләпләре билгеләнә: 
дәүләт хезмәте вазыйфаларының иң югары төркеме дәүләт хезмәте вазыйфаларын биләү өчен – кимендә өч ел дәүләт хезмәте стажы яисә белгечлек, әзерлек юнәлеше буенча кимендә дүрт ел эш стажы; 

дәүләт хезмәте вазыйфаларының баш төркеме дәүләт хезмәте вазыйфаларын биләү өчен – кимендә икешәр ел дәүләт хезмәте стажы яисә белгечлек, әзерлек юнәлеше буенча эш стажы; 
дәүләт хезмәте вазыйфаларының әйдәүче төркеменең “җитәкчеләр” категориясе дәүләт хезмәте вазыйфаларын биләү өчен – кимендә бер ел дәүләт хезмәте стажы яисә белгечлек, әзерлек юнәлеше буенча кимендә ике ел эш стажы. 
Дәүләт хезмәте вазыйфаларының әйдәүче төркеменең “ярдәмчеләр (киңәшчеләр)”, “белгечләр”, “тәэмин итүче белгечләр” категорияләренең, дәүләт хезмәте вазыйфаларының өлкән һәм кече төркемнәренең барлык категорияләренең дәүләт хезмәте вазыйфаларын биләү өчен дәүләт хезмәте стажына яисә белгечлек, әзерлек юнәлеше буенча эш стажына карата квалификация таләпләре билгеләнми. 

Дәүләт хезмәте стажын билгеләгәндә шулай ук тиешле вазыйфаи төркемнәрдәге федераль дәүләт граждан хезмәте вазыйфаларында, хәрби вазыйфаларда һәм башка төр федераль дәүләт хезмәте вазыйфаларында, дәүләт вазыйфаларында, муниципаль вазыйфаларда, тиешле вазыйфаи төркемнәрдәге муниципаль хезмәт вазыйфаларында, федераль законнар нигезендә башка вазыйфаларда эш стажы исәпкә алына. (6 өлеш 2018 елның 13 июлендәге 50-ТРЗ номерлы Татарстан Республикасы Законы редакциясендә)

7. Дәүләт хезмәте вазыйфаларының баш төркеменең “ярдәмчеләр (киңәшчеләр)” категориясе һәм дәүләт хезмәте вазыйфаларының баш төркеменең “белгечләр” категориясе дәүләт хезмәте вазыйфаларын эшчәнлеге юнәлешенә туры килә торган гыйльми дәрәҗәсе булган затлар биләгәндә, дәүләт хезмәте яисә белгечлек, әзерлек юнәлеше буенча эш стажына карата әлеге статьяның 6 өлешендә билгеләнгән квалификация таләпләре дәүләт органы җитәкчесе карары буенча исәпкә алынмаска да  мөмкин. (7 өлеш 2018 елның 13 июлендәге 50-ТРЗ номерлы Татарстан Республикасы Законы редакциясендә) 

8. “Бик яхшы” билгеләре генә куелган белгеч яисә магистр дипломы булган затларга диплом бирелгән көннән алып өч ел дәвамында дәүләт хезмәте вазыйфаларының баш төркеменең барлык категорияләре һәм дәүләт хезмәте вазыйфаларының әйдәүче төркеменең “җитәкчеләр” категориясе дәүләт хезмәте вазыйфаларын биләү өчен дәүләт хезмәте стажына яисә белгечлек, әзерлек юнәлеше буенча эш стажына карата квалификация таләпләре дәүләт хезмәте яисә белгечлек, әзерлек юнәлеше буенча кимендә бер ел эш стажы итеп билгеләнә. (8 өлеш 2018 елның 6 октябрендәге 63-ТРЗ номерлы Татарстан Республикасы Законы редакциясендә) 

9. Профессиональ дәрәҗәгә карата квалификация таләпләре дәүләт хезмәте вазыйфаларының категориясенә һәм төркеменә, дәүләт хезмәткәренең профессиональ хезмәт эшчәнлеге өлкәсенә һәм төренә бәйле рәвештә дәүләт хезмәткәренең вазыйфаи регламентында билгеләнә. Дәүләт хезмәткәренең вазыйфаи регламентында (алга таба – вазыйфаи регламент) шулай ук белгечлеккә, әзерлек юнәлешенә (белгечлекләрнең һәм әзерлек юнәлешләренең гомумиләштерелгән төркемнәренә), яңадан һөнәри әзерләүнең өстәмә һөнәри программасын үзләштерү нәтиҗәләре буенча алынган квалификациягә карата дәүләт хезмәте вазыйфасын биләү өчен кирәкле квалификация таләпләре дә каралырга мөмкин. (9 өлеш 2023 елның 3 маендагы 37-ТРЗ номерлы Татарстан Республикасы Законы редакциясендә)
10. Дәүләт хезмәткәренең вазыйфаи регламентында белгечлеккә, әзерлек юнәлешенә карата дәүләт хезмәте вазыйфаларын биләү өчен кирәкле квалификация таләпләре каралган очракта, белгечлек, әзерлек юнәлеше буенча эш стажын исәпләгәндә, күрсәтелгән стажга граждан (дәүләт хезмәткәре) әлеге белгечлек, әзерлек юнәлеше буенча белем алу турында һәм (яисә) квалификация хакында документ алганнан соң бу белгечлек, әзерлек юнәлеше  буенча эшләү чорлары кертелә. (10 өлеш 2018 елның 13 июлендәге 50-ТРЗ номерлы Татарстан Республикасы Законы белән кертелде)
11. Дәүләт хезмәткәренең вазыйфаи регламентында белгечлеккә, әзерлек юнәлешенә карата квалификация таләпләре каралмаган очракта, белгечлек, әзерлек юнәлеше буенча эш стажын исәпләгәндә, күрсәтелгән стажга граждан (дәүләт хезмәткәре) дәүләт хезмәте вазыйфасын биләү өчен квалификация таләпләренә туры килә торган дәрәҗәдә һөнәри белем алу турында документ алганнан соң гражданның (дәүләт хезмәткәренең) дәүләт хезмәте вазыйфасы буенча вазыйфаи бурычларны үтәү өчен кирәкле белемнәр һәм күнекмәләр алынган эшләү чорлары кертелә. (11 өлеш 2018 елның 13 июлендәге 50-ТРЗ номерлы Татарстан Республикасы Законы белән кертелде)
12. Дәүләт хезмәте вазыйфасын биләүгә дәгъва итүче гражданны яисә дәүләт хезмәткәрен дәүләт хезмәте вазыйфасын биләү өчен квалификация таләпләренә туры килүен тикшерү, Федераль законда башкасы каралмаган булса, дәүләт органының дәүләт хезмәте һәм кадрлар мәсьәләләре бүлекчәсе (алга таба шулай ук – дәүләт органының кадрлар хезмәте) тарафыннан гамәлгә ашырыла. (12 өлеш 2023 елның 3 маендагы 37-ТРЗ номерлы Татарстан Республикасы Законы белән кертелде)
13. Дәүләт хезмәте вазыйфасын биләүгә дәгъва итүче гражданны яисә дәүләт хезмәткәрен профессиональ дәрәҗәгә карата квалификация таләпләренә туры килүен тикшерү максатларында дәүләт органының кадрлар хезмәте тарафыннан әлеге гражданның яисә дәүләт хезмәткәренең дәүләт хезмәте вазыйфасын биләү өчен профессиональ дәрәҗәсен бәяләү гамәлгә ашырыла. Профессиональ дәрәҗәне бәяләү, федераль законнарга һәм Россия Федерациясенең башка норматив хокукый актларына каршы килмәгән бәяләү алымнарын кулланып, дәүләт органының тиешле вазыйфа булдырылган бүлекчәсе һәм дәүләт хезмәте белән идарә итү органы катнашында гамәлгә ашырыла. Дәүләт органы җитәкчесе яисә ул вәкаләт тапшырган зат карары нигезендә профессиональ дәрәҗәне бәяләүгә дәүләт хезмәткәрләренең профессиональ хезмәт эшчәнлегенең тиешле өлкәләрендә һәм төрләрендә яисә кадрлар технологияләре һәм дәүләт хезмәте мәсьәләләре буенча махсуслаша торган фәнни, мәгариф һәм башка оешмалар, шулай ук аларның вәкилләре җәлеп ителергә мөмкин. (13 өлеш 2023 елның 3 маендагы 37-ТРЗ номерлы Татарстан Республикасы Законы белән кертелде)
11 статья. Дәүләт хезмәтенең класслы чиннары (статья 2019 елның 27 декабрендәге 118-ТРЗ номерлы Татарстан Республикасы Законы редакциясендә)
1. Дәүләт хезмәткәрләренә дәүләт хезмәтенең класслы чиннары (алга таба шулай ук – класслы чиннар) класслы чиннарның дәүләт хезмәте вазыйфаларына әлеге Законга 1 нче кушымта нигезендә туры килүенә таянып бирелә.
2. Әлеге Законга 1 нче кушымтада күрсәтелгән дәүләт хезмәте вазыйфалары Татарстан Республикасы дәүләт граждан хезмәте вазыйфалары реестры нигезендә билгеләнә.


3. Класслы чин беренче яисә чираттагы булырга мөмкин.

4. Беренче класслы чин класслы чины булмаган һәм класслы чиннар бирелә торган дәүләт хезмәте вазыйфасын биләүче дәүләт хезмәткәренә бирелә. Класслы чин бирелгәндә әлеге Законның 113 статьясы нигезендә федераль дәүләт граждан хезмәте класслы чины, дипломатик ранг, хәрби яисә махсус исем, Россия Федерациясенең башка субъекты дәүләт граждан хезмәтенең класслы чины яисә муниципаль хезмәтнең класслы чины исәпкә алына. 
5. Беренче класслы чин булып (дәүләт хезмәтенең дәүләт хезмәткәре били торган дәүләт хезмәте вазыйфасы карый торган вазыйфалары төркеменә бәйле рәвештә) түбәндәгеләр санала:

1) кече төркем дәүләт хезмәте вазыйфалары өчен – 3 класслы Татарстан Республикасы дәүләт граждан хезмәте секретаре;

2) өлкән төркем дәүләт хезмәте вазыйфалары өчен – 3 класслы Татарстан Республикасы дәүләт граждан хезмәте референты;
3) әйдәүче төркем дәүләт хезмәте вазыйфалары өчен – 3 класслы Татарстан Республикасы дәүләт граждан хезмәте киңәшчесе;
4) баш төркем дәүләт хезмәте вазыйфалары өчен – 3 класслы Татарстан Республикасы дәүләт киңәшчесе;
5) иң югары төркем дәүләт хезмәте вазыйфалары өчен – 3 класслы Татарстан Республикасы хакыйкый дәүләт киңәшчесе.
111 статья. Дәүләт хезмәтен класслы чиннарда узу сроклары (статья 2010 елның 14 октябрендәге 70-ТРЗ номерлы Татарстан Республикасы Законы белән кертелгән)
1. Дәүләт хезмәтен узу өчен класслы чиннарда булуның түбәндәге сроклары билгеләнә:

3 класслы Татарстан Республикасы дәүләт граждан хезмәте секретаре – кимендә бер ел;

2 класслы Татарстан Республикасы дәүләт граждан хезмәте секретаре – кимендә бер ел;

3 класслы Татарстан Республикасы дәүләт граждан хезмәте референты – кимендә бер ел;

2 класслы Татарстан Республикасы дәүләт граждан хезмәте референты– кимендә бер ел;  

3 класслы Татарстан Республикасы дәүләт граждан хезмәте киңәшчесе – кимендә ике ел;  

2 класслы Татарстан Республикасы дәүләт граждан хезмәте киңәшчесе – кимендә ике ел;  

3 класслы Татарстан Республикасы дәүләт киңәшчесе – кимендә ике ел;  

2 класслы Татарстан Республикасы дәүләт киңәшчесе – кимендә ике ел;  

3 класслы Татарстан Республикасы хакыйкый дәүләт киңәшчесе – кимендә бер ел;

2 класслы Татарстан Республикасы хакыйкый дәүләт киңәшчесе – кимендә бер ел.

2. 1 класслы Татарстан Республикасы дәүләт граждан хезмәте секретаре,          1 класслы Татарстан Республикасы дәүләт граждан хезмәте референты, 1 класслы Татарстан Республикасы дәүләт граждан хезмәте киңәшчесе, 1 класслы Татарстан Республикасы дәүләт киңәшчесе класслы чиннарында булуның минималь сроклары билгеләнми.

3. Бирелгән класслы чинда булу срогы класслы чин биргән көннән исәпләнә.
4. Класслы чин бирү турында карар кабул ителгән көн класслы чин бирелгән көн дип санала. (4 өлеш 2011 елның 18 ноябрендәге 85-ТРЗ номерлы, 2023 елның 3 маендагы 37-ТРЗ номерлы Татарстан Республикасы законнары редакциясендә)
112 статья. Дәүләт хезмәтенең класслы чиннарын бирү тәртибе (статья 2010 елның 14 октябрендәге 70-ТРЗ номерлы Татарстан Республикасы Законы белән кертелгән)
1. Класслы чиннар дәүләт хезмәткәрләренә, эзлеклелекне үтәгән килеш, дәүләт хезмәте вазыйфалары төркеме чикләрендә биләнә торган вазыйфасы нигезендә, шулай ук профессиональ дәрәҗәсен, элеккеге класслы чинда һәм биләнә торган дәүләт хезмәте вазыйфасында дәүләт хезмәтенең дәвамлылыгын исәпкә алып, шәхсән бирелә. 

2. Татарстан Республикасы дәүләт граждан хезмәтенең класслы чины булмаган дәүләт хезмәткәренә ул били торган вазыйфасы керүче дәүләт хезмәте вазыйфасы төркеме өчен беренче булган класслы чин бирелә.

3. Беренче класслы чин дәүләт хезмәткәренә сынавын уңышлы тәмамлаганнан соң, ә сынау билгеләнмәгән булса, дәүләт хезмәткәрен дәүләт хезмәте вазыйфасына билгеләгәннән соң өч айдан да иртәрәк булмаган вакытта  бирелә.

4. Чираттагы класслы чин дәүләт хезмәткәренә элеккеге класслы чинда дәүләт хезмәте узу өчен билгеләнгән минималь срок узгач һәм ул дәүләт хезмәткәренә бирелә торган класслы чинга тиң яисә аннан югарырак класслы чин каралган дәүләт хезмәте вазыйфасын биләү шарты белән бирелә.
5. Үз көчен югалткан. – 2023 елның 3 маендагы 37-ТРЗ номерлы Татарстан Республикасы Законы
6. Үз көчен югалткан. – 2011 елның 18 ноябрендәге 85-ТРЗ номерлы Татарстан Республикасы Законы
7. 1, 2 яисә 3 класслы Татарстан Республикасы хакыйкый дәүләт киңәшчесенең класслы чиннары Татарстан Республикасы Рәисе тарафыннан түбәндәгечә бирелә: (беренче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
1) Татарстан Республикасы министрлыкларында һәм дәүләт комитетларында – шушы органнарның җитәкчеләре тәкъдиме буенча, Татарстан Республикасы вәкиллекләрендә – Татарстан Республикасы Рәисе Администрациясе җитәкчесе тәкъдиме буенча, Татарстан Республикасы башкарма хакимиятенең бүтән органнарында – Татарстан Республикасы Министрлар Кабинеты тәкъдиме буенча; (1 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә)
2) Татарстан Республикасының бүтән дәүләт органнарында – шушы органнарның җитәкчеләре тәкъдиме буенча. (7 өлеш 2012 елның 12 июлендәге       48-ТРЗ номерлы Татарстан Республикасы Законы редакциясендә)
8. Дәүләт хезмәтенең класслы чиннары – 1, 2 яисә 3 класслы Татарстан Республикасы дәүләт киңәшчесе түбәндәгеләргә бирелә:

1) Татарстан Республикасы Рәисе Администрациясендә дәүләт хезмәте вазыйфаларын биләүче дәүләт хезмәткәрләренә – Татарстан Республикасы Рәисе Администрациясе Җитәкчесе тәкъдиме буенча Татарстан Республикасы Рәисе тарафыннан бирелә; (1 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә)
2) Татарстан Республикасы Дәүләт Советы Аппаратында дәүләт хезмәте вазыйфаларын биләүче дәүләт хезмәткәрләренә – Татарстан Республикасы Дәүләт Советы Секретаре тәкъдиме буенча Татарстан Республикасы Дәүләт Советы Рәисе тарафыннан бирелә;

3) Татарстан Республикасы Министрлар Кабинеты Аппаратында, Татарстан Республикасы башкарма хакимияте органнарында  дәүләт хезмәте вазыйфаларын биләүче дәүләт хезмәткәрләренә – тиешенчә Татарстан Республикасы Министрлар Кабинеты Аппараты Җитәкчесе, Татарстан Республикасы башкарма хакимияте органнары җитәкчеләре  тәкъдиме буенча Татарстан Республикасы Министрлар Кабинеты тарафыннан бирелә;

4) Татарстан Республикасының бүтән дәүләт органнарында дәүләт хезмәте вазыйфаларын биләүче  дәүләт хезмәткәрләренә – Татарстан Республикасы дәүләт органы җитәкчесе тарафыннан бирелә.

9. 1, 2 яисә 3 класслы Татарстан Республикасы дәүләт граждан хезмәте киңәшчесе, 1, 2 яисә 3 класслы Татарстан Республикасы дәүләт граждан хезмәте референты, 1, 2 яисә 3 класслы Татарстан Республикасы дәүләт граждан хезмәте секретаре класслы чиннары дәүләт хезмәткәрләренә Татарстан Республикасы дәүләт органы җитәкчесе тарафыннан бирелә.

10. Әлеге статья максатлары өчен Татарстан Республикасы дәүләт органы җитәкчесе дигәндә Татарстан Республикасы дәүләт органы җитәкчесе, Татарстан Республикасы дәүләт вазыйфасын биләүче зат йә шушы җитәкченең яисә затның Татарстан Республикасы дәүләт органының хокукый акты нигезендә Татарстан Республикасының тиешле дәүләт органында дәүләт хезмәте вазыйфасына билгеләп кую вәкаләтләре тапшырылган вәкиле аңлашыла.

11. Дәүләт хезмәткәренә класслы чин бирү турындагы карар тиешенчә Татарстан Республикасы Рәисе, Татарстан Республикасы Министрлар Кабинеты, Татарстан Республикасының тиешле дәүләт органы җитәкчесе акты белән рәсмиләштерелә. (11 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
12. Класслы чин бирү турындагы язма дәүләт хезмәткәренең шәхси эшнамәсенә һәм хезмәт кенәгәсенә (булган очракта) кертелә. (12 өлеш 2020 елның 26 декабрендәге 96-ТРЗ номерлы Татарстан Республикасы Законы редакциясендә) 
13. Дәүләт хезмәткәрен вазыйфаларның элеккеге төркеме чикләрендә дәүләт хезмәтенең югарырак вазыйфасына билгеләп куйганда, әгәр аның элеккеге класслы чинда булуының әлеге Законның 111 статьясындагы 1 өлешендә билгеләнгән срогы узган булса, аңа чираттагы класслы чин бирелә.

14. Дәүләт хезмәткәрен ул элегрәк биләгән дәүләт хезмәте вазыйфасының югарырак төркеменә керә торган дәүләт хезмәте вазыйфасына билгеләп куйганда шушы хезмәткәргә, әгәр бу класслы чин дәүләт хезмәткәренең класслы чиныннан югарырак булса, әлеге Законның 11 статьясындагы 3 өлеше нигезендә дәүләт хезмәте вазыйфаларының шушы төркеме өчен беренче булган класслы чин бирелә. Әлеге очракта класслы чин эзлеклелек үтәлмичә генә һәм элеккеге класслы чинда булу срогын исәпкә алмыйча гына бирелә.  

15. Дәүләт хезмәтендәге аерым казанышлары өчен  бүләкләү чарасы буларак дәүләт хезмәткәренә  чираттагы класслы чин  түбәндәгечә бирелергә мөмкин: 

1) дәүләт хезмәте вазыйфаларының биләнүче вазыйфасы керә торган төркеме чикләрендә вакытыннан алда (тиешле класслы чинда дәүләт хезмәте узу өчен  әлеге Законның 111 статьясындагы  1 өлешендә  билгеләнгән срок үткәнче):

а) 2  класслы – 3 класслы чины булган дәүләт хезмәткәренә, әмма 3 класслы  чин бирелгән көннән  соң алты ай узгач кына; 

б) 1 класслы  – 2 класслы чины булган дәүләт хезмәткәренә, әмма 2 класслы  чин бирелгән көннән соң  алты ай узгач кына; 

2) дәүләт хезмәте вазыйфаларының биләнүче вазыйфасы керә торган  төркеме чикләрендә  чираттан тыш (класслы чиннарның эзлеклелеген үтәмичә бер баскычка югарырак) – 1 класслы – 3 класслы чины булган дәүләт хезмәткәренә, әмма тиешле 3 класслы чинда дәүләт хезмәте узу өчен  әлеге Законның 111 статьясындагы 1 өлешендә  билгеләнгән срок узгач кына.

16. Чираттагы класслы чин  дисциплинар җәза бирелгән дәүләт хезмәткәрләренә, шулай ук  үзләренә карата  хезмәт тикшерүе алып барыла торган яисә җинаять җаваплылыгы кузгатылган  дәүләт хезмәткәрләренә бирелми. 

17. Дәүләт хезмәткәренә класслы чин бирү турындагы карар, әлеге статьяның 16 өлешендә күрсәтелгән очраклардан тыш, класслы чиннар бирергә вәкаләтле органга яисә вазыйфаи затка барлык кирәкле документлар белән бергә класслы чин бирү турында тәкъдим керткән көннән бер айдан да соң булмаган срокта кабул ителергә тиеш. (17 өлеш 2023 елның 3 маендагы 37-ТРЗ номерлы Татарстан Республикасы Законы редакциясендә) 
18) Әлеге статьяның 7 өлешендә һәм 8 өлешенең 1 – 3 пунктларында күрсәтелгән класслы чиннарны бирү турындагы тәкъдимнәрне әзерләү тәртибе – имзасы белән тәкъдим кертелә торган дәүләт органы җитәкчесе (вазыйфаи заты) тарафыннан, ә әлеге статьяның 8 өлешенең 4 пунктында күрсәтелгән класслы чиннарны бирү турындагы тәкъдимнәрне әзерләү тәртибе шушы класслы чиннарны бирүче Татарстан Республикасы дәүләт органы җитәкчесе тарафыннан билгеләнә. (18 өлеш 2012 елның 12 июлендәге 48-ТРЗ номерлы Татарстан Республикасы Законы белән кертелгән, 2023 елның 3 маендагы 37-ТРЗ номерлы Татарстан Республикасы Законы редакциясендә) 
113 статья. Федераль дәүләт граждан хезмәтенең класслы чины,  дипломатик рангы, хәрби яисә махсус исеме, Россия Федерациясенең башка субъекты дәүләт граждан хезмәтенең класслы чины яисә муниципаль хезмәткәрнең класслы чины булган гражданга класслы чин бирү (статья 2010 елның 14 октябрендәге 70-ТРЗ номерлы Татарстан Республикасы Законы белән кертелгән)
1. Федераль  дәүләт граждан хезмәтенең класслы чины,  дипломатик рангы, хәрби яисә махсус исеме, Россия Федерациясенең башка субъекты дәүләт граждан хезмәтенең класслы чины  яисә муниципаль хезмәткәрнең класслы чины булган граждан дәүләт хезмәтенә кергәндә Татарстан Республикасы дәүләт хезмәтенең класслы чины дәүләт хезмәте вазыйфалары төркеме чикләрендә  биләнә торган дәүләт хезмәте вазыйфасы нигезендә бирелә. (1 өлеш 2019 елның 27 декабрендәге 118-ТРЗ номерлы Татарстан Республикасы Законы редакциясендә)
2. Әгәр, муниципаль  хезмәт вазыйфаларының һәм Татарстан Республикасы дәүләт граждан хезмәте вазыйфаларының Татарстан Республикасы законы белән билгеләнгән нисбәтен исәпкә алып, әлеге статьяның 1 өлешендә күрсәтелгән  дәүләт хезмәтенең класслы чины дәүләт хезмәткәренең муниципаль хезмәттәге класслы чиныннан  түбәнрәк булса, дәүләт хезмәткәренә аның муниципаль хезмәттәге ул биләгән тиешле  вазыйфадагы класслы чиныннан түбәнрәк булмаган, әмма дәүләт хезмәтенең биләнүче вазыйфасы керә  торган вазыйфалар төркеме чикләрендә 1 класслы чиннан да югарырак булмаган класслы чин  бирелә. 

3. Әгәр, класслы чиннарның билгеләнгән нисбәтенең  әлеге статьяның 1 өлешендә күрсәтелгән класслы чин дәүләт хезмәткәренең федераль дәүләт граждан  хезмәтендәге  класслы чиныннан,  дипломатик рангыннан, хәрби яисә махсус  исеменнән, Россия Федерациясенең башка субъекты дәүләт граждан хезмәтенең класслы чиныннан түбәнрәк булса, дәүләт хезмәткәренә ул били торган вазыйфага туры килерлек, аның федераль дәүләт граждан хезмәтендәге  класслы чиныннан, дипломатик рангыннан, хәрби яисә махсус исеменнән, Россия Федерациясенең башка субъекты дәүләт граждан хезмәтендәге класслы чиныннан түбәнрәк булмаган, әмма  ул били торган  вазыйфа кертелүче дәүләт вазыйфалары төркеме чикләрендә 1 класслы чиннан югарырак булмаган класслы чин бирелә. 

4. Федераль дәүләт граждан хезмәтенең, Россия Федерациясенең башка субъекты дәүләт граждан хезмәтенең класслы чины булган дәүләт хезмәткәренә әлеге Закон нигезендә класслы чин бирү  максатлары өчен класслы чиннарның  түбәндәге нисбәте билгеләнә: 

1 класслы Татарстан Республикасы хакыйкый дәүләт киңәшчесе – 1 класслы Россия Федерациясе хакыйкый дәүләт киңәшчесе, 1 класслы Россия Федерациясе субъектының хакыйкый дәүләт киңәшчесе; 

2 класслы Татарстан Республикасы хакыйкый дәүләт киңәшчесе – 2 класслы Россия Федерациясе хакыйкый дәүләт киңәшчесе, 2 класслы Россия Федерациясе субъектының хакыйкый дәүләт киңәшчесе; 

3 класслы Татарстан Республикасы хакыйкый дәүләт киңәшчесе – 3 класслы Россия Федерациясе хакыйкый дәүләт киңәшчесе, 3 класслы Россия Федерациясе субъектының хакыйкый дәүләт киңәшчесе; 

1 класслы Татарстан Республикасы дәүләт киңәшчесе – 1 класслы Россия Федерациясе дәүләт киңәшчесе, 1 класслы Россия Федерациясе субъектының дәүләт киңәшчесе; 

2 класслы Татарстан Республикасы дәүләт киңәшчесе – 2 класслы Россия Федерациясе дәүләт киңәшчесе, 2 класслы Россия Федерациясе субъектының дәүләт киңәшчесе; 

3 класслы Татарстан Республикасы дәүләт киңәшчесе – 3 класслы Россия Федерациясе дәүләт киңәшчесе, 3 класслы Россия Федерациясе субъектының дәүләт киңәшчесе; 

1 класслы Татарстан Республикасы дәүләт граждан хезмәте киңәшчесе –          1 класслы Россия Федерациясе дәүләт граждан хезмәте киңәшчесе, 1 класслы Россия Федерациясе субъектының дәүләт граждан хезмәте киңәшчесе; 

2 класслы Татарстан Республикасы дәүләт граждан хезмәте киңәшчесе –          2 класслы Россия Федерациясе дәүләт граждан хезмәте киңәшчесе, 2 класслы Россия Федерациясе субъектының дәүләт граждан хезмәте киңәшчесе; 

3 класслы Татарстан Республикасы дәүләт граждан хезмәте киңәшчесе –         3 класслы Россия Федерациясе дәүләт граждан хезмәте киңәшчесе, 3 класслы Россия Федерациясе субъектының дәүләт граждан хезмәте киңәшчесе; 

1 класслы Татарстан Республикасы дәүләт граждан хезмәте референты –           1 класслы Россия Федерациясе дәүләт граждан хезмәте референты, 1 класслы Россия Федерациясе субъектының дәүләт граждан хезмәте референты; 

2 класслы Татарстан Республикасы дәүләт граждан хезмәте референты –          2 класслы Россия Федерациясе дәүләт граждан хезмәте референты, 2 класслы Россия Федерациясе субъектының дәүләт граждан хезмәте референты; 

3 класслы Татарстан Республикасы дәүләт граждан хезмәте референты –          3 класслы Россия Федерациясе дәүләт граждан хезмәте референты, 3 класслы Россия Федерациясе субъектының дәүләт граждан хезмәте референты; 

1 класслы Татарстан Республикасы дәүләт граждан хезмәте секретаре –            1 класслы Россия Федерациясе дәүләт граждан хезмәте секретаре, 1 класслы Россия Федерациясе субъектының дәүләт граждан хезмәте секретаре; 

2 класслы Татарстан Республикасы дәүләт граждан хезмәте секретаре –            2 класслы Россия Федерациясе дәүләт граждан хезмәте секретаре, 2 класслы Россия Федерациясе субъектының дәүләт граждан хезмәте секретаре; 

3 класслы Татарстан Республикасы дәүләт граждан хезмәте секретаре –           3 класслы Россия Федерациясе дәүләт граждан хезмәте секретаре, 3 класслы Россия Федерациясе субъектының дәүләт граждан хезмәте секретаре.

5. Федераль дәүләт хезмәтенең башка төрендәге класслы чины,  дипломатик рангы булган дәүләт хезмәткәренә Татарстан Республикасы дәүләт хезмәтенең класслы чинын бирү федераль дәүләт граждан хезмәтенең класслы чиннарының һәм хәрби һәм махсус исемнәрнең, юстициянең класслы чиннарының, прокурор хезмәткәрләренең класслы чиннарының федераль законнарда билгеләнгән нисбәте нигезендә гамәлгә ашырыла. (5 өлеш 2016 елның 21 апрелендәге 22-ТРЗ номерлы Татарстан Республикасы Законы редакциясендә)
6. Класслы чин биргәндә федераль дәүләт граждан хезмәтенең класслы чинында, дипломатик рангта, хәрби яисә махсус исемдә, Россия Федерациясенең башка субъектының дәүләт граждан хезмәтенең  класслы чинында яисә муниципаль хезмәткәрнең класслы чинында булган вакыт исәпкә алына. (6 өлеш 2019 елның 27 декабрендәге 118-ТРЗ номерлы Татарстан Республикасы Законы редакциясендә)
114 статья. Дәүләт хезмәтенең класслы чинын саклап калу һәм аннан мәхрүм итү (статья 2010 елның 14 октябрендәге 70-ТРЗ номерлы Татарстан Республикасы Законы белән кертелгән)
1. Бирелгән класслы чин  дәүләт хезмәткәрендә аны дәүләт хезмәтендәге  биләгән вазыйфасыннан азат иткәндә һәм дәүләт хезмәтеннән җибәргәндә (шул исәптән пенсиягә чыкканда), шулай ук кабат дәүләт хезмәтенә урнашканда  сакланып кала. 

2. Дәүләт хезмәткәрен дәүләт хезмәтенең башка вазыйфасына билгеләп куйганда аңа бирелгән класслы чин билгеләнгән тәртиптә аңа чираттагы класслы чин  бирелгәнче сакланып кала. 

3. Бирелгән класслы чиннан мәхрүм итү федераль законнар  нигезендә суд карары белән  башкарылырга мөмкин.

3 бүлек. Дәүләт хезмәтен үтү шартлары 
12 статья. Дәүләт хезмәткәре

1. Дәүләт хезмәте үтү бурычларын үз өстенә алган Россия Федерациясе гражданы дәүләт хезмәткәре була.

2. Дәүләт хезмәткәре әлеге вазыйфасына билгеләп кую турындагы акт һәм хезмәт контракты нигезендә дәүләт хезмәте вазыйфасында профессиональ хезмәт эшчәнлеген гамәлгә ашыра һәм Татарстан Республикасы бюджеты акчалары исәбеннән айлык акчалата түләү ала. Федераль законда каралган очракларда дәүләт хезмәткәре федераль бюджет акчалары исәбеннән дә акчалата түләү (бүләкләү ) алырга мөмкин.

3. Дәүләт хезмәткәрен яллаучы Татарстан Республикасы була.
13 статья. Дәүләт хезмәтенә урнашу һәм дәүләт хезмәтендә вакантлы вазыйфаны биләү

1. Дәүләт хезмәтенә 18 яшькә җиткән һәм Федераль закон, әлеге Закон белән билгеләнгән квалификация таләпләренә туры килүче гражданнар урнашырга хокуклы.

2. Үз көчен югалткан. – 2011 елның 19 маендагы 24-ТРЗ номерлы Татарстан Республикасы Законы
3. Дәүләт хезмәтенә конкурс нигезендә урнашу һәм дәүләт хезмәтенең вакантлы вазыйфаларын биләү тәртибе, конкурс комиссияләрен төзү шартлары, шулай ук дәүләт хезмәтенә конкурс уздырмыйча урнашу һәм дәүләт хезмәтенең вакантлы вазыйфаларын биләү очраклары федераль законнар белән билгеләнә.

4. Дәүләт хезмәтенә урнашканда граждан яисә дәүләт хезмәтенең вакантлы вазыйфасын биләгәндә дәүләт хезмәткәре хезмәт контракты төзи. Хезмәт контрактының эчтәлеге һәм рәвеше, аның гамәлдә булу вакыты, шулай ук хезмәт контрактын төзү, аңа үзгәрешләр кертү тәртибе, аны туктатуның нигезләре һәм нәтиҗәләре федераль законнар белән билгеләнә.

5. Дәүләт хезмәте вазыйфасына билгеләп кую дәүләт органы акты белән рәсмиләштерелә.

6.
Дәүләт хезмәте вазыйфасына билгеләп куйганнан соң дәүләт хезмәткәренә хезмәт таныклыгы бирелә. Дәүләт хезмәткәренең хезмәт таныклыгын бирү тәртибе һәм аның рәвеше Татарстан Республикасы Рәисе тарафыннан раслана. (6 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
131 статья. Дәүләт хезмәтендә булуның иң чик яше (статья 2011 елның 19 маендагы 24-ТРЗ номерлы Татарстан Республикасы Законы белән кертелгән)
1. Дәүләт хезмәтендә булуның иң чик яше – 65 яшь. Дәүләт хезмәтендә булуның иң чик яшенә җиткән, Татарстан Республикасы дәүләт вазыйфасын биләүче затка ярдәм итү өчен гамәлгә куелган «ярдәмчеләр (киңәшчеләр)» категориясендәге дәүләт хезмәте вазыйфасын биләүче дәүләт хезмәткәренә дәүләт хезмәте чоры әлеге дәүләт хезмәткәренең ризалыгы белән яллаучы вәкиленең карары буенча күрсәтелгән затның вәкаләтләре чоры тәмамланганчыга кадәр озайтылырга мөмкин. Дәүләт хезмәтендә булуның иң чик яшенә җиткән, дәүләт хезмәте вазыйфаларының иң югары төркеменең «җитәкчеләр» категориясендәге дәүләт хезмәте вазыйфасын биләүче дәүләт хезмәткәренә дәүләт хезмәте чоры аның ризалыгы белән аны вазыйфага билгеләп куйган дәүләт органы яисә тиешле вазыйфаи зат тарафыннан озайтылырга мөмкин (әмма ул 70 яшькә җиткәнчегә кадәр).  Дәүләт хезмәтендә булуның иң чик яшенә җиткән, Татарстан Республикасы Дәүләт Советы Аппаратында дәүләт хезмәте вазыйфаларының баш төркеменең «җитәкчеләр» категориясендәге дәүләт хезмәте вазыйфасын биләүче дәүләт хезмәткәренә дәүләт хезмәте чоры аның ризалыгы белән Татарстан Республикасы Дәүләт Советы Рәисе яисә, Татарстан Республикасы Дәүләт Советы Рәисе белән килештереп, дәүләт хезмәткәрен вазыйфага билгеләп куйган башка вазыйфаи зат тарафыннан озайтылырга мөмкин (әмма ул 70 яшькә җиткәнчегә кадәр). Дәүләт хезмәтендә булуның иң чик яшенә җиткән, Татарстан Республикасы башкарма хакимияте органнарында дәүләт хезмәте вазыйфаларының баш төркеменең «җитәкчеләр» категориясендәге дәүләт хезмәте вазыйфасын биләүче дәүләт хезмәткәренә дәүләт хезмәте чоры аның ризалыгы белән, Татарстан Республикасы Рәисе белән килештереп, аны вазыйфага билгеләп куйган Татарстан Республикасы башкарма хакимияте органы яисә тиешле вазыйфаи зат тарафыннан озайтылырга мөмкин (әмма ул 70 яшькә җиткәнчегә кадәр). (1 өлеш 2023 елның 3 апрелендәге 
21-ТРЗ номерлы, 2023 елның 28 сентябрендәге 86-ТРЗ номерлы Татарстан Республикасы законнары редакциясендә)
2. Дәүләт хезмәткәре дәүләт хезмәтендә булуның иң чик яшенә җиткәч, яллаучы вәкиле карары буенча һәм гражданның ризалыгы белән ул дәүләт органында дәүләт хезмәте вазыйфасы булмаган вазыйфада вакытлы хезмәт шартнамәсе шартларында эшләвен дәвам итәргә мөмкин.
14 статья. Дәүләт хезмәткәренең төп хокуклары

1. Дәүләт хезмәткәре түбәндәгеләргә хокуклы:

1)
вазыйфаи бурычларны башкару өчен кирәкле оештыру-техник шартлар белән тәэмин ителергә;

2)
вазыйфаи регламент белән, дәүләт хезмәтенең биләнүче вазыйфасы буенча үз хокукларын һәм бурычларын билгеләүче башка документлар белән, вазыйфаи бурычларны үтәү нәтиҗәлелеген бәяләү критерийлары белән, профессиональ хезмәт эшчәнлеге нәтиҗәлелеге күрсәткечләре һәм вазыйфаи үсеш шартлары белән танышуга;

3) хезмәт вакытының нормаль озынлыгын билгеләү, ял көннәре һәм эш көннәре булмаган бәйрәм көннәре, шулай ук ел саен түләүле төп һәм өстәмә отпусклар бирү юлы белән тәэмин ителүче ялга;

4) Федераль закон, Россия Федерациясенең башка норматив хокукый актлары, әлеге Закон һәм хезмәт контракты нигезендә хезмәт өчен түләү алуга һәм башка түләүләргә;

5) вазыйфаи бурычларын үтәү өчен кирәкле мәгълүматны һәм материалларны билгеләнгән тәртиптә алырга, шулай ук дәүләт органы эшчәнлеген камилләштерү турында тәкъдимнәр кертергә;

6) әгәр вазыйфаи бурычларын үтәве мондый белешмәләрдән файдалануга бәйле булса, дәүләт серен тәшкил итүче белешмәләрдән билгеләнгән тәртиптә файдаланырга;

7) вазыйфаи бурычларын үтәүгә бәйле рәвештә билгеләнгән тәртиптә дәүләт органнарына, җирле үзидарә органнарына, иҗтимагый берләшмәләргә һәм башка оешмаларга керергә;

8) шәхси эшләренә теркәгәнче, үзенең профессиональ хезмәт эшчәнлеге турындагы бәяләмәләр һәм башка документлар белән, шәхси эшендәге материаллар белән танышырга, шулай ук шәхси эшенә аның язма аңлатмаларын һәм башка документларны, материалларны теркәтергә;

9) дәүләт хезмәткәре турындагы белешмәләренең яклануына;

10) конкурс нигезендә эш урыны буенча үсәргә;

11) федераль законнарда билгеләнгән тәртиптә өстәмә һөнәри үсешкә; (11 пункт 2013 елның 15 ноябрендәге 93-ТРЗ номерлы, 2017 елның 13 ноябрендәге  78-ТРЗ номерлы Татарстан Республикасы законнары редакциясендә)
12) һөнәр берлегендә әгъза булып торырга;

13) федераль законнар нигезендә индивидуаль хезмәт бәхәсләрен каратырга;

14) гаризасы буенча хезмәт тикшерүен уздыртырга;

15)
дәүләт хезмәтендә үзенең хокукларын һәм законлы мәнфәгатьләрен якларга, моңа аларның бозылуына карата судка шикаятьләр бирү дә керә;

16)
федераль законнар нигезендә медицина иминиятенә;

17)
гомере һәм сәламәтлеге, гаилә әгъзаларының гомере һәм сәламәтлеге, шулай ук үзенең мөлкәте дәүләт тарафыннан яклануга;

18)
федераль закон нигезендә дәүләт пенсиясе белән тәэмин ителергә. 

2. Дәүләт хезмәткәре, яллаучы вәкиленә алдан хәбәр итеп, башка түләүле эшне үтәргә хокуклы, әмма бу мәнфәгатьләр конфликтын тудырмаска тиеш.
3. Дәүләт хезмәткәре акцияләренең (өлешләренең) 50 проценттан артыграгы дәүләт корпорациясе, дәүләт компаниясе яисә гавами-хокукый компания милкендә булган дәүләт корпорациясе, дәүләт компаниясе яисә гавами-хокукый компания оешмасы булган коммерция оешмасы белән әлеге оешманың коллегиаль идарә органы әгъзасы сыйфатында идарә итүдә, федераль конституциячел законнар яисә федераль законнар белән башкасы билгеләнмәгән булса, Татарстан Республикасы Министрлар Кабинеты тарафыннан билгеләнгән тәртиптә түләүсез нигездә катнашырга хокуклы. (3 өлеш 2023 елның 20 июнендәге 51-ТРЗ номерлы Татарстан Республикасы Законы белән кертелде)
15 статья. Дәүләт хезмәткәренең төп бурычлары

1. Дәүләт хезмәткәре түбәндәгеләрне үтәргә тиеш:

1)
Россия Федерациясе Конституциясен, федераль конституциячел законнарны, федераль законнарны, Россия Федерациясенең башка норматив хокукый актларын, Татарстан Республикасы Конституциясен, Татарстан Республикасы законнарын һәм башка норматив хокукый актларын үтәргә һәм аларның башкарылуын тәэмин итәргә;

2) вазыйфаи регламент нигезендә вазыйфаи бурычларын үтәргә;

3) тиешле җитәкчеләрнең законнар нигезендә билгеләнгән вәкаләтләре чикләрендә бирелгән күрсәтмәләрен үтәргә;

4)
вазыйфаи бурычларын башкарганда гражданнарның һәм оешмаларның хокукларын һәм законлы мәнфәгатьләрен үтәргә;

5)
дәүләт органының хезмәт тәртибен үтәргә;
6)
вазыйфаи бурычларын тиешенчә үтәү өчен кирәкле профессиональ дәрәҗәне сакларга; (6 пункт 2023 елның 3 маендагы 37-ТРЗ номерлы Татарстан Республикасы Законы редакциясендә)
7)
дәүләт серен һәм федераль закон белән саклана торган серне тәшкил итүче белешмәләрне, шулай ук вазыйфаи бурычларын үтәүгә бәйле рәвештә мәгълүм булган белешмәләрне, шул исәптән гражданның шәхси тормышына, намусына һәм абруена кагылышлы белешмәләрне таратмаска;

8) дәүләт мөлкәтен, шул исәптән вазыйфаи бурычларын үтәү өчен үзенә тапшырылган мөлкәтне сакларга;

9) үзе һәм гаилә әгъзалары турында федераль закон белән каралган белешмәләрне билгеләнгән тәртиптә тапшырырга; (9 пункт 2012 елның 12 июлендәге 48-ТРЗ номерлы Татарстан Республикасы Законы редакциясендә)
10) дәүләт хезмәткәренә Россия Федерациясе гражданлыгыннан чыгу яисә чит дәүләт гражданлыгын (подданлыгын) алу йә яшәүгә рөхсәт яисә гражданның чит дәүләт территориясендә даими яшәү хокукын раслый торган бүтән документ алу турында мәгълүм булган көнне, ләкин Россия Федерациясе гражданлыгыннан чыккан яисә чит дәүләт гражданлыгын (подданлыгын) алган йә яшәүгә рөхсәт яисә гражданның чит дәүләт территориясендә даими яшәү хокукын раслый торган бүтән документ алган көннән алып биш эш көненнән дә соңга калмыйча, яллаучы вәкиленә бу хакта язмача хәбәр итәргә; (10 пункт 2021 елның 16 июлендәге 50-ТРЗ номерлы Татарстан Республикасы Законы редакциясендә)
11) чикләүләрне үтәргә, хезмәт тәртибенә карата куелган таләпләрне һәм бурычларны үтәргә, федераль законнар белән билгеләнгән тыюларны бозмаска;

12) вазыйфаи бурычларын үтәгәндә мәнфәгатьләр конфликтына китерерлек шәхси кызыксынуы турында яллаучы вәкиленә хәбәр итәргә, мондый конфликтны булдырмау чараларын күрергә.

11. Дәүләт хезмәткәре бәя күрсәткечләрен федераль законнар, Россия Федерациясе Президенты указлары белән билгеләнгән таләпләр нигезендә күрсәтергә тиеш. (11 өлеш 2007 елның 6 ноябрендәге 44-ТРЗ номерлы Татарстан Республикасы Законы белән кертелгән)
2. Дәүләт хезмәткәре үзенә хокукка яраксыз рәвештә бирелгән күрсәтмәне үтәмәскә хокуклы. Дәүләт хезмәткәре фикере буенча җитәкчедән хокукка яраксыз күрсәтмә алынганда, дәүләт хезмәткәре, әлеге күрсәтмәнең хокукка яраксызлыгын нигезләп, әлеге күрсәтмәне үтәгәндә бозылырга мөмкин булган Россия Федерациясе законнары нигезләмәләрен күрсәтеп, язма рәвештә нигезләү тапшырырга һәм җитәкчедән әлеге күрсәтмәне язма рәвештә раславын алырга тиеш. Җитәкче әлеге күрсәтмәне язма рәвештә раслаган очракта, дәүләт хезмәткәре аны үтәүдән баш тартырга тиеш.

3. Дәүләт хезмәткәре хокукка яраксыз күрсәтмәне үтәгән очракта, дәүләт хезмәткәре һәм бу күрсәтмәне биргән җитәкче федераль законнар нигезендә дисциплинар, граждан-хокук, административ яисә җинаять җаваплылыгына тартыла.

4. Дәүләт хезмәт вазыйфасының иң югары «җитәкчеләр» төркеме категориясендәге дәүләт хезмәт вазыйфасын биләүче дәүләт хезмәткәре дәүләт органында мәнфәгатьләр конфликтын булдырмау максатларында күрсәтелгән вазыйфаны биләгән чорда әлеге дәүләт органының сайланулы һөнәр берлегендә дәүләт хезмәткәрләренең мәнфәгатьләрен чагылдыра алмый.

5. Дәүләт хезмәткәрләре федераль законда билгеләнгән очракларда һәм тәртиптә мәҗбүри дәүләт дактилоскопик теркәлүгә алынырга тиеш.

16 статья. Дәүләт хезмәтендә мәнфәгатьләр конфликтын җайга салу (статья 2012 елның 12 июлендәге 48-ТРЗ номерлы Татарстан Республикасы Законы редакциясендә)
1. Дәүләт хезмәтендә мәнфәгатьләр конфликтын җайга салу һәм булдырмый калу тәртибе федераль законнар нигезендә билгеләнә.

2. Дәүләт хезмәткәрләренең хезмәттәге тәртибенә карата куелган таләпләрне үтәү һәм Татарстан Республикасы дәүләт органында, дәүләт хезмәтенә идарә буенча дәүләт органында мәнфәгатьләр конфликтын җайга салу өчен дәүләт хезмәткәрләренең хезмәттәге тәртибенә куелган таләпләрне үтәү һәм мәнфәгатьләр конфликтларын җайга салу буенча комиссияләр (алга таба – мәнфәгатьләр конфликтларын җайга салу комиссиясе) төзелә.

3. Мәнфәгатьләр конфликтларын җайга салу комиссиясе федераль законнар белән билгеләнгән тәртиптә дәүләт органының хокукый акты белән төзелә.

4. Мәнфәгатьләр конфликтларын җайга салу комиссияләре комиссияләр тарафыннан кабул ителә торган карарларга тәэсир итәрлек мәнфәгатьләр конфликтлары барлыкка килү мөмкинлеген юкка чыгарырлык итеп төзелә.

17 статья. Керемнәр, мөлкәт һәм мөлкәти характердагы йөкләмәләр турында белешмәләр тапшыру (статья 2009 елның 3 декабрендәге 59-ТРЗ номерлы Татарстан Республикасы Законы редакциясендә)
1. Үз керемнәре, мөлкәте һәм мөлкәти характердагы йөкләмәләре турындагы, шулай ук үз гаиләсе әгъзаларының керемнәре, мөлкәте һәм мөлкәти характердагы йөкләмәләре турындагы белешмәләрне яллаучы вәкиленә түбәндәгеләр тапшыра:

1) дәүләт хезмәте вазыйфасын биләүгә дәгъва итүче граждан – хезмәткә кергәндә;

2) Россия Федерациясе норматив хокукый актлары белән билгеләнгән исемлеккә кертелгән дәүләт хезмәте вазыйфасын биләүче дәүләт хезмәткәре – ел саен, Татарстан Республикасы Рәисе указы белән билгеләнгән сроктан соңга калмыйча. (2 пункт 2020 елның  24 апрелендәге 16-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)
 (1 өлеш 2015 елның 2 июлендәге 55-ТРЗ номерлы Татарстан Республикасы Законы редакциясендә)
2. Дәүләт хезмәтенең Россия Федерациясе норматив хокукый актлары белән билгеләнгән исемлегенә кертелгән вазыйфасын биләүче дәүләт хезмәткәренең һәм аның гаиләсе әгъзаларының керемнәре, мөлкәте һәм мөлкәти характердагы йөкләмәләре турындагы белешмәләрне дәүләт хезмәткәре тарафыннан тапшыру хакындагы нигезләмә, федераль закон таләпләрен исәпкә алып, Татарстан Республикасы Рәисе указы белән раслана. (2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
3. Әлеге статья нигезендә керемнәре, мөлкәте һәм мөлкәти характердагы йөкләмәләре турында дәүләт хезмәткәре тарафыннан тапшырыла торган белешмәләр, әгәр алар федераль закон белән дәүләт серен тәшкил итүче белешмәләргә кертелмәгән булса, конфиденциаль характердагы белешмәләр була. 

4. Дәүләт хезмәткәренең һәм аның гаиләсе әгъзаларының түләү мөмкинлеген урнаштыру яисә билгеләү өчен, иҗтимагый яисә дини берләшмәләрнең, башка оешмаларның фондларына, шулай ук физик затлар файдасына турыдан-туры яисә башка рәвешле иганәләр (кертемнәр) җыю өчен дәүләт хезмәткәренең һәм аның гаиләсе әгъзаларының керемнәре, мөлкәте һәм мөлкәти характердагы йөкләмәләре турындагы белешмәләрдән файдалану рөхсәт ителми.

5. Дәүләт хезмәткәренең һәм аның гаиләсе әгъзаларының керемнәре, мөлкәте һәм мөлкәти характердагы йөкләмәләре турындагы белешмәләрне хәбәр итүдә яисә әлеге белешмәләрдән федераль законнарда каралмаган максатларда файдалануда гаепле затлар федераль законнар нигезендә җаваплы була.

6. Дәүләт хезмәтенең Россия Федерациясе норматив хокукый актлары белән билгеләнгән исемлегенә кертелгән вазыйфасын биләүче дәүләт хезмәткәренең һәм аның гаиләсе әгъзаларының керемнәре, мөлкәте һәм мөлкәти характердагы йөкләмәләре турындагы белешмәләрнең дөреслеген һәм тулылыгын тикшерү «Коррупциягә каршы көрәш турында» 2008 елның 25 декабрендәге 273-ФЗ номерлы Федераль закон һәм Россия Федерациясенең бүтән норматив хокукый актлары белән билгеләнгән тәртиптә гамәлгә ашырыла.

61. Дәүләт хезмәткәре тарафыннан үзенең керемнәре турында, мөлкәте һәм мөлкәти характердагы йөкләмәләре турында, шулай ук үз гаиләсе әгъзаларының керемнәре турында, мөлкәте һәм мөлкәти характердагы йөкләмәләре турында белешмәләр тапшырылмау, әгәр мондый белешмәләрне тапшыру мәҗбүри булса, йә күрәләтә тулы булмаган белешмәләр тапшыру, федераль законнарда билгеләнгән очраклардан тыш, дәүләт хезмәткәрен дәүләт хезмәтеннән азат итүгә китерерлек хокук бозу була. (61 өлеш 2012 елның 12 июлендәге 48-ТРЗ номерлы Татарстан Республикасы Законы белән кертелгән, 2013 елның 29 мартындагы 24-ТРЗ номерлы, 2023 елның 28 сентябрендәге 86-ТРЗ номерлы Татарстан Республикасы законнары редакциясендә)

62. Дәүләт хезмәткәре тарафыннан әлеге статьяның 61 өлешендә күрсәтелгән күрәләтә дөрес булмаган белешмәләр тапшыру дәүләт хезмәткәрен дәүләт хезмәтеннән азат итүгә китерерлек хокук бозу була. (62 өлеш 2023 елның 28 сентябрендәге 86-ТРЗ номерлы Татарстан Республикасы Законы белән кертелгән)

7. Әлеге статьяда һәм әлеге Законның 171 статьясында дәүләт хезмәткәренең гаилә әгъзалары дигәндә ире (хатыны) һәм балигъ булмаган балалары аңлашыла. (7 өлеш 2013 елның 29 мартындагы 24-ТРЗ номерлы Татарстан Республикасы Законы редакциясендә)
171  статья. Чыгымнар турында белешмәләр тапшыру (статья 2013 елның 29 мартындагы 24-ТРЗ номерлы Татарстан Республикасы Законы белән кертелгән)
1. Дәүләт хезмәтенең Россия Федерациясенең тиешле норматив хокукый акты белән билгеләнгән исемлегенә кертелгән вазыйфасын биләүче дәүләт хезмәткәре федераль законда һәм Россия Федерациясенең башка норматив хокукый актларында, Татарстан Республикасы Рәисенең алар нигезендә кабул ителгән указында билгеләнгән тәртиптә үз чыгымнары, шулай ук үз гаиләсе әгъзаларының чыгымнары турындагы белешмәләрне яллаучы вәкиленә тапшырырга тиеш. (1 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
2. Дәүләт хезмәткәренең һәм аның гаилә әгъзаларының чыгымнарының аларның керемнәренә туры килүен тикшереп тору «Коррупциягә каршы көрәш турында» 2008 елның 25 декабрендәге 273-ФЗ номерлы Федераль законда һәм «Дәүләт вазыйфаларын биләүче затларның һәм башка затларның чыгымнарының аларның керемнәренә туры килүен тикшереп тору турында» 2012 елның 3 декабрендәге 230-ФЗ номерлы Федераль законда, Россия Федерациясенең башка норматив хокукый актларында, Татарстан Республикасы норматив хокукый актларында билгеләнгән тәртиптә гамәлгә ашырыла.

3. Дәүләт хезмәте вазыйфаларын биләүче затларның чыгымнарын, шулай ук  аларның хатыннарының (ирләренең) һәм балигъ булмаган балаларының чыгымнарын тикшереп торуны гамәлгә ашыра торган Татарстан Республикасы дәүләт органы (дәүләт органы бүлекчәсе йә күрсәтелгән органның  коррупциячел һәм башка хокук бозуларны профилактикалау эше өчен җаваплы вазыйфаи заты) Татарстан Республикасы Рәисе указы белән билгеләнә. (3 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
4. Дәүләт хезмәткәре тарафыннан үз чыгымнары, шулай ук үз гаиләсе әгъзаларының чыгымнары турында белешмәләрне тапшырмау, әгәр мондый белешмәләрне тапшыру мәҗбүри булса, йә күрәләтә тулы булмаган белешмәләр тапшыру, федераль законнарда билгеләнгән очраклардан тыш, дәүләт хезмәткәрен дәүләт хезмәтеннән азат итүгә китерерлек хокук бозу булып тора. (4 өлеш 2023 елның 28 сентябрендәге 86-ТРЗ номерлы Татарстан Республикасы Законы редакциясендә)

5. Дәүләт хезмәткәре тарафыннан әлеге статьяның 4 өлешендә күрсәтелгән күрәләтә дөрес булмаган белешмәләр тапшыру дәүләт хезмәткәрен дәүләт хезмәтеннән азат итүгә китерерлек хокук бозу була. (5 өлеш 2023 елның 28 сентябрендәге 86-ТРЗ номерлы Татарстан Республикасы Законы белән кертелгән)

172 статья. “Интернет” мәгълүмат-телекоммуникация челтәрендә мәгълүмат урнаштыру турында белешмәләр тапшыру (статья 2016 елның 29 сентябрендәге 73-ТРЗ номерлы Татарстан Республикасы белән кертелгән) 
1. Дәүләт хезмәте вазыйфасын биләүгә дәгъва белдергән граждан йә дәүләт хезмәткәре тарафыннан һәркем файдалана алырлык мәгълүмат урнаштырылган сайтларның һәм (яисә) сайтлардагы битләрнең “Интернет” мәгълүмат-телекоммуникация челтәрендәге адреслары турында белешмәләрне, шулай ук аларны тәңгәлләштерергә мөмкинлек бирә торган белешмәләрне яллаучы вәкиленә түбәндәгеләр тапшырырга тиеш:

1) дәүләт хезмәте вазыйфасын биләүгә дәгъва белдергән граждан – дәүләт хезмәтенә кергәндә, дәүләт хезмәтенә кергән елга  кадәрге өч календарь ел өчен;

2) дәүләт хезмәткәре – ел саен, күрсәтелгән мәгълүмат тапшырылган елга кадәрге календарь ел өчен, моңа дәүләт хезмәткәренең һәркем файдалана алырлык мәгълүматны вазыйфаи бурычларын үтәү кысаларында урнаштыру очраклары керми.

2. Әлеге статьяның 1 өлешендә күрсәтелгән белешмәләр дәүләт хезмәте вазыйфасын биләүгә дәгъва белдергән гражданнар тарафыннан  дәүләт хезмәтенә кергәндә, ә дәүләт хезмәткәрләре тарафыннан  хисап елыннан соң килә торган елның 1 апреленнән дә соңга калмыйча тапшырыла. Әлеге статьяның 1 өлешендә күрсәтелгән белешмәләр Россия Федерациясе Хөкүмәте билгеләгән рәвеш буенча тапшырыла.

3. Яллаучы вәкиле тарафыннан вәкаләт бирелгән дәүләт хезмәткәрләре, аның карары буенча, дәүләт хезмәте вазыйфасын биләүгә дәгъва белдергәннәр һәм  дәүләт хезмәткәрләре “Интернет” мәгълүмат-телекоммуникация челтәрендә урнаштырган һәркем файдалана алырлык мәгълүматны өйрәнәләр, шулай ук әлеге статьяның 1 өлешендә каралган белешмәләрнең дөреслеген һәм тулылыгын тикшерәләр.
18 статья. Хезмәт вакыты һәм ял вакыты

1. Хезмәт вакыты – дәүләт органының хезмәт тәртибе яисә хезмәт графигы йә хезмәт контракты шартлары нигезендә дәүләт хезмәткәре үзенең хезмәт вазыйфаларын башкарырга тиешле вакыт, шулай ук федераль законнар һәм башка норматив хокукый актлар нигезендә хезмәт вакытына керә торган башка чорлар.

2. Дәүләт хезмәткәре өчен хезмәт вакытының нормаль дәвамлылыгы бер атнага 40 сәгатьтән арта алмый. Дәүләт хезмәткәре өчен биш көнлек эш атнасы билгеләнә.

3. Нормалаштырылмаган хезмәт көне дәүләт хезмәтенең иң югары һәм баш вазыйфаларын биләүче дәүләт хезмәткәрләре өчен билгеләнә. Башка төркемнәрдәге дәүләт хезмәте вазыйфаларын биләүче дәүләт хезмәткәрләре өчен нормалаштырылмаган хезмәт көне дәүләт органының хезмәт тәртибе нигезендә вазыйфаларның һәм хезмәт контрактларының тиешле исемлеге буенча билгеләнә.

4. Нормалаштырылмаган хезмәт көне билгеләнгән дәүләт хезмәткәрләренә нормалаштырылмаган хезмәт көне өчен әлеге Законның 19 статьясы нигезендә ел саен өстәмә түләүле отпуск бирелә. (4 өлеш 2016 елның 29 сентябрендәге 73-ТРЗ номерлы Татарстан Республикасы Законы редакциясендә)
5. Үз көчен югалткан. – 2016 елның 29 сентябрендәге 73-ТРЗ номерлы Татарстан Республикасы Законы
6.
Дәүләт хезмәткәренең ял итү хокукы вазыйфаи бурычларын үтәүдән ирекле вакытны (ирекле вакытны) әлеге статьяның 2 нче өлешендә билгеләнгән хезмәт вакытының нормаль дәвамлылыгыннан тыш бирү юлы белән гамәлгә ашырыла.

19 статья. Дәүләт хезмәтендә отпусклар
1. Дәүләт хезмәткәренә ел саен дәүләт хезмәтенең үзе били торган вазыйфасы урыны һәм акчалата түләве сакланган килеш отпуск бирелә.

2. Дәүләт хезмәткәренең еллык түләүле отпускын төп түләүле отпуск һәм өстәмә түләүле отпусклар тәшкил итә.

3. Дәүләт хезмәткәрләренә ел саен 30 календарь көн дәвамында төп түләүле отпуск бирелә. (3 өлеш 2016 елның 29 сентябрендәге 73-ТРЗ номерлы Татарстан Республикасы Законы редакциясендә)
4. Үз көчен югалткан. – 2016 елның 29 сентябрендәге 73-ТРЗ номерлы Татарстан Республикасы Законы
5. Федераль закон нигезендә дәүләт хезмәткәрләренә тиешле еллар эшләгән өчен түбәндәге дәвамлылыкта ел саен өстәмә түләүле отпуск бирелә:
1) дәүләт хезмәте стажы 1 елдан 5 елга кадәр булганда – 1 календарь көн;

2) дәүләт хезмәте стажы 5 елдан 10 елга кадәр булганда – 5 календарь көн;

3) дәүләт хезмәте стажы 10 елдан 15 елга кадәр булганда – 7 календарь көн;
4) дәүләт хезмәте стажы 15 ел һәм аннан күбрәк булганда – 10 календарь көн.
(5 өлеш 2016 елның 29 сентябрендәге 73-ТРЗ номерлы Татарстан Республикасы Законы редакциясендә)
6. Еллык түләүле отпускның гомуми дәвамлылыгын исәпләп чыгарганда еллык төп түләүле отпускка тиешле еллар эшләгәне өчен еллык өстәмә түләүле отпуск кушыла. (Беренче абзац 2016 елның 29 сентябрендәге 73-ТРЗ номерлы Татарстан Республикасы Законы редакциясендә)
Нормалаштырылмаган хезмәт көне өчен, шулай ук дәүләт хезмәтенең авыр, зарарлы һәм (яисә) хәвефле шартларына бәйле өстәмә отпусклар әлеге өлештә каралган еллык түләүле отпускка өстәп бирелә. (Беренче абзац 2016 елның 21 апрелендәге 22-ТРЗ номерлы Татарстан Республикасы Законы редакциясендә)
61. Нормалаштырылмаган хезмәт көне билгеләнгән дәүләт хезмәткәрләренә нормалаштырылмаган хезмәт көне өчен Федераль закон нигезендә ел саен өч календарь көн дәвамлылыгында өстәмә түләүле отпуск бирелә. (61 өлеш 2016 елның 29 сентябрендәге 73-ТРЗ номерлы Татарстан Республикасы Законы белән кертелгән)
7. Үз көчен югалткан. – 2016 елның 21 апрелендәге 22-ТРЗ номерлы Татарстан Республикасы Законы
8. Дәүләт хезмәткәренә еллык түләүле отпуск ел саен яллаучы вәкиле тарафыннан раслана торган отпусклар графигы нигезендә бирелә.
81. Еллык түләүле отпуск бирелә торган хезмәт елында дәүләт хезмәткәре файдалана торган еллык түләүле отпускның минималь дәвамлылыгы 28 календарь көннән ким була алмый. Еллык түләүле отпускның бер өлеше 14 календарь көннән ким булмаска тиеш. (81 өлеш 2016 елның 21 апрелендәге 22-ТРЗ номерлы Татарстан Республикасы Законы белән кертелгән)
82. Аерым очракларда, әгәр дәүләт хезмәткәренә гомуми дәвамлылыгы әлеге статьяның 6 өлеше нигезендә исәпләнгән еллык түләүле отпускны бирү агымдагы хезмәт елында дәүләт органының бурычларын һәм функцияләрен башкаруга яисә дәүләт вазыйфасын биләүче затның вәкаләтләрен гамәлгә ашыруга тискәре йогынты ясый алса, яллаучы вәкиленең карары һәм дәүләт хезмәткәренең язма ризалыгы белән еллык түләүле отпускның 28 календарь көннән артык булган өлешен киләсе хезмәт елына күчерү рөхсәт ителә. Еллык түләүле отпускның күчерелгән өлеше отпускның шушы өлеше бирелә торган шул хезмәт елы тәмамланганнан соң 12 айдан да соңга калмыйча файдаланылырга тиеш. (82 өлеш 2016 елның 21 апрелендәге 22-ТРЗ номерлы Татарстан Республикасы Законы белән кертелгән)
83. Еллык түләүле отпускның 28 календарь көннән артык булган өлеше яисә шушы өлешнең теләсә күпме көне дәүләт хезмәткәренең язма гаризасы буенча акчалата компенсация белән алмаштырылырга мөмкин. (83 өлеш 2016 елның 21 апрелендәге 22-ТРЗ номерлы Татарстан Республикасы Законы белән кертелгән)
9. Дәүләт хезмәткәренә еллык түләүле отпуск чорында акчалата түләү күрсәтелгән отпуск башланганчыга кадәр 10 календарь көннән дә соңга калмыйча башкарылырга тиеш.

10. Дәүләт хезмәткәренә еллык түләүле отпуск бер тапкыр бирелгәндә түләү әлеге Закон нигезендә бер мәртәбә башкарыла.

11. Хезмәт контрактын туктатканда яисә өзгәндә, дәүләт хезмәткәрен били торган вазыйфасыннан азат иткәндә һәм дәүләт хезмәтеннән җибәргәндә дәүләт хезмәткәренә файдаланылмаган барлык отпусклар өчен акчалата компенсация түләнә. Язма гаризасы буенча дәүләт хезмәткәренә файдаланылмаган отпусклар киләчәктә эштән алынганнан соң да бирелергә мөмкин (гаепле гамәлләр өчен дәүләт хезмәтенең ул биләгән вазыйфасыннан азат иткән һәм дәүләт хезмәтеннән җибәргән очраклардан тыш). Бу чакта дәүләт хезмәтенең ул биләгән вазыйфасыннан азат итү һәм дәүләт хезмәтеннән җибәрү көне итеп отпускның соңгы көне санала.

12. Хезмәт контракты срогы тәмамлануга бәйле рәвештә эштән җибәрелгәндә, алга таба ул эштән киткәч тә, шушы отпуск хезмәт контрактының гамәлдә булу чорыннан тулысынча яисә өлешчә артып киткән очракта да бирелергә мөмкин. Бу очракта дәүләт хезмәтенең ул биләгән вазыйфасыннан азат итү һәм дәүләт хезмәтеннән җибәрү көне итеп отпускның соңгы көне санала.

13. Дәүләт хезмәткәренә гаиләгә бәйле сәбәпләр һәм башка нигезле сәбәпләр аркасында аның язма гаризасы буенча, акчалата түләүләр сакланмыйча гына, яллаучы вәкиле карары белән бер елдан артмаган отпуск бирелергә мөмкин. Дәүләт хезмәткәренә шулай ук, акчалата түләүләр сакланмыйча гына, федераль законнарда каралган бүтән очракларда да отпуск бирелә.

14. Акчалата түләүләр сакланмыйча гына бирелә торган отпуск вакытында дәүләт хезмәткәренең дәүләт хезмәтенең ул биләгән вазыйфасы сакланып кала.

20 статья. Вазыйфаи регламент
1. Дәүләт хезмәткәренең профессиональ хезмәт эшчәнлеге яллаучы вәкиле раслый торган вазыйфаи регламент нигезендә гамәлгә ашырыла. (1 өлеш 2023 елның 3 маендагы 37-ТРЗ номерлы Татарстан Республикасы Законы редакциясендә)
2. Вазыйфаи регламентка түбәндәгеләр керә:

1) дәүләт хезмәте вазыйфаларын биләү өчен квалификация таләпләре; (1 пункт 2016 елның 29 сентябрендәге 73-ТРЗ номерлы Татарстан Республикасы Законы редакциясендә)
2) дәүләт хезмәткәренең вазыйфаи бурычлары, хокуклары һәм вазыйфаи бурычларын үтәмәгән (тиешенчә үтәмәгән) өчен дәүләт органының административ регламенты, дәүләт органындагы структур бүлекчәнең бурычлары һәм функцияләре һәм дәүләт хезмәтенең шушы органда биләнүче вазыйфаның функциональ үзенчәлекләре нигезендә җаваплылыгы;

3) дәүләт хезмәткәренең идарәгә кагылышлы һәм башка төрле карарларны мөстәкыйль кабул итү хокукы булган яисә ул кабул итәргә тиешле мәсьәләләр исемлеге;

4) норматив хокукый актлар проектларын һәм (яисә) идарәгә кагылышлы һәм башка төрле карарлар проектларын әзерләгәндә дәүләт хезмәткәренең катнашу хокукы булган һәм ул катнашырга тиешле мәсьәләләр исемлеге;

5) идарәгә кагылышлы һәм башка төрле карарлар проектларын әзерләү, карау вакытлары һәм процедуралары, әлеге карарларны килештерү һәм кабул итү тәртибе;

6) дәүләт хезмәткәренең вазыйфаларын башкаруга бәйле шушы органның дәүләт хезмәткәрләре, башка дәүләт органнарының дәүләт хезмәткәрләре, башка гражданнар, шулай ук оешмалар белән үзара хезмәттәшлек эшчәнлеге тәртибе;

7) дәүләт органының административ регламенты (башка норматив хокукый акты) нигезендә гражданнарның һәм оешмаларның соратып алуы буенча күрсәтелә торган дәүләт хезмәт күрсәтүләре (эшчәнлек төрләре) исемлеге; (7 пункт 2022 елның 20 декабрендәге 92-ТРЗ номерлы Татарстан Республикасы Законы редакциясендә)
8) дәүләт хезмәткәренең профессиональ хезмәт эшчәнлегенең эффектлылыгы һәм нәтиҗәлелеге күрсәткечләре.
3. Вазыйфаи регламент нигезләмәләре дәүләт хезмәтенең вакантлы вазыйфасын биләүгә һәм дәүләт органының кадрлар резервына кертүгә конкурс үткәргәндә, шулай ук дәүләт хезмәте вазыйфасына конкурс үткәрмичә билгеләп куйганда, аттестация үткәргәндә, дәүләт хезмәткәренең профессиональ хезмәт эшчәнлеген һәм аны профессиональ үстерүне планлаштырганда исәпкә алына. (3 өлеш 2023 елның 3 маендагы 37-ТРЗ номерлы Татарстан Республикасы Законы редакциясендә)
4. Дәүләт хезмәткәренең вазыйфаи регламентны үтәве ул дәүләт хезмәтенең вакантлы вазыйфасын биләүгә конкурста катнашканда яисә дәүләт органының кадрлар резервына кертелгәндә, шулай ук дәүләт хезмәте вазыйфасына конкурс үткәрмичә билгеләп куелганда, аттестация үткәргәндә йә бүләкләгәндә аның профессиональ хезмәт эшчәнлеген бәяләгәндә исәпкә алына. (4 өлеш 2023 елның 3 маендагы 37-ТРЗ номерлы Татарстан Республикасы Законы редакциясендә)
5. Якынча вазыйфаи регламентлар дәүләт хезмәте белән идарә итү органы тарафыннан раслана.

21 статья. Дәүләт хезмәткәрен аттестацияләү
1. Дәүләт хезмәткәрен аттестацияләү дәүләт хезмәтенең ул били торган вазыйфасына туры килүен билгеләү максатларында үткәрелә. Аттестация дәүләт хезмәткәренең профессиональ хезмәт эшчәнлеген бәяләүне һәм аның профессиональ дәрәҗәсен бәяләүне үз эченә ала. (1 өлеш 2023 елның 3 маендагы 37-ТРЗ номерлы Татарстан Республикасы Законы редакциясендә)
2. Аттестация үткәргәндә дәүләт хезмәткәренең турыдан-туры җитәкчесе аттестация чорында дәүләт хезмәткәренең вазыйфаи бурычларын башкаруы турында дәлилләнгән бәя бирә. Дәлилләнгән бәягә аттестация чорында дәүләт хезмәткәре башкарган йөкләмәләр һәм дәүләт хезмәткәренең профессиональ хезмәт эшчәнлеге турындагы еллык хисапларда булган документларның ул әзерләгән проектлары, ә кирәк булганда турыдан-туры җитәкченең бәясенә дәүләт хезмәткәренең аңлатма язуы да өстәп бирелә. 
3. Федераль законнарда каралган очракларда дәүләт хезмәткәрләре аттестацияләнми. 

4. Дәүләт хезмәткәрен аттестацияләү өч елга бер тапкыр үткәрелә. 

5. Әлеге статьяның 4 нче өлешендә күрсәтелгән чордан иртәрәк дәүләт хезмәткәрен чираттан тыш аттестацияләү түбәндәге карар чыгарылганнан соң билгеләнгән тәртиптә үткәрелергә мөмкин:

1) дәүләт органында дәүләт хезмәте вазыйфаларын кыскарту турында;

2) дәүләт хезмәткәрләренең хезмәт өчен түләү шартларын үзгәртү турында.

6. Хезмәт контракты яклары килешүе буенча, дәүләт хезмәткәренең профессиональ хезмәт эшчәнлеге турында еллык хисап нәтиҗәләрен исәпкә алып, дәүләт хезмәткәрен шулай ук чираттан тыш аттестацияләү үткәрелергә мөмкин.

7. Аттестация үткәргәндә дәүләт хезмәткәре тарафыннан Федераль законда билгеләнгән чикләүләрне үтәү, тыелганнарны бозулар булмау, хезмәт тәртибе һәм вазыйфалары таләпләрен үтәү исәпкә алына.

8. Йөклелек һәм бала табу яисә бала карау буенча отпусктагы дәүләт хезмәткәре балага өч яшь тулганнан соң отпусктан чыккач кимендә бер елдан соң гына аттестация уза.

9. Дәүләт хезмәткәрләренә аттестация үткәрү өчен дәүләт органының хокукый акты белән аттестация комиссиясе төзелә.

10. Аттестация комиссиясе составына яллаучы вәкиле һәм (яисә) ул вәкаләт тапшырган дәүләт хезмәткәрләре (шул исәптән дәүләт хезмәте һәм кадрлар мәсьәләләре бүлекчәсеннән һәм аттестацияләнергә тиешле дәүләт хезмәткәре дәүләт хезмәте вазыйфасын биләп торган бүлекчәдән), шулай ук әлеге статьяның 102 өлеше нигезләмәләренә ярашлы рәвештә аттестация комиссиясе составына кертелә торган бәйсез экспертлар – дәүләт хезмәткәрләренең һөнәри хезмәт эшчәнлегенең тиешле өлкәләрендә һәм төрләрендә, кадрлар технологияләре һәм дәүләт хезмәте мәсьәләләре буенча белгечләр булып торган фәнни, мәгариф һәм башка оешмалар вәкилләре керә. (10 өлеш 2013 елның 15 ноябрендәге 93-ТРЗ номерлы, 2020 елның 26 декабрендәге 96-ТРЗ номерлы Татарстан Республикасы законнары редакциясендә) 
101. «Татарстан Республикасы Иҗтимагый палатасы турында» 2017 елның 27 апрелендәге 24-ТРЗ номерлы Татарстан Республикасы Законының 26 статьясы нигезендә иҗтимагый совет оештырылган Татарстан Республикасы башкарма хакимияте органында аттестация комиссиясе составына әлеге статьяның 10 өлешендә күрсәтелгән затлар белән бергә әлеге иҗтимагый советлар вәкилләре дә кертелә. Бу вәкилләрнең һәм бәйсез экспертларның гомуми саны аттестация комиссиясе әгъзаларының гомуми саныннан кимендә дүрттән берен тәшкил итәргә тиеш. (101 өлеш 2023 елның 3 апрелендәге  21-ТРЗ номерлы Татарстан Республикасы Законы редакциясендә)
102. Аттестация комиссияләр составына кертелә торган фәнни, мәгариф һәм башка оешмалар вәкилләре Россия Федерациясе Хөкүмәте билгеләгән тәртипне исәпкә алып кабул ителгән Татарстан Республикасы Рәисе указында билгеләнгән тәртиптә, яллаучы вәкиленең бәйсез экспертлар персональ мәгълүматларын күрсәтмичә җибәрелгән соратуына нигезләнеп, дәүләт хезмәтенә идарә органы тарафыннан чакырыла һәм сайлап алына. Аттестация комиссияләре составына кертелә торган иҗтимагый советлар вәкилләре тиешле иҗтимагый советлар карарларында билгеләнә. (102 өлеш 2020 елның 26 декабрендәге 96-ТРЗ номерлы Татарстан Республикасы Законы белән кертелгән, 2023 елның 6 апрелендәге 24-ТРЗ номерлы Татарстан Республикасы Законы редакциясендә)
103. Дәүләт органының аттестация комиссиясендә бәйсез экспертның гомуми булу срогы өч елдан артык була алмый. Әлеге срокны исәпли башлау бәйсез экспертның аттестация комиссиясе составына беренче тапкыр кертелгән вакытыннан башкарыла. Әлеге бәйсез экспертны аттестация комиссиясе составына кабат кертү аттестация комиссиясендә булу срогы төгәлләнгәннән соң кимендә өч ел узгач башкарыла ала. (103 өлеш 2020 елның 26 декабрендәге 96-ТРЗ номерлы Татарстан Республикасы Законы белән кертелгән)

104. Бәйсез экспертның бер дәүләт органының аттестация һәм конкурс комиссияләрендә булу срогы барысы бергә өч елдан артык була алмый. (104 өлеш 2020 елның 26 декабрендәге 96-ТРЗ номерлы Татарстан Республикасы Законы белән кертелгән)
11. Вазыйфаи бурычларны үтәүләре дәүләт серен тәшкил итүче белешмәләрдән файдалануга бәйле дәүләт хезмәте вазыйфаларын биләүче дәүләт хезмәткәрләренә аттестация үткәрү өчен аттестация комиссиясе составы дәүләт сере турында Россия Федерациясе законнары нигезләмәләрен исәпкә алып төзелә.

12. Аттестация комиссиясе составы аттестация комиссиясе карарларын кабул итүгә йогынты ясарлык мәнфәгатьләр конфликтларын барлыкка китерү мөмкинлегенә юл куймаслык итеп төзелергә тиеш.

13. Аттестация комиссиясе әгъзасы булган дәүләт хезмәткәрен аттестацияләгән вакытта аның әлеге комиссиядә әгъза булуы туктатып торыла.

14. Дәүләт хезмәткәре аттестациягә нигезсез сәбәпләр аркасында килмәгән яисә дәүләт хезмәткәре аттестациядән баш тарткан очракта, дәүләт хезмәткәре билгеләнгән тәртиптә дисциплинар җаваплылыкка җәлеп ителә, аттестация күчерелә.

15. Дәүләт хезмәткәрен аттестацияләү нәтиҗәләре буенча аттестация комиссиясе түбәндәге карарларның берәрсен кабул итә:

1) биләгән дәүләт хезмәте вазыйфасына туры килә;

2) биләгән дәүләт хезмәте вазыйфасына туры килә һәм вазыйфаи үсеш тәртибендә дәүләт хезмәтенең вакантлы вазыйфасын биләү өчен кадрлар резервына кертелүгә тәкъдим ителә; (2 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
3)
өстәмә һөнәри белем алуны уңышлы узганда биләгән дәүләт хезмәте вазыйфасына туры килә; (3 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
4)
биләгән дәүләт хезмәте вазыйфасына туры килми.

16.
Аттестация үткәргәннән соң бер ай дәвамында аның йомгаклары буенча дәүләт органы акты чыгарыла, аның буенча дәүләт хезмәткәре:

1) вазыйфаи үсеш тәртибендә дәүләт хезмәтенең вакантлы вазыйфасын биләү өчен кадрлар резервына кертелергә тиеш; (1 пункт 2013 елның 15 ноябрендәге      93-ТРЗ номерлы Татарстан Республикасы Законы редакциясендә)
2) өстәмә һөнәри белем алуга җибәрелә; (2 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
3) дәүләт хезмәте вазыйфасы буенча түбәнрәк төшерелә һәм, кадрлар резервында булган очракта, аннан төшереп калдырылырга тиеш. (3 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
17. Дәүләт хезмәткәре өстәмә һөнәри белем алудан яисә дәүләт хезмәтенең башка вазыйфасына күчүдән баш тартса, яллаучы вәкиле Федераль закон нигезендә дәүләт хезмәткәрен биләгән вазыйфаларыннан азат итәргә һәм аны дәүләт хезмәтеннән җибәрергә хокуклы. (17 өлеш 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
18. Дәүләт хезмәткәре аттестация нәтиҗәләренә Федераль закон нигезендә шикаять белдерергә хокуклы.

19.
Дәүләт хезмәткәрләренә аттестация үткәрү турындагы нигезләмә федераль законнар нигезендә раслана.

22 статья. Үз көчен югалткан – 2023 елның 3 маендагы 37-ТРЗ номерлы Татарстан Республикасы Законы 
23 статья. Дәүләт хезмәткәре хезмәте өчен түләү
1. Дәүләт хезмәткәре хезмәте өчен түләү акчалата түләү рәвешендә башкарыла, ул аның матди тәэмин ителешенең һәм дәүләт хезмәте вазыйфасын биләү буенча аны профессиональ хезмәт эшчәнлегенә кызыксындыруның төп чарасы булып тора.
2. Дәүләт хезмәткәренә акчалата түләү дәүләт хезмәткәренең үзе биләгән дәүләт хезмәте вазыйфасы нигезендә айлык окладыннан (алга таба – вазыйфаи оклад) һәм дәүләт хезмәтенең аңа бирелгән класслы чины нигезендәге айлык окладыннан (алга таба – класслы чин өчен оклад) тора, алар дәүләт хезмәткәренең айлык акчалата түләү окладын (алга таба – акчалата түләү оклады), шулай ук айлык һәм башка өстәмә түләүләрне (алга таба – өстәмә түләүләр) тәшкил итә.
3.
Дәүләт хезмәткәрләренә вазыйфаи окладлар һәм дәүләт хезмәткәренең класслы чины өчен окладлар күләмнәре Татарстан Республикасы Рәисе тарафыннан билгеләнә. (3 өлеш 2018 елның 22 мартындагы 15-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)
4.
Өстәмә түләүләргә түбәндәгеләр керә:

1) дәүләт хезмәтендә тиешле еллар эшләгәне өчен вазыйфаи окладка айлык өстәмә түбәндәге күләмнәрдә була:
дәүләт хезмәте стажы                процентларда
1 елдан 5 елга кадәр                   10

5 елдан 10 елга кадәр                 15

10 елдан 15 елга кадәр               20

15 елдан артыграк                      30

2) дәүләт хезмәтенең аерым шартлары өчен вазыйфаи окладка айлык өстәмә:

дәүләт хезмәтенең югары вазыйфалары буенча – вазыйфаи окладның                12 проценты күләмендә;

дәүләт хезмәтенең баш вазыйфалары буенча – вазыйфаи окладның тугыз проценты күләмендә;

дәүләт хезмәтенең әйдәүче вазыйфалары буенча – вазыйфаи окладның                җиде проценты күләмендә;

дәүләт хезмәтенең өлкән вазыйфалары буенча – вазыйфаи окладның биш  проценты күләмендә;

дәүләт хезмәтенең кече вазыйфалары буенча – вазыйфаи окладның                         өч проценты күләмендә;
(2 пункт 2018 елның 22 мартындагы 15-ТРЗ номерлы Татарстан Республикасы Законы редакциясендә)
3)
 дәүләт серен тәшкил итүче белешмәләр белән эшләгән өчен вазыйфаи окладка законнар нигезендә айлык процентлы өстәмә; (3 пункт 2018 елның 22 мартындагы 15-ТРЗ номерлы Татарстан Республикасы Законы редакциясендә)
4) премияләр, шул исәптән аеруча мөһим һәм катлаулы йөкләмәләрне үтәгән өчен, аларны түләү тәртибе, дәүләт органы бурычларын һәм функцияләрен тәэмин итүне һәм вазыйфаи регламент үтәлешен исәпкә алып, яллаучы вәкиле тарафыннан билгеләнә (максималь күләме чикләнми); (4 пункт 2022 елның 29 апрелендәге  
25-ТРЗ номерлы Татарстан Республикасы Законы редакциясендә)
5) айлык акчалата бүләкләү;

6) еллык түләүле отпуск биргәндә бер мәртәбә түләү һәм матди ярдәм, болар дәүләт хезмәткәрләре хезмәтенә түләү фонды акчалары исәбеннән түләнә;

7) эшнең махсус режимы, катлаулылыгы һәм киеренкелеге өчен айлык компенсация түләүләре;

8) профильле гыйльми дәрәҗә өчен вазыйфаи окладка айлык өстәмә.

5. Дәүләт хезмәткәрләренә түләнә торган айлык акчалата бүләкләү күләмнәре дәүләт органнары буенча дифференциаль рәвештә Татарстан Республикасы Рәисе указы белән билгеләнә. (5 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
6. Үз көчен югалткан. – 2018 елның 22 мартындагы 15-ТРЗ номерлы Татарстан Республикасы Законы.
7. Еллык түләүле отпуск бирелгәндә бер мәртәбә түләү вазыйфаи окладның                         120 проценты күләмендә башкарыла. (7 өлеш 2018 елның 22 мартындагы 15-ТРЗ номерлы Татарстан Республикасы Законы редакциясендә)
8. Дәүләт хезмәткәрләренең хезмәте өчен түләү фонды акчалары исәбеннән матди ярдәм түләү тәртибе яллаучы вәкиле раслый торган нигезләмә нигезендә билгеләнә.
81. Әлеге Законда каралган дәүләт хезмәткәрләренә акчалата түләүне саклап калу һәм аларга акчалата компенсацияләр түләү очракларында дәүләт хезмәткәрләренә акчалата түләүне исәпләп чыгару Россия Федерациясе Хөкүмәте билгеләгән тәртип нигезләмәләрен исәпкә алган Татарстан Республикасы Рәисе указында билгеләнгән тәртиптә гамәлгә ашырыла. (81 өлеш 2022 елның 29 апрелендәге  25-ТРЗ номерлы Татарстан Республикасы Законы белән кертелде, 2023 елның 6 апрелендәге 24-ТРЗ номерлы Татарстан Республикасы Законы редакциясендә)
9. Махсус эш режимы өчен айлык компенсация дәүләт хезмәтенең иң югары һәм баш вазыйфаларын биләүче, нормалаштырылмаган хезмәт көне булган башка вазыйфаларны биләүче дәүләт хезмәткәрләренә вазыйфаи окладның ике проценты күләмендә түләнә. (беренче абзац 2018 елның 22 мартындагы 15-ТРЗ номерлы Татарстан Республикасы Законы редакциясендә)
Эшнең катлаулылыгы һәм киеренкелеге өчен айлык компенсация төп хезмәт вазыйфалары хокукый актларга һәм аларның проектларына экспертиза үткәрүдән, хокукый актлар проектларын әзерләүдән һәм редакцияләүдән һәм аларга юрист яисә югары юридик белеме булган башкаручы сыйфатында виза куюдан гыйбарәт булган дәүләт хезмәткәрләренә вазыйфаи окладның сигез проценты күләмендә түләнә. Эшнең катлаулылыгы һәм киеренкелелеге өчен айлык компенсация түләве дәүләт хезмәте органнары һәм вазыйфалары буенча дифференциаль рәвештә Татарстан Республикасы Рәисе указы белән билгеләнә. (икенче абзац 2018 елның 22 мартындагы 15-ТРЗ номерлы, 2023 елның 6 апрелендәге 24-ТРЗ номерлы Татарстан Республикасы законнары редакциясендә)
10. Вазыйфаи окладка профильле гыйльми дәрәҗә өчен айлык өстәмә профильле фәннәр кандидаты гыйльми дәрәҗәсенә ия булган дәүләт хезмәткәрләренә  –  вазыйфаи окладның 1,5 проценты күләмендә, ә фәннәр докторы гыйльми дәрәҗәсенә ия булган дәүләт хезмәткәрләренә вазыйфаи окладның ике проценты күләмендә түләнә. (10 өлеш 2018 елның 22 мартындагы 15-ТРЗ номерлы Татарстан Республикасы Законы редакциясендә)
11. Дәүләт хезмәткәрләренә федераль законнарда һәм башка норматив хокукый актларда каралган башка түләүләр башкарыла. 

12. Дәүләт хезмәте вазыйфалары буенча акчалата түләү окладлары күләмнәре, инфляция (куллану бәяләре) дәрәҗәсен исәпкә алып, тиешле елга Татарстан Республикасы бюджеты турындагы Татарстан Республикасы Законы нигезендә ел саен арттырыла (индексацияләнә). Дәүләт хезмәте вазыйфалары буенча акчалата түләү окладлары күләмнәрен арттыру (индексацияләү) турындагы карар Татарстан Республикасы Министрлар Кабинеты тәкъдиме буенча Татарстан Республикасы Рәисе тарафыннан кабул ителә. (Беренче абзац 2023 елның 6 апрелендәге 24-ТРЗ номерлы Татарстан Республикасы Законы редакциясендә)
Татарстан Республикасы дәүләт вазыйфаларын биләүче затларны айлык акчалата бүләкләү күләмнәре үзәкләштерелгән тәртиптә арттырылган очракта, дәүләт хезмәте вазыйфалары буенча акчатала түләү окладлары күләмнәре бер үк вакытта Татарстан Республикасы дәүләт вазыйфаларын биләүче затларның айлык акчалата бүләкләү күләмнәрен арттыру индексына арттырылырга тиеш. (Икенче абзац 2008 елның 20 мартындагы 10-ТРЗ номерлы Татарстан Республикасы Законы белән кертелгән)
13.
Дәүләт хезмәтенең кайбер вазыйфалары буенча дәүләт хезмәткәренә хезмәте өчен түләүнең махсус тәртибе билгеләнергә мөмкин, ул очракта хезмәте өчен түләү вакытлы хезмәт контрактында билгеләнгән профессиональ хезмәт эшчәнлегенең эффектлылык һәм нәтиҗәлелек күрсәткечләреннән чыгып башкарыла. Әлеге махсус тәртиптә хезмәт өчен түләү бирелүче дәүләт хезмәткәрләренә шушы статьяның башка өлешләрендә билгеләнгән хезмәт өчен түләү шартлары кулланылмый.

14. Хезмәт өчен түләүнең махсус тәртибе билгеләнергә мөмкин дәүләт хезмәте вазыйфалары исемлеге, шулай ук әлеге статьяның унөченче өлешендә каралган дәүләт хезмәткәрләренә хезмәт өчен түләүне билгеләү тәртибе Татарстан Республикасы Министрлар Кабинеты тәкъдиме буенча Татарстан Республикасы Рәисе тарафыннан раслана. (14 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

15. Әлеге статьяның унөченче өлешендә каралган хезмәт өчен түләү дәүләт хезмәткәрләренә хезмәт өчен түләү фонды билгеләгән кысаларда башкарыла. 

16. Дәүләт органы эшчәнлеге эффектлылыгының һәм нәтиҗәлелегенең үзенчәлекле күрсәткечләре, идарә итүгә кагылышлы һәм башка төрле карарлар кабул итү һәм үтәү, шулай ук күрсәтелгән карарларны хокукый, оештыру ягыннан һәм документация белән тәэмин итү күрсәткечләре дәүләт органының бурычлары һәм функцияләре үзенчәлекләре нигезендә аның хокукый акты белән раслана.

24 статья. Дәүләт хезмәткәрләренә һәм дәүләт органы хезмәткәрләренә хезмәт өчен түләү фонды(статья 2022 елның 29 апрелендәге  25-ТРЗ номерлы Татарстан Республикасы Законы редакциясендә)
1. Дәүләт хезмәткәрләренә хезмәт өчен түләү фонды һәм дәүләт хезмәте вазыйфалары булмаган вазыйфаларны биләүче хезмәткәрләргә хезмәт өчен түләү фонды дәүләт хезмәткәрләренә һәм дәүләт органы хезмәткәрләренә хезмәт өчен түләү фондын тәшкил итә.

2. Дәүләт органнары дәүләт хезмәткәрләренә хезмәт өчен түләү фондларын булдырганда әлеге Законның 23 статьясындагы 2 һәм 4 өлешләрендә билгеләнгән түләүләрне башкару өчен акчалар карала.
3. Дәүләт органнары дәүләт хезмәткәрләренә хезмәт өчен түләү фондлары әлеге Законның 23 статьясындагы 2 һәм 4 өлешләрендә билгеләнгән түләүләрне финанс белән тәэмин итү өчен каралган Татарстан Республикасы бюджеты акчалары исәбеннән, шулай ук түбәндәгеләрне финанс белән тәэмин итү өчен, булдырыла:
1) күләме Татарстан Республикасы Рәисе указы белән билгеләнә торган арттырылган акчалата түләүне аерым дәүләт органнарында түләүне; (1 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

2) федераль законнарда, Россия Федерациясенең башка норматив хокукый актларында һәм Татарстан Республикасының бүтән норматив хокукый актларында каралган башка түләүләрне.
4. Дәүләт хезмәткәрләренә хезмәт өчен түләү әлеге Законның                                  23 статьясындагы 13 өлеше нигезендә башкарыла торган дәүләт органнарында дәүләт хезмәткәрләренә хезмәт өчен түләү фонды (фондның тиешле өлеше) дәүләт органы эшчәнлегенең эффективлыгы һәм нәтиҗәлелеге күрсәткечләре нигезендә булдырыла.
5. Әлеге Законның 23 статьясындагы 2 һәм 4 өлешләрендә билгеләнгән түләүләрне башкаруга җибәрелә торган акчалар суммасын  билгеләү өчен вазыйфаи окладлар саны (бер елга исәпләгәндә) каралган дәүләт органнарының дәүләт хезмәткәрләренә хезмәт өчен түләү фондларын булдыру тәртибе Татарстан Республикасы Министрлар Кабинеты тәкъдиме белән Татарстан Республикасы Рәисе тарафыннан раслана. (5 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

6. Дәүләт хезмәте вазыйфалары булмаган вазыйфаларны биләүче хезмәткәрләргә хезмәт өчен түләү фондларын булдыру тәртибе Татарстан Республикасы Министрлар Кабинеты тәкъдиме белән Татарстан Республикасы Рәисе тарафыннан билгеләнә. (6 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

25 статья. Дәүләт хезмәте өчен кызыксындыру түләүләре һәм бүләкләүләр

1.
Намуслы һәм нәтиҗәле дәүләт хезмәте өчен түбәндәге кызыксындыру һәм бүләкләү төрләре кулланыла:
1) бер мәртәбәлек кызыксындыру түләве биреп, рәхмәт белдерү; 

2) бер мәртәбәлек кызыксындыру түләве биреп яисә кыйммәтле бүләк тапшырып, дәүләт органының мактау грамотасы белән бүләкләү;
3) дәүләт органының башка төр кызыксындыру түләүләре һәм бүләкләүләре; 

4) тиешле еллар эшләгәне өчен пенсиягә чыгуга бәйле рәвештә бер мәртәбәлек кызыксындыру түләве; (4 пункт 2014 елның 30 июнендәге 55-ТРЗ номерлы Татарстан Республикасы Законы редакциясендә)
5) Татарстан Республикасы Рәисе кызыксындыру түләве; (5 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә 

6) Татарстан Республикасы Дәүләт Советы Рәисе кызыксындыру түләве; 

7) Татарстан Республикасы Министрлар Кабинеты кызыксындыру түләве; 

8) Татарстан Республикасының дәүләт бүләкләре белән бүләкләү;
9) Федераль закон нигезендә кызыксындыру түләвенең һәм бүләкләүнең башка төрләре;

2.
Әлеге статьяның 1 өлешендәге 1 – 4 пунктлары нигезендә дәүләт хезмәткәрен кызыксындыру түләве яисә бүләкләү турындагы карар – яллаучы вәкиле тарафыннан, ә әлеге статьяның 1 өлешендәге 5 – 8 пунктлары нигезендә дәүләт хезмәткәренә кызыксындыру түләве яисә бүләкләү турындагы карар Татарстан Республикасы законнарында билгеләнгән тәртиптә кабул ителә.

3. Дәүләт хезмәткәренә әлеге статьяның 1 өлешендәге 1 – 3 пунктларында каралган бер мәртәбәлек кызыксындыру түләве дәүләт хезмәткәрләренә хезмәт өчен билгеләнгән түләү фонды чикләрендә яллаучы вәкиле тарафыннан раслана торган тәртиптә һәм күләмнәрдә башкарыла.

4. Әлеге статьяның 1 өлешендәге 1 – 4 пунктлары нигезедә кызыксындыру түләве яисә бүләкләү турындагы карарлар – дәүләт органының хокукый акты белән, ә әлеге статьяның 1 өлешендәге 5 – 8 пунктлары нигезендә Татарстан Республикасының тиешле хокукый актлары белән рәсмиләштерелә. Кызыксындыру түләве яисә бүләкләү турында тиешле язма хезмәт кенәгәсенә (булган очракта) һәм дәүләт хезмәткәренең шәхси эшенә теркәлә. (4 пункт 2020 елның 26 декабрендәге 96-ТРЗ номерлы Татарстан Республикасы Законы редакциясендә)
5.
Үз көчен югалтты. – 2017 елның 13 ноябрендәге  78-ТРЗ номерлы Татарстан Республикасы Законы
6. Дәүләт хезмәткәрләренә, шулай ук әлеге статьяның 2 өлеше нигезендә бүләкләүгә яисә кызыксындыру түләвенә тәкъдим ителгәннән соң дәүләт хезмәтеннән азат ителгән гражданнарга Татарстан Республикасы дәүләт бүләкләре белән бүләкләнгәндә яисә Татарстан Республикасы Рәисе, Татарстан Республикасы Дәүләт Советы Рәисе, Татарстан Республикасы Министрлар Кабинеты тарафыннан кызыксындыру түләве бирелгәндә дәүләт хезмәткәрләренең хезмәте өчен түләү фонды акчалары исәбеннән бер мәртәбәлек кызыксындыру түләве бирелә. (6 өлеш 2020 елның 26 декабрендәге 96-ТРЗ номерлы Татарстан Республикасы Законы белән кертелде, 2023 елның 6 апрелендәге 24-ТРЗ номерлы Татарстан Республикасы Законы редакциясендә) 
7. Татарстан Республикасы дәүләт бүләкләре белән бүләкләнгән яисә Татарстан Республикасы Рәисе, Татарстан Республикасы Дәүләт Советы Рәисе, Татарстан Республикасы Министрлар Кабинеты тарафыннан кызыксындыру түләве бирелгән дәүләт хезмәткәре яисә әлеге статьяның 6 өлешендә күрсәтелгән граждан һәлак булган (вафат булган) очракта, шулай ук вафат булганнан соң Татарстан Республикасы дәүләт бүләге белән бүләкләнгән очракта бер мәртәбәлек кызыксындыру түләве дәүләт хезмәткәренең яисә гражданның гаилә әгъзаларына бирелә. Мондый очракларда бер мәртәбәлек кызыксындыру түләвен бирү һәлак булган (вафат булган) дәүләт хезмәткәренең яисә вафат булган гражданның гаилә әгъзалары күрсәтелгән зат вазыйфа биләп торган дәүләт органына бер мәртәбәлек кызыксындыру түләвен бирүне сорап мөрәҗәгать итә алган алты айлык срок беткән көннән алып бер айдан да соңга калмыйча башкарыла. Бу вакытта күрсәтелгән срок мондый дәүләт хезмәткәрен яисә гражданны бүләкләү яисә аңа кызыксындыру түләве бирү турында Татарстан Республикасы хокукый акты чыккан көннән башлап исәпләнә. Күрсәтелгән дәүләт хезмәткәре яисә граждан һәлак булу (вафат булу) сәбәпле алмыйча калган бер мәртәбәлек кызыксындыру түләвен бирүне сорап, берничә гаилә әгъзасы мөрәҗәгать иткәндә, кызыксындыру түләве суммасы гаилә әгъзалары арасында тигез бүленә. (7 өлеш 2020 елның 26 декабрендәге 96-ТРЗ номерлы Татарстан Республикасы Законы белән кертелде, 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

8. Әлеге статьяның 6 һәм 7 өлешләрендә каралган бер мәртәбәлек кызыксындыру түләвен алу хокукына ия гаилә әгъзалары дип түбәндәгеләр санала:

1) дәүләт хезмәткәре һәлак булган (вафат булган) яисә дәүләт хезмәтеннән азат ителгән граждан вафат булган көнгә аның белән язылышкан хатыны (ире);

2) дәүләт хезмәткәренең яисә дәүләт хезмәтеннән азат ителгән гражданның ата-анасы;

3) дәүләт хезмәткәренең яисә дәүләт хезмәтеннән азат ителгән гражданның балалары;

4) һәлак булган (вафат булган) дәүләт хезмәткәренең яисә дәүләт хезмәтеннән азат ителгән гражданның тәрбиясендә булган затлар.

(8 өлеш 2020 елның 26 декабрендәге 96-ТРЗ номерлы Татарстан Республикасы Законы белән кертелде)

9. Дәүләт хезмәткәренә һәм дәүләт хезмәтеннән азат ителгән гражданнарга, шулай ук Федераль законның 55 статьясындагы 51 һәм 52 өлешләрендә, әлеге статьяның 6 һәм 7 өлешләрендә каралган очракларда бер мәртәбәлек кызыксындыру түләве күләмнәре һәм аны бирү тәртибе, Федераль закон нигезләмәләрен исәпкә алып, Татарстан Республикасы Рәисе указы белән билгеләнә. (9 өлеш 2020 елның 26 декабрендәге 96-ТРЗ номерлы Татарстан Республикасы Законы белән кертелде, 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

26 статья. Тиешле еллар эшләгәне өчен пенсиягә чыгуга бәйле рәвештә бер мәртәбә бирә торган кызыксындыру түләве тәртибе һәм шартлары (статья исеме 2014 елның 30 июнендәге 55-ТРЗ номерлы Татарстан Республикасы Законы редакциясендә)
1.
Дәүләт хезмәткәре тиешле еллар эшләгәне өчен пенсиягә чыгуга бәйле рәвештә дәүләт хезмәтеннән киткәндә, 15 ел дәүләт хезмәте стажы булса, аңа эштән китү көненә биләгән дәүләт вазыйфасы буенча айлык акчалата түләвенең бишләтелгән күләмендә бер мәртәбә кызыксындыру түләве бирелә һәм шуннан соңгы дәүләт хезмәтенең һәр тулы елы өчен өстәмә рәвештә акчалата түләүнең яртысы бирелә, ләкин ул дәүләт хезмәткәренең ун акчалата кеременнән артмаска тиеш. Дәүләт хезмәте стажы дәүләт хезмәткәре дәүләт хезмәтеннән киткән көнгә билгеләнә. (Беренче абзац 2014 елның 30 июнендәге 55-ТРЗ номерлы Татарстан Республикасы Законы редакциясендә)
Әлеге статья максатларында тиешле еллар эшләгән өчен пенсиягә чыгу дигәндә, «Россия Федерациясендә хезмәт пенсияләре турында» Федераль законның 7 статьясындагы 1 пункты нигезендә картлык буенча хезмәт пенсиясен алу хокукын бирүче яшькә җиткәч йә вакытыннан алда картлык буенча хезмәт пенсиясе (хезмәт пенсиясенең бер өлеше) яисә инвалидлык буенча хезмәт пенсиясе билгеләнгәндә һәм тиешле еллар эшләгәне өчен пенсия билгеләү өчен кирәкле дәүләт хезмәте стажы булганда, әлеге Законның 45 статьясындагы 1 өлешенең 3 пунктында каралган нигезләр буенча дәүләт хезмәтеннән китү аңлашыла. (Икенче абзац 2014 елның 30 июнендәге 55-ТРЗ номерлы Татарстан Республикасы Законы редакциясендә)
2.
Бер мәртәбә бирелә торган бүләкләү түләве күләмен билгеләгәндә исәпкә алына торган айлык акчалата түләү составына вазыйфаи оклад, класслы чин өчен оклад һәм дәүләт хезмәтенең аерым шартлары өчен вазыйфаи окладка айлык өстәмә кертелә. (2 өлеш 2018 елның 22 мартындагы 15-ТРЗ номерлы Татарстан Республикасы Законы редакциясендә)
3. Әлеге статьяда каралган бер мәртәбә бирелә торган кызыксындыру түләве турындагы карар тиешле еллар эшләгәне өчен пенсиягә чыгуга бәйле рәвештә дәүләт хезмәткәренең китүе турындагы дәүләт органы карары белән бергә рәсмиләштерелә. (3 өлеш 2014 елның 30 июнендәге 55-ТРЗ номерлы Татарстан Республикасы Законы редакциясендә)
4. Тиешле еллар эшләгәне өчен пенсиягә чыгуга бәйле бер мәртәбә кызыксындыру дәүләт хезмәткәре китәр алдыннан турыдан-туры хезмәт иткән дәүләт органы тарафыннан дәүләт хезмәткәре китү көненнән (соңгы эш көненнән) дә соңга калмыйча түләнә. (4 өлеш 2014 елның 30 июнендәге 55-ТРЗ номерлы Татарстан Республикасы Законы редакциясендә)
5. Тиешле еллар эшләгәне өчен пенсиягә чыгуга бәйле бер мәртәбәлек бүләкләү бер тапкыр гына түләнә. Тиешле еллар эшләгәне өчен пенсиягә чыкканнан соң да дәүләт хезмәтенә урнашып, беркадәр вакыттан соң дәүләт хезмәте туктатылганнан соң, әлеге статьяда каралган бер мәртәбәлек бүләкләү кабат түләнми. (5 өлеш 2014 елның 30 июнендәге 55-ТРЗ номерлы Татарстан Республикасы Законы редакциясендә)
6.
Бер мәртәбәлек бүләкләүне түләү Татарстан Республикасы Министрлар Кабинеты тарафыннан билгеләнгән тәртиптә Татарстан Республикасы бюджеты акчаларыннан бирелә.

27
статья. Дәүләт хезмәтендә хезмәт дисциплинасы
1. Яллаучы вәкиле федераль законнар, дәүләт хезмәте турында башка норматив хокукый актлар, дәүләт органының норматив актлары һәм хезмәт контракты нигезендә дәүләт хезмәткәрләре хезмәт дисциплинасын үтәрлек шартлар тудырырга тиеш.

2. Дәүләт органының хезмәт тәртибе дәүләт органының хезмәт (эш) режимын һәм ял итү вакытын регламентлаучы норматив акты белән билгеләнә.

3.
Дәүләт органының хезмәт тәртибе, әлеге дәүләт органының сайлаулы һөнәр берлеге органы фикерен исәпкә алып, яллаучы вәкиле тарафыннан раслана.

28
статья. Дисциплинар җәза

1. Дисциплинар гамәл кылган өчен, ягъни дәүләт хезмәткәре үзенә йөкләнгән хезмәттәге вазыйфаларын үз гаебе белән үтәмәгән яисә тиешенчә үтәмәгән өчен эшкә яллаучы вәкиле түбәндәге дисциплинар җәзаларны кулланырга хокуклы: (беренче абзац 2012 елның 12 июлендәге 48-ТРЗ номерлы Татарстан Республикасы Законы редакциясендә)
1) кисәтү;

2) шелтә;

3) вазыйфасына тулысынча туры килмәве турында кисәтү;

4) Үз көчен югалткан. – 2013 елның 15 ноябрендәге 93-ТРЗ номерлы Татарстан Республикасы Законы
5) Федераль законда билгеләнгән нигезләр буенча дәүләт хезмәтеннән җибәрү.

2. Һәр дисциплинар гамәл өчен бары тик бер генә дисциплинар җәза кулланыла.

3. Дисциплинар җәза куллану һәм аны кире алу тәртибе Федераль закон белән билгеләнә.

29 статья. Хезмәт тикшерүе
Хезмәт тикшерүе дәүләт хезмәткәренең дисциплинар гамәл кылу фактын, дәүләт хезмәткәренең гаебен, дисциплинар гамәл кылуга этәрерлек сәбәпләрне һәм шартларны, дисциплинар гамәл аркасында китерелгән зыянның характерын һәм күләмен, шулай ук дәүләт хезмәткәренең хезмәт тикшерүен уздыртуны сорап язган гаризасы өчен нигез булырлык бүтән хәлләрне билгеләү йөзеннән үткәрелә. Хезмәт тикшерүен уздыру тәртибе Федераль закон белән билгеләнә.
291 статья. Чикләүләрне һәм тыюларны, мәнфәгатьләр конфликтын булдырмый калу һәм җайга салу турындагы таләпләрне үтәмәгән, коррупциягә каршы көрәш максатларында билгеләнгән бурычларын үтәмәгән өчен түләтүләр (статья 2012 елның 12 июлендәге 48-ТРЗ номерлы Татарстан Республикасы Законы белән кертелгән)
1. Дәүләт хезмәткәре чикләүләрне һәм тыюларны, мәнфәгатьләр конфликтын булдырмый калу һәм җайга салу турындагы таләпләрне үтәмәгән, коррупциягә каршы көрәш максатларында федераль законнар белән билгеләнгән бурычларны үтәмәгән өчен Федераль закон белән каралган түләтүләр салына.

2. Коррупцион хокук бозулар өчен түләтүләрне куллану тәртибе Федераль закон белән билгеләнә.
4 бүлек. Дәүләт хезмәтендә дәүләт гарантияләре 
30 статья. Дәүләт хезмәткәрләренең төп дәүләт гарантияләре
1. Дәүләт хезмәткәрләренең хокукый һәм социаль якланышын тәэмин итү, хезмәт вазыйфаларын нәтиҗәле башкаруга омтылышларын арттыру, дәүләт хезмәте кадрлары составының профессиональ тотрыклылыгын ныгыту өчен һәм федераль законнарда билгеләнгән чикләүләрне компенсацияләү тәртибендә дәүләт хезмәткәрләренә түбәндәгеләр гарантияләнә:

1)
хезмәт өчен түләүнең тигез шартлары, шулай ук, әгәр Федераль законда, әлеге Законда бүтәне билгеләнмәгән булса, Татарстан Республикасы дәүләт граждан хезмәтенең тиешле вазыйфаларын биләгәндә профессиональ хезмәт эшчәнлеге нәтиҗәләренең эффектлылыгын бәяләүдә чагыштырырлык күрсәткечләр; 

2) дәүләт хезмәткәренең акчалата түләүне вакытында һәм тулысынча алу хокукы; 

3) вазыйфалар регламенты нигезендә дәүләт хезмәтен вазыйфаи бурычларны үтәүне тәэмин итәрлек үтәү шартлары; 

4) хезмәт вакытының яраклы дәвамлылыгын билгеләү, ял көннәрен һәм эш көне булмаган бәйрәм көннәрен, шулай ук ел саен түләүле төп һәм өстәмә отпускларны бирү юлы белән тәэмин ителүче ял; 

5) дәүләт хезмәткәрен һәм аның гаилә әгъзаларын, шулай ук дәүләт хезмәткәре тиешле еллар эшләгәне өчен пенсиягә чыкканнан соң да федераль законнар нигезендә мәҗбүри медицина иминләштерүе; 

6) дәүләт хезмәте узган чорда авырып китү яисә хезмәткә сәләтен югалту очрагына дәүләт тарафыннан мәҗбүри медицина иминләштерүе йә хезмәткә сәләтен вакытлыча югалтканда, шулай ук махсуслаштырылган медицина ярдәме күрсәтә торган  медицина оешмасында медицина тикшерүе узган чорга федераль закон нигезендә акчалата түләүне саклап калу; (6 пункт 2014 елның 24 июлендәге 76-ТРЗ номерлы Татарстан Республикасы Законы редакциясендә) 

7) Татарстан Республикасы законында билгеләнгән очракларда, тәртиптә һәм күләмнәрдә мәҗбүри дәүләт иминләштерүе буенча түләүләр; 

8) хезмәт командировкаларына бәйле чыгымнарны түләү. Дәүләт хезмәткәрен командировкага җибәрү тәртибе һәм шартлары Татарстан Республикасы Рәисе тарафыннан билгеләнә; (8 пункт 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

9) дәүләт хезмәткәре башка дәүләт органына күчкәндә дәүләт хезмәткәре һәм аның гаиләсе әгъзалары башка җиргә күчеп китүгә бәйле чыгымнарны түләү. Дәүләт хезмәткәренә чыгымнарны түләү тәртибе һәм шартлары Татарстан Республикасы Министрлар Кабинеты тарафыннан билгеләнә; 
91) дәүләт хезмәткәрен Татарстан Республикасы чикләрендә башка җирдә урнашкан дәүләт органына дәүләт хезмәте вазыйфасына ротация тәртибендә билгеләгәндә – дәүләт хезмәткәре һәм аның гаиләсе әгъзалары Татарстан Республикасы чикләрендә башка җиргә хезмәт урынына күчеп китүгә бәйле чыгымнарны дәүләт хезмәткәре ротация тәртибендә җибәрелә торган дәүләт органы акчалары исәбеннән;  вакытлы хезмәт контрактын өзгәннән соң яисә дәүләт хезмәтендә биләгән  вазыйфасыннан азат ителгәннән соң һәм дәүләт хезмәтеннән киткәннән соң, дәүләт хезмәткәре һәм аның гаилә әгъзалары Татарстан Республикасы чикләрендә башка җиргә күчеп китүгә бәйле чыгымнарны дәүләт хезмәткәре дәүләт хезмәтендә соңгы вазыйфаны биләгән дәүләт органы акчалары исәбеннән түләү. Әлеге пунктта каралган чыгымнарны түләү дәүләт хезмәткәрен башка дәүләт органына күчергәндә дәүләт хезмәткәре һәм аның гаилә әгъзалары Татарстан Республикасы чикләрендә башка җиргә күчеп китүгә бәйле чыгымнарны түләү өчен билгеләнгән тәртиптә һәм шартларда башкарыла; (91 өлеш 2013 елның 15 ноябрендәге 93-ТРЗ номерлы Татарстан Республикасы Законы белән кертелгән)
92) Татарстан Республикасы чикләрендә башка җирдә урнашкан дәүләт органына дәүләт хезмәте вазыйфасына ротация тәртибендә билгеләнгән дәүләт хезмәткәрен хезмәт торак урыны белән тәэмин итү, ә яңа хезмәт урынында хезмәт торак урыны булмаган очракта – дәүләт хезмәткәренә торак урынын наемга (поднаемга) алу чыгымнарын түләү. Дәүләт хезмәткәре социаль наем шартнамәсе буенча торак урынын элек дәүләт хезмәтендә булган урыны буенча биләп торса, дәүләт хезмәткәре белән төзелгән торак урынына социаль наем шартнамәсе дәүләт хезмәте вазыйфасын ротация тәртибендә биләү турында вакытлы хезмәт контракты гамәлдә булган вакыт дәвамында наемга бирүче таләбе буенча өзелә алмый. Татарстан Республикасы дәүләт хезмәткәрләрен хезмәт торак урыннары белән тәэмин итү тәртибе һәм шартлары, шулай ук торак урынын наемга (поднаемга) алу чыгымнарын түләү тәртибе һәм күләмнәре Татарстан Республикасы Министрлар Кабинеты тарафыннан билгеләнә; (92 өлеш 2013 елның 15 ноябрендәге 93-ТРЗ номерлы Татарстан Республикасы Законы белән кертелгән)
10) вазыйфаи бурычларын үтәүгә бәйле рәвештә федераль законда билгеләнгән очракларда, тәртиптә һәм шартларда дәүләт хезмәткәрен һәм аның гаилә әгъзаларын көч кулланулардан, янаулардан һәм башка хокукка яраксыз гамәлләрдән яклау;
11) дәүләт пенсиясе белән тәэмин итү турындагы федераль законда билгеләнгән тәртиптә һәм шартларда дәүләт хезмәтен узучы Россия Федерациясе гражданнарын һәм аларның гаиләләрен дәүләт пенсиясе белән тәэмин итү.

2. Дәүләт хезмәткәре дәүләт хезмәтенә сайлануы яисә билгеләп куелуы, җирле үзидарә органында сайлаулы урынга сайлануы, һөнәр берлеге органында түләүле сайлаулы урынга, шул исәптән дәүләт органында төзелгән башлангыч һөнәр берлеге оешмасының сайлаулы органына сайлануы (делегат итеп җибәрелүе) нәтиҗәсендә биләгән урыныннан азат ителгән очракта шушы дәүләт хезмәткәрен пенсия белән тәэмин итү шартлары дәүләт хезмәткәре теләге буенча билгеләнә.

3. Дәүләт хезмәткәрләренә федераль законнарда билгеләнгән бүтән дәүләт гарантияләре дә бирелә.

31 статья. Дәүләт хезмәткәрләренә өстәмә дәүләт гарантияләре

1. Дәүләт хезмәткәрләренә, әлеге Законның 30 статьясында билгеләнгән дәүләт гарантияләренә өстәп, түбәндәге хокуклар бирелә:

1) дәүләт хезмәтендә биләгән вазыйфасы һәм акчалата түләве федераль законнар һәм Татарстан Республикасы законнары нигезендә сакланган килеш, өстәмә һөнәри белем алу; (1 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
2) дәүләт хезмәтендә биләгән вазыйфасының категориясенә һәм төркеменә карап, вазыйфаи бурычларын үтәүгә бәйле рәвештә транспорт хезмәт күрсәтүләрен тәэмин итү, шулай ук хезмәт максатларында шәхси транспортыннан файдалануны компенсацияләү һәм Татарстан Республикасы Министрлар Кабинеты тарафыннан билгеләнгән очракларда һәм тәртиптә шәхси транспортыннан файдалануга бәйле чыгымнарны түләү;

3) дәүләт хезмәте вазыйфалары кыскартылганда яисә дәүләт органы бетерелгәндә, Федераль закон нигезендә дәүләт хезмәтенең бүтән вазыйфасын биләү; (3 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
4) торак шартларын яхшыртуга мохтаҗлык очрагында дәүләт хезмәтенең барлык чорына торак урынын сатып алуга йә аерым фатир рәвешендә торак урынын алуга Татарстан Республикасы Министрлар Кабинеты билгеләгән тәртиптә һәм шартларда бер мәртәбә бирелүче субсидия; (4 пункт 2010 елның 14 октябрендәге 70-ТРЗ номерлы Татарстан Республикасы Законы редакциясендә)
5) Татарстан Республикасы Министрлар Кабинеты тарафыннан билгеләнгән очракларда һәм тәртиптә хезмәт торак урынын биләү;

6)
Россия Федерациясе дәүләт хезмәткәрләрен медицина иминләштерүе турында федераль закон үз көченә кергәнче, дәүләт хезмәткәренең үзенә һәм гаиләсе әгъзаларына, шул исәптән дәүләт хезмәткәре пенсиягә чыккач та, Татарстан Республикасы Министрлар Кабинеты тарафыннан билгеләнгән тәртиптә медицина хезмәте күрсәтү;

61) дәүләт хезмәткәренең мобилизация буенча хәрби хезмәткә чакырылуына яисә аның тарафыннан хәрби хезмәт узу турында контракт йә Россия Федерациясе Кораллы Көчләренә йөкләнгән бурычларны үтәүдә ихтыярый ярдәм күрсәтү хакында контракт төзелүгә бәйле рәвештә Федераль законның 531 статьясында каралган гарантияләр;». (61 пункт 2022 елның 20 декабрендәге 92-ТРЗ номерлы Татарстан Республикасы Законы белән кертелде)
7)
федераль законнарда яисә Россия Федерациясенең башка норматив хокукый актларында, әлеге Законда, Татарстан Республикасының башка законнарында һәм бүтән норматив хокукый актларында каралган билгеле бер шартларда бүтән дәүләт гарантияләре.

2. Дәүләт хезмәткәре вафат булган очракта, аның гаиләсенә элек ул биләгән вазыйфадагы еллык акчалата түләү күләмендә бер мәртәбәлек пособие түләнә. Әлеге пособиене түләү тәртибе һәм шартлары Татарстан Республикасы Министрлар Кабинеты тарафыннан билгеләнә.

32 статья. Дәүләт хезмәте стажына кертелүче эш (хезмәт) чорлары

1. Эшләгән еллары өчен пенсия билгеләү өчен дәүләт хезмәте стажына (гомуми озынлыгына) даими нигездә (штатта) вазыйфа биләү чорлары кертелә: (беренче абзац 2009 елның 3 декабрендәге 59-ТРЗ номерлы, 2014 елның 30 июнендәге 55-ТРЗ номерлы Татарстан Республикасы законнары редакциясендә)
1) Татарстан Республикасы дәүләт вазыйфаларын һәм Татарстан Республикасы дәүләт граждан хезмәтенең вазыйфаларын, әлеге статьяның икенче өлеше нигезендә Татарстан Республикасы (Татарстан АССР) дәүләт органнарындагы бүтән дәүләт вазыйфаларын;

2) Россия Федерациясе дәүләт вазыйфаларын, федераль дәүләт граждан хезмәте вазыйфаларын, Россия Федерациясе субъектларының дәүләт вазыйфаларын һәм дәүләт граждан хезмәте вазыйфаларын, СССР, союздаш һәм автономияле республикаларның, крайларның, өлкәләрнең, автономияле өлкәләрнең һәм автономияле округларның, халык депутатларының район, шәһәр, шәһәрләрдәге район, поселок һәм авыл советлары һәм аларның башкарма комитетларының органнарындагы бүтән вазыйфаларны, шул исәптән күрсәтелгән вазыйфаларда эш (хезмәт) вакыты федераль законнар нигезендә тиешле еллар эшләнгәне өчен пенсия алу хокукын бирүче федераль дәүләт граждан хезмәте стажын исәпләп чыгарганда исәпкә алу шарты белән даими нигездә сайлаулы органнарда да;

3) хезмәтне (хәрби хезмәтне) үтү хәрби хезмәт, эчке эшләр органнарындагы, Янгынга каршы дәүләт хезмәтендәге, җинаять-башкару системасы учреждениеләрендә һәм органнарында хезмәт итүче затларга тиешле еллар эшләгәне өчен пенсия билгеләү өчен Россия Федерациясе законнары нигезендә эшләгән елларына кертеп исәпләнелүче вазыйфаларын (хәрби вазыйфаларын);

4) Россия Федерациясе законнарында билгеләнгән тәртиптә расланучы вазыйфалар исемлеге нигезендә билгеләнүче салым полициясе федераль органнарының һәм наркотик чаралар һәм психотроп матдәләр әйләнешен тикшереп тору органнарының хезмәткәрләре вазыйфаларын;

5) федераль закон нигезендә билгеләнүче Россия Федерациясе таможня органнары хезмәткәрләренең вазыйфаларын;

6) федераль закон нигезендә билгеләнүче прокуратура хезмәткәрләре вазыйфаларын;

7) сайлаулы муниципаль вазыйфаларны һәм муниципаль хезмәт вазыйфаларын; (7 пункт 2010 елның 14 октябрендәге 70-ТРЗ номерлы Татарстан Республикасы Законы редакциясендә)
8) һөнәр берлекләре органнарына сайлану (делегат итеп җибәрелү) нәтиҗәсендә дәүләт органнарындагы вазыйфаларыннан азат ителгән хезмәткәрләре биләүче һөнәр берлекләре органнарындагы вазыйфаларны, моңа федераль закон нигезендә дәүләт органында төзелгән башлангыч һөнәр берлеге оешмасы органына сайланган (делегат итеп җибәрелгән) һөнәр берлекләре хезмәткәрләре биләүче вазыйфалар да керә;

9) җитәкчеләр, белгечләр, хезмәткәрләр вазыйфаларын, сайлаулы вазыйфаларны:

а) КПССның үзәк, республика, өлкә һәм район (шәһәр) органнарындагы, шулай ук предприятиеләрнең, оешмаларның 1991 елның 6 ноябренә кадәр райкомнар хокуклары булган парткомнарындагы;

б) 1990 елның 26 октябренә кадәр республика һәм җирле һөнәр берлекләре органнары аппаратларындагы;

10) 2001 елның 1 гыйнварыннан 2013 елның 31 мартына кадәр, шул көнне кертеп, Россия Федерациясе Пенсия фондының Татарстан Республикасы буенча бүлекчәсе, Россия Федерациясе Пенсия фондының Татарстан Республикасы районнарындагы һәм шәһәрләрендәге идарәләре җитәкчеләре, белгечләре вазыйфаларын; (10 пункт 2013 елның 25 февралендәге 13-ТРЗ номерлы Татарстан Республикасы Законы редакциясендә)
11) 1995 елның 1 августыннан 2000 елның 31 декабренә кадәр, шул көнне кертеп, Россия Федерациясе Пенсия фондының Татарстан Республикасы буенча бүлекчәсенең Казан шәһәре Совет районы буенча пенсия бүлеге һәм Россия Федерациясе  Пенсия фондының Татарстан Республикасы Биектау районындагы идарәсе җитәкчеләре, белгечләре вазыйфаларын. (11 пункт 2013 елның 25 февралендәге 13-ТРЗ номерлы Татарстан Республикасы Законы белән кертелгән)
2. Татарстан Республикасы дәүләт вазыйфаларын һәм Татарстан Республикасы дәүләт граждан хезмәте вазыйфаларын, Татарстан Республикасы (Татарстан АССР) дәүләт органнарындагы бүтән дәүләт вазыйфаларын биләү чорлары, эшләгән еллары өчен пенсия билгеләү өчен, түбәндәге тәртиптә дәүләт хезмәте стажына кертелә: (беренче абзац 2009 елның 3 декабрендәге 59-ТРЗ номерлы, 2014 елның 30 июнендәге 55-ТРЗ номерлы Татарстан Республикасы законнары редакциясендә)
1) Татарстан Республикасы дәүләт вазыйфаларының җыелма исемлегендә һәм Татарстан Республикасы дәүләт граждан хезмәте вазыйфалары реестрында, шулай ук Татарстан Республикасы дәүләт граждан хезмәте вазыйфалары реестрына кертелмәгән дәүләт органнарындагы вазыйфаларда эшләү (хезмәт итү) чорлары күрсәтелгән Реестр расланганнан соң дәүләт хезмәте вазыйфаларының тиешле исемлегенә шушы вазыйфалар кертелгән очракларда;

2) Татарстан Республикасы дәүләт вазыйфаларының җыелма исемлеге һәм Татарстан Республикасы дәүләт граждан хезмәте вазыйфалары Реестры расланганчы, Татарстан Республикасы дәүләт граждан хезмәте вазыйфалары Реестрында каралган вазыйфаларда, шулай ук Татарстан Республикасы дәүләт хезмәткәрләренең дәүләт вазыйфалары реестрында каралмаган вазыйфаларында эшләү (хезмәт итү) чорлары 1995 елның 26 маеннан, күрсәтелгән дәүләт хезмәте вазыйфаларының тиешле исемлегенә шушы вазыйфалар кертелгән очракларда дәүләт вазыйфаларының тиешле исемлегенә кертү шарты белән; (2 пункт 2011 елның 19 маендагы 24-ТРЗ номерлы Татарстан Республикасы Законы редакциясендә)
3) 1995 елның 26 маена кадәр җитәкчеләрнең, белгечләрнең, хезмәткәрләрнең вазыйфаларын, сайлаулы вазыйфаларны түбәндәгеләрдә биләү чорлары:

а) Татарстан Республикасы Президенты Аппаратында;

б) Татарстан Республикасы Дәүләт Советында һәм аның Аппаратында, Татарстан Республикасы Дәүләт (парламент) контроле комитетында һәм аның аппаратында;

в) Татарстан Республикасы Министрлар Кабинетында һәм аның Аппаратында;

г) Татарстан Республикасы министрлыкларында, дәүләт комитетларында, дәүләт идарәсенең башка органнарында, Татарстан Республикасы Министрлар Кабинеты каршындагы дәүләт идарәсе органнарында (идарә органнарында); (“г” пунктчасы 2016 елның 6 июлендәге 51-ТРЗ номерлы Татарстан Республикасы Законы редакциясендә)
д) Татарстан Республикасы вәкиллекләрендә;

е) дәүләт хакимиятенең һәм идарәсенең җирле органнарында (халык депутатларының район, шәһәр, шәһәрләрдәге район Советларында, районнарның, республика әһәмиятендәге шәһәрләрнең, шәһәрләрдәге районнарның администрацияләрендә) һәм аларның аппаратларында;

ж) Татарстан Республикасы Конституция күзәтчелеге комитетында;

з) Татарстан Республикасы халык депутатларын сайлаулар буенча Үзәк сайлау комиссиясендә;

4) җитәкчеләрнең, белгечләрнең, хезмәткәрләрнең вазыйфаларын, сайлаулы вазыйфаларны түбәндәгеләрдә биләү чорлары:

а) Татарстан Республикасы Югары СоВетында (Татарстан АССР Югары Советында) һәм Татарстан АССР Югары Советы Президиумында, халык депутатларының район, шәһәр, шәһәрләрдәге район, поселок, авыл советларында һәм аларның аппаратларында;

б) Татарстан АССР Министрлар Советында (Татарстан АССР Министрлар Кабинетында) һәм аның аппаратында, халык депутатларының район, шәһәр, шәһәрләрдәге район, поселок, авыл Советларының башкарма комитетларында;

в) Татарстан АССР Министрлар Советының дәүләт идарәсе органнарында, Татарстан АССР Министрлар Советы каршындагы дәүләт идарәсе органнарында, Татарстан АССР министрлыкларында һәм ведомстволарында. (“в” пунктчасы 2016 елның 6 июлендәге 51-ТРЗ номерлы Татарстан Республикасы Законы редакциясендә)
3. Дәүләт хезмәте стажына, эшләгән еллары өчен пенсия билгеләү өчен, дәүләт хезмәткәрләре тарафыннан әлеге Закон нигезендә башкарыла торган өстәмә һөнәри белем алу вакыты, шулай ук федераль законнар нигезендә дәүләт хезмәткәре өчен дәүләт хезмәте вазыйфасы сакланып калучы башка чорлар кертелә. (3 өлеш 2009 елның 3 декабрендәге 59-ТРЗ номерлы, 2013 елның 15 ноябрендәге 93-ТРЗ номерлы, 2014 елның 30 июнендәге 55-ТРЗ номерлы Татарстан Республикасы законнары редакциясендә)
4. Дәүләт хезмәте чорлары һәм дәүләт хезмәткәрләренә дәүләт хезмәтендә эшләгән еллары өчен вазыйфаи окладка айлык өстәлмәне билгеләү, эшләгән еллары өчен ел саен өстәмә түләүле отпуск озынлыгын һәм дәүләт хезмәтен җиренә җиткереп һәм нәтиҗәле башкарганнары өчен кызыксындыру түләүләре күләмен билгеләү өчен дәүләт хезмәте стажына кертелә торган (кертеп исәпләнә торган) вазыйфаларны биләүнең бүтән чорлары  федераль законнар һәм әлеге статьяның 5 өлеше белән билгеләнә. (4 өлеш 2009 елның 3 декабрендәге 59-ТРЗ номерлы Татарстан Республикасы Законы белән кертелгән)
5. Дәүләт хезмәтендә эшләгән еллары өчен вазыйфаи окладка айлык өстәлмәне билгеләү, эшләгән еллары өчен ел саен өстәмә түләүле отпуск озынлыгын, дәүләт хезмәтен җиренә җиткереп һәм нәтиҗәле башкарганнары өчен кызыксындыру түләүләре күләмен билгеләү өчен Татарстан Республикасы дәүләт граждан  хезмәткәрләренең дәүләт хезмәте стажына, дәүләт хезмәте чорларыннан һәм федераль законнар белән билгеләнгән исемлектә күрсәтелгән вазыйфаларны биләүнең бүтән чорларыннан гайре, түбәндәге вазыйфаларны даими нигездә (штатта) биләү чорлары кертелә: 

а) КПССның үзәк, республика, өлкә һәм район (шәһәр) органнарының, шулай ук предприятиеләрдәге, оешмалардагы райком хокуклары булган парткомнарның җитәкчеләре, белгечләре, хезмәткәрләре, сайланулы вазыйфалары, 1991 елның 6 ноябрен дә кертеп;

б) 2001 елның 1 гыйнварыннан 2013 елның 31 мартына кадәр, шул көнне кертеп, Россия Федерациясе Пенсия фондының Татарстан Республикасы буенча бүлекчәсе, Россия Федерациясе Пенсия фондының Татарстан Республикасы районнарындагы һәм шәһәрләрендәге идарәләре җитәкчеләрен, белгечләрен. («б» пунтчасы 2013 елның 25 февралендәге 13-ТРЗ номерлы Татарстан Республикасы Законы редакциясендә)
(5 өлеш 2009 елның 3 декабрендәге 59-ТРЗ номерлы Татарстан Республикасы Законы белән кертелгән)
33 статья. Дәүләт хезмәте стажын исәпләп чыгару һәм билгеләү тәртибе
1. Эшләгән еллары өчен пенсия билгеләү өчен дәүләт хезмәте стажын исәпләп чыгару, федераль законда билгеләнгән очраклардан гайре, календарь тәртиптә башкарыла. Бу стажга санала торган чорларның берничәсе вакыт буенча туры килгән очракта, тиешле еллар эшләгәне өчен пенсия билгеләүне сорап мөрәҗәгать иткән затның сайлавы буенча мондый чорларның берсе исәпкә алына. Дәүләт хезмәте стажын исәпләп чыгарганда хезмәт (эш) чорлары бергә кушыла. (1 өлеш 2009 елның 3 декабрендәге 59-ТРЗ номерлы, 2013 елның 25 февралендәге 13-ТРЗ номерлы, 2014 елның 30 июнендәге 55-ТРЗ номерлы Татарстан Республикасы законнары редакциясендә)
2. Дәүләт хезмәте стажын дәлилли торган төп документларны расланган үрнәктәге хезмәт кенәгәсе һәм (яисә) законнарда билгеләнгән тәртиптә рәсмиләштерелгән хезмәт эшчәнлеге турындагы белешмәләр тәшкил итә. (2 өлеш 2020 елның 26 декабрендәге 96-ТРЗ номерлы Татарстан Республикасы Законы редакциясендә)
3. Дәүләт хезмәте стажын исәпләп чыгарганда хезмәт кенәгәсендәге исәпкә алынучы язулар хезмәт кенәгәсенә алар кертелгән көнгә гамәлдә булган хезмәт турындагы законнар нигезендә рәсмиләштерелергә тиеш. Дәүләт хезмәте стажына кертелүче хезмәт (эш) чорларын раслау өчен нигез булырлык дөрес булмаган яисә төгәл булмаган белешмәләр хезмәт кенәгәсенә кертелгән очракларда, федераль законнарда каралган тәртиптә хезмәт кенәгәсенә үзгәрешләр кертелә.

Хезмәт кенәгәсендә дәүләт хезмәте стажын раслаучы язулар булмаган очракларда, әлеге стаж вазыйфасына билгеләп кую һәм аннан азат итү турындагы документларның күчермәләре белән бергә бирелгән белешмәләр нигезендә әлеге стаж раслана, шушы документлар әлеге стажга кертелүче вазыйфадагы хезмәт (эш) чорларын расларга тиеш.

4. Хәрби хезмәтне үтү, аңа тиңләштерелгән башка хезмәтне үтү чорлары, шулай ук салым полициясе федераль органнарының, таможня органнарының хезмәткәрләре хезмәт үтү чорлары хәрби билетлар, хәрби комиссариатларның, хәрби бүлекчәләрнең, архив учреждениеләренең белешмәләре, хезмәт кенәгәсендәге язулар һәм (яисә) законнарда билгеләнгән тәртиптә рәсмиләштерелгән хезмәт эшчәнлеге турындагы белешмәләр, хезмәт итү исемлегендәге язулар белән расланырга мөмкин. (4 өлеш 2020 елның 26 декабрендәге 96-ТРЗ номерлы Татарстан Республикасы Законы редакциясендә)
5. Әлеге Законның 32 статьясында каралган вазыйфаларда хезмәт (эш) чорларын раслау өчен кирәк очракларда хокукый актларның күчермәләре йә вазыйфасына билгеләп кую яисә вазыйфасыннан азат итү турында алардан өземтәләр бирелергә мөмкин.

6. Үз көчен югалткан. – 2009 елның 3 декабрендәге 59-ТРЗ номерлы Татарстан Республикасы Законы
7. Тиешле еллар эшләгәне өчен пенсия билгеләү өчен дәүләт хезмәте стажын дәүләт хезмәткәре тиешле еллар эшләгәне өчен пенсия билгеләүне сорап тиешле еллар эшләгәне өчен пенсияләрне билгеләү буенча вәкаләтле органга мөрәҗәгать иткәндә әлеге Закон нигезендә билгеләнгән тәртиптә дәүләт хезмәте стажын раслаучы тапшырылган документлар нигезендә билгеләнә. (7 өлеш 2014 елның 30 июнендәге 55-ТРЗ номерлы Татарстан Республикасы Законы редакциясендә)
8. Дәүләт хезмәте стажын исәпләп чыгаруның һәм билгеләүнең дөреслеген тикшерү һәм методик җитәкчелек дәүләт хезмәтенә идарә органы тарафыннан гамәлгә ашырыла, әлеге орган дәүләт хезмәте стажын исәпләп чыгарганда һәм билгеләгәндә әлеге Законны бозуларны бетерү турында дәүләт органнары тарафыннан үтәлеше мәҗбүри булган күрсәтмәләр бирергә хокуклы.

9. Дәүләт хезмәткәрләренә дәүләт хезмәтендә эшләгән еллары өчен вазыйфаи окладка айлык өстәлмәне билгеләү, эшләгән еллары өчен ел саен өстәмә түләүле отпуск озынлыгын һәм дәүләт хезмәтен җиренә җиткереп һәм нәтиҗәле башкарганнары өчен кызыксындыру түләүләре күләмен билгеләү өчен дәүләт хезмәте стажын исәпләп чыгару тәртибе федераль законнар белән билгеләнә. (9 өлеш 2009 елның 3 декабрендәге 59-ТРЗ номерлы Татарстан Республикасы Законы белән кертелгән)
5 бүлек. Дәүләт хезмәтенең кадрлар составын булдыру 

34 статья. Дәүләт хезмәтенең кадрлар составын булдыру принциплары һәм өстенлекле юнәлешләре

1. Дәүләт органында дәүләт хезмәтенең кадрлар составын булдыру түбәндәге принциплар нигезендә тәэмин ителә: 

1) профессиональ хезмәт эшчәнлегендәге казанышларын сыйфатларын исәпкә алып, дәүләт хезмәткәрләрен дәүләт хезмәтенең вазыйфаларына билгеләп кую; (1 пункт 2023 елның 3 маендагы 37-ТРЗ номерлы Татарстан Республикасы Законы редакциясендә)
2) дәүләт хезмәткәрләренең профессиональ дәрәҗәсен камилләштерү. (2 пункт 2023 елның 3 маендагы 37-ТРЗ номерлы Татарстан Республикасы Законы редакциясендә)
2. Дәүләт хезмәтенең кадрлар составын булдыруның өстенлекле юнәлешләре түбәндәгеләрдән гыйбарәт:

1) дәүләт хезмәте өчен кадрлар әзерләү, һәм дәүләт хезмәткәрләренең һөнәри үсеше; (1 пункт 2013 елның 15 ноябрендәге 93-ТРЗ номерлы, 2017 елның 13 ноябрендәге  78-ТРЗ номерлы Татарстан Республикасы законнары редакциясендә)
2) дәүләт хезмәткәрләренең конкурс нигезендә хезмәт урынында үсүенә ярдәм итү;

3) дәүләт хезмәткәрләренең ротациясе;

4) конкурс нигезендә кадрлар резервын булдыру һәм аннан нәтиҗәле файдалану;

5) дәүләт хезмәткәрләренең профессиональ хезмәт эшчәнлеге нәтиҗәләрен аттестация юлы белән бәяләү; (5 пункт 2023 елның 3 маендагы 37-ТРЗ номерлы Татарстан Республикасы Законы редакциясендә)
6) дәүләт хезмәтенә урнашканда һәм аны үткәндә заманча кадрлар технологияләрен куллану.

341 статья. Дәүләт хезмәткәрләре ротациясе (статья 2013 елның 15 ноябрендәге 93-ТРЗ номерлы Татарстан Республикасы Законы белән кертелгән)
1. Дәүләт хезмәткәрләре ротациясе Татарстан Республикасы башкарма  хакимияте органнарында, дәүләт хезмәтенең нәтиҗәлелеген арттыру һәм коррупциягә каршы тору максатларында, дәүләт хезмәткәрләрен Татарстан Республикасы башкарма хакимиятенең шул ук яисә башка органында бүтән дәүләт хезмәте вазыйфаларына билгеләү юлы белән үткәрелә. Дәүләт хезмәткәрләре ротациясе Федераль законда каралган тәртиптә үткәрелә.

2. Дәүләт хезмәткәрләре ротациясе карала торган дәүләт хезмәте вазыйфалары исемлеге һәм ротация үткәрү планы Татарстан Республикасы Рәисе указы белән йә аның кушуы буенча Татарстан Республикасы Министрлар Кабинеты тарафыннан раслана. (2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

3. Дәүләт хезмәткәрләрен Татарстан Республикасы башкарма хакимиятенең башка органына дәүләт хезмәте вазыйфасына ротация тәртибендә билгеләү бу органнар җитәкчеләренең килештерелгән карарлары белән башкарыла.

35 статья. Дәүләт хезмәте өчен кадрлар әзерләү (статья исеме 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
1. Дәүләт хезмәте өчен кадрлар әзерләү Россия Федерациясе законнары нигезендә һөнәри белем бирү оешмаларында һәм югары белем мәгариф оешмаларында башкарыла. (1 өлеш 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
2. Дәүләт органы белән граждан арасында укуын тәмамлаганнан соң киләчәктә дәүләт хезмәте үтү шарты белән билгеле бер вакыт аралыгында максатчан укыту турында шартнамә Татарстан Республикасы Министрлар Кабинеты тарафыннан билгеләнгән тәртиптә конкурс нигезендә төзелә. (2 өлеш 2013 елның 15 ноябрендәге 93-ТРЗ номерлы, 2018 елның 6 октябрендәге 63-ТРЗ номерлы  Татарстан Республикасы законнары редакциясендә)
3. Дәүләт хезмәте өчен кадрлар әзерләүне координацияләү дәүләт хезмәтенә идарә органы тарафыннан башкарыла.

36 статья. Дәүләт хезмәткәренең һөнәри үсеше (статья 2017 елның 13 ноябрендәге  78-ТРЗ номерлы Татарстан Республикасы Законы редакциясендә)
1. Дәүләт хезмәткәренең һөнәри үсеше дәүләт хезмәткәренең профессиональ дәрәҗәсен тәэмин итүгә һәм арттыруга юнәлдерелгән, һәм аңа өстәмә һөнәри белем алу һәм һөнәри үсеш буенча башка чаралар керә. (1 өлеш 2023 елның 3 маендагы 37-ТРЗ номерлы Татарстан Республикасы Законы редакциясендә)
2. Дәүләт хезмәткәренең һөнәри үсеше аның бөтен дәүләт хезмәтен узу чорында гамәлгә ашырыла.

3. Дәүләт хезмәткәрен һөнәри үсеш буенча чараларда катнашуга җибәрү өчен түбәндәгеләр нигез була:

1) яллаучы вәкиленең карары;

2) дәүләт хезмәткәрен аттестацияләү нәтиҗәләре;

3) дәүләт хезмәткәрен Федераль законның 31 статьясындагы 1 өлешенең                2 пункты нигезендә дәүләт хезмәтенең башка вазыйфасына билгеләп кую;

4) дәүләт хезмәткәрен беренче мәртәбә вазыйфаи үсеш тәртибендә дәүләт хезмәте вазыйфаларының иң югары яисә баш төркеменең “җитәкчеләр” категориясендәге дәүләт хезмәте вазыйфасына йә дәүләт хезмәте вазыйфаларының иң югары төркеменең “белгечләр” категориясендәге дәүләт хезмәте вазыйфасына билгеләп кую;

5) гражданның беренче мәртәбә дәүләт хезмәтенә урнашуы.

4. Дәүләт хезмәткәренең һөнәри үсеше буенча чараларны гамәлгә ашыру түбәндәгечә башкарылырга мөмкин:

1) дәүләт һәм муниципаль ихтыяҗларны тәэмин итү өчен товарларны, эшләрне, хезмәт күрсәтүләрне сатып алулар өлкәсендә контракт системасы турында Россия Федерациясе законнары нигезендә дәүләт хезмәткәрләренең һөнәри үсеше буенча чараларга дәүләт заказы ярдәмендә;

2) Татарстан Республикасы Министрлар Кабинеты билгеләгән тәртиптә дәүләт заданиесе кысаларында;

3) дәүләт һәм муниципаль ихтыяҗларны тәэмин итү өчен товарларны, эшләрне, хезмәт күрсәтүләрне сатып алулар өлкәсендә контракт системасы турында Россия Федерациясе законнарында расланган тәртиптә билгеләнгән өстәмә һөнәри белем бирү программалары буенча белем бирү эшчәнлеген гамәлгә ашыручы оешмада дәүләт хезмәткәре дәүләт хезмәте вазыйфасын биләгән дәүләт органы акчалары исәбеннән.

5. Дәүләт хезмәткәренең һөнәри үсеше буенча чаралар Россия Федерациясе территориясеннән читтә гамәлгә ашырылырга мөмкин.

6. Дәүләт хезмәткәренең һөнәри үсеше буенча чаралар дәүләт хезмәтеннән аерылып яисә аерылмыйча башкарыла.

7. Дәүләт хезмәткәренең һөнәри үсеше Россия Федерациясе Президенты тарафыннан билгеләнә торган тәртиптә гамәлгә ашырыла.

8. Һөнәри үсеш буенча чараларда катнашучы дәүләт хезмәткәренә яллаучы вәкиле, мәгариф оешмасы, дәүләт органы яисә башка оешма һөнәри үсеш өчен шартлар булдыра.

9. Дәүләт хезмәткәренә өстәмә һөнәри белем бирүгә яңадан һөнәри әзерләү һәм квалификацияне күтәрү керә.

10. Дәүләт хезмәткәренә өстәмә һөнәри белем бирү уку-укыту эшчәнлеген өстәмә һөнәри белем бирү программалары буенча, шул исәптән дәүләт хезмәткәренә өстәмә һөнәри белем бирүгә дәүләт белем бирү сертификаты (алга таба – сертификат) нигезендә гамәлгә ашыручы оешмаларда башкарыла.

11. Сертификатны бирү тәртибе, аның рәвеше, аны бирү турында гариза тапшыру кагыйдәләре һәм сертификатны (аның дубликатын) бирү кагыйдәләре Россия Федерациясе Хөкүмәте тарафыннан билгеләнә.
37 статья. Дәүләт хезмәткәрләренең һөнәри үсеше буенча чараларга дәүләт заказы (статья 2017 елның 13 ноябрендәге  78-ТРЗ номерлы Татарстан Республикасы Законы редакциясендә)
1. Чираттагы елга дәүләт хезмәткәрләренең һөнәри үсеше буенча чараларга дәүләт заказына түбәндәгеләр керә:

1) дәүләт хезмәткәрләренә өстәмә һөнәри белем бирүгә дәүләт заказы, шул исәптән Россия Федерациясе территориясеннән читтә;

2) дәүләт хезмәткәрләренең һөнәри үсеше буенча башка чараларга дәүләт заказы.

2. Күрсәтелгән дәүләт заказын формалаштыру, дәүләт органнарының функцияләрен һәм юнәлешен, шулай ук шушы дәүләт органнарында биләнә торган дәүләт хезмәте вазыйфалары буенча һөнәри белемне исәпкә алып, дәүләт органнарының заявкалары нигезендә дәүләт хезмәте белән идарә итү органы тарафыннан гамәлгә ашырыла.

3. Дәүләт хезмәткәрләренең һөнәри үсеше буенча чараларга дәүләт заказы, аның күләмен һәм структурасын кертеп, әлеге статьяның нигезләмәләрен исәпкә алып Татарстан Республикасы Министрлар Кабинеты тарафыннан раслана.
38 статья. Дәүләт хезмәтендә кадрлар резервы (статья 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
1. Дәүләт хезмәтенең вакантлы вазыйфаларын биләү өчен дәүләт хезмәткәрләреннән (гражданнардан) Федераль закон нигезендә Татарстан Республикасы кадрлар резервы һәм Татарстан Республикасы дәүләт органында кадрлар резервы булдырыла.

2. Татарстан Республикасы кадрлар резервын һәм  Татарстан Республикасы дәүләт органында кадрлар резервын булдыру һәм алар белән эшләү тәртибен билгели торган Татарстан Республикасы дәүләт хезмәтендә кадрлар резервы турында нигезләмә Татарстан Республикасы Рәисе указы белән раслана. (2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

6 бүлек. Дәүләт хезмәтен оештыру
39 статья. Дәүләт хезмәткәренең персональ белешмәләре һәм дәүләт хезмәткәренең шәхси эшен алып бару

1. Дәүләт хезмәткәренең персональ белешмәләрен эшкәрткәндә дәүләт органының кадрлар хезмәте түбәндәге таләпләрне үтәргә тиеш: (беренче абзац 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
1) дәүләт хезмәткәренең персональ белешмәләрен эшкәртү Россия Федерациясе Конституциясен, федераль законнарны һәм Россия Федерациясенең башка норматив хокукый актларын үтәүне тәэмин итү, дәүләт хезмәткәренә дәүләт хезмәтен үтүенә, укуына һәм вазыйфаи үсүенә ярдәм итү, дәүләт хезмәткәренең һәм гаиләсе әгъзаларының шәхси иминлеген тәэмин итү максатларында, шулай ук дәүләт хезмәткәре мөлкәтенең сакланышын тәэмин итү, аның вазыйфаи бурычларын үтәү нәтиҗәләрен исәпкә алу һәм дәүләт органы мөлкәтенең сакланышын тәэмин итү максатларында гамәлгә ашырыла; (1 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
2) персональ белешмәләрне дәүләт хезмәткәренең шәхсән үзеннән алырга кирәк. Дәүләт хезмәткәренең персональ белешмәләрен өченче яктан алу зарурияте килеп туган очракта, бу хакта дәүләт хезмәткәренә алдан хәбәр ителергә, аның язмача ризалыгы алынырга һәм аңа персональ белешмәләрне алуның максатлары, мөмкин булган чыганаклары һәм алымнары турында хәбәр ителергә тиеш;

3) дәүләт хезмәткәренең сәяси, дини һәм башка инанулары һәм шәхси тормышы турында, аның җәмәгать берләшмәләрендә, шул исәптән һөнәр берлекләрендә торуы хакында федераль законнарда билгеләнмәгән персональ белешмәләрен эшкәртү һәм шәхси эшенә теркәп кую тыела; (3 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
4) дәүләт хезмәткәренең мәнфәгатьләренә кагылышлы карарлар кабул иткәндә дәүләт хезмәткәре хакында бары тик автоматлаштырылган эшкәртү нәтиҗәсендә алынган персональ белешмәләргә нигезләнү тыела; (4 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
5) дәүләт хезмәткәренең персональ белешмәләрен хокукка каршы файдаланудан яисә югалудан саклау федераль законнарда билгеләнгән тәртиптә дәүләт органы акчалары исәбеннән тәэмин ителә;

6) дәүләт хезмәткәренең персональ белешмәләрен аның язмача ризалыгыннан башка өченче затка тапшыру рөхсәт ителми, моңа персональ белешмәләр өлкәсендә Россия Федерациясе законнарында билгеләнгән очраклар керми. Дәүләт хезмәткәренең персональ белешмәләрен өченче затка тапшыру шартлары Россия Федерациясе норматив хокукый актлары белән билгеләнә. (6 пункт 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
2. Башка дәүләт хезмәткәренең персональ белешмәләрен эшкәртүне җайга салучы нормаларны бозуда гаепле дәүләт хезмәткәре федераль законнар нигезендә җаваплы була. (2 өлеш 2013 елның 15 ноябрендәге 93-ТРЗ номерлы Татарстан Республикасы Законы редакциясендә)
3. Дәүләт хезмәткәренең шәхси эшенә аның персональ белешмәләре һәм дәүләт хезмәтенә урнашуга, дәүләт хезмәтен узуга, дәүләт хезмәтеннән азат ителүгә бәйле башка белешмәләр һәм дәүләт органы эшчәнлеген тәэмин итү өчен кирәкле белешмәләр кертелә.

4. Дәүләт хезмәткәренең шәхси эше тиешле дәүләт органының кадрлар хезмәте тарафыннан алып барыла һәм дәүләт хезмәткәрен дәүләт хезмәтенең яңа урынына күчергәндә дәүләт хезмәтенең күрсәтелгән урынына тапшырыла. Бер үк дәүләт хезмәткәренең берничә шәхси эшен алып бару рөхсәт ителми.

5. Шәхси эшләргә кертелгән персональ белешмәләр федераль законнарда һәм Россия Федерациясенең башка норматив хокукый актларында билгеләнгән очракларда персонификацияләнгән була, дәүләт серен тәшкил итүче белешмәләргә кертелә, ә бүтән очракларда конфиденциаль характердагы белешмәләргә кертелә.

6. Дәүләт хезмәткәренең персональ белешмәләре һәм аның шәхси эшен алып бару турындагы нигезләмә федераль законнар нигезендә раслана.

40 статья. Татарстан Республикасы дәүләт граждан хезмәткәрләре реестрлары

1. Дәүләт органнарында, шул исәптән санкцияләнмәгән файдаланудан һәм күчермәсен ясаудан сакланышы тәэмин ителгән әлеге Законның 411 статьясында каралган дәүләт мәгълүмат системаларының белешмәләр базаларында да дәүләт граждан хезмәткәрләре реестрлары алып барыла, алар дәүләт хезмәткәрләренең шәхси эшләреннән алынган белешмәләр нигезендә төзелә. (1 өлеш 2018 елның 11 апрелендәге 20-ТРЗ номерлы Татарстан Республикасы Законы редакциясендә) 

2. Дәүләт органнарында дәүләт хезмәткәрләре реестрларына кертелгән белешмәләр федераль законнарда һәм Россия Федерациясенең бүтән норматив хокукый актларында билгеләнгән очракларда дәүләт серен тәшкил итүче белешмәләргә кертелә, ә башка очракларда конфиденциаль характердагы белешмәләргә кертелә. 

3. Вафат булган (һәлак булган) дәүләт хезмәткәре, шулай ук хәбәрсез югалган һәм закон көченә кергән суд карары нигезендә вафаты игълан ителгән дәүләт хезмәткәре ул вафат булган (һәлак булган) көннән соң яисә суд карары закон көченә кергән көннән соң икенче көнне дәүләт хезмәткәрләре реестрыннан төшереп калдырыла. 

4. Дәүләт органнарында дәүләт граждан хезмәткәрләре реестрлары Татарстан Республикасы дәүләт граждан хезмәткәрләре реестрларын барлыкка китерә.
5. Дәүләт органнарында дәүләт граждан хезмәткәрләре реестрларының һәм Татарстан Республикасы дәүләт граждан хезмәткәрләре реестрының эчтәлеге һәм аларны алып бару тәртибе Татарстан Республикасы Рәисе тарафыннан билгеләнә. (5 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 
41 статья. Кадрлар эше

1. Кадрлар эшенә түбәндәгеләр керә:

1) дәүләт хезмәте вазыйфаларын биләү өчен кадрлар составын, кадрларны эзләүне һәм җәлеп итүне, дәүләт хезмәте вазыйфаларын биләүгә дәгъва белдерүчеләрнең профессиональ дәрәҗәсен бәяләүне, дәүләт хезмәте вазыйфаларын биләү өчен квалификация таләпләренә туры килүне тикшерүне дә кертеп, булдыру; (1 пункт 2023 елның 3 маендагы 37-ТРЗ номерлы Татарстан Республикасы Законы редакциясендә)
2) дәүләт хезмәте турында федераль законнарның, әлеге Законның һәм башка норматив хокукый актларның нигезләмәләрен гамәлгә ашыру турында тәкъдимнәр әзерләү һәм шушы тәкъдимнәрне эшкә яллаучы вәкиленә кертү; 

3) дәүләт хезмәтенә урнашуга, аны үтүгә, хезмәт контракты төзүгә, дәүләт хезмәте вазыйфасына билгеләп куюга һәм дәүләт хезмәтенең биләгән вазыйфасыннан азат итүгә, дәүләт хезмәткәренең дәүләт хезмәтеннән китүенә һәм тиешле еллар эшләгәне өчен пенсиягә чыгуына бәйле рәвештә дәүләт органы актларының проектларын әзерләүне оештыру һәм дәүләт органының тиешле карарларын рәсмиләштерү; 

4) дәүләт хезмәткәрләренең хезмәт кенәгәләрен (булган очракта) алып бару, дәүләт хезмәткәрләренең дәүләт хезмәте узу чорында хезмәт эшчәнлеге турындагы белешмәләр туплау һәм күрсәтелгән белешмәләрне, Россия Федерациясе Пенсия иминияте һәм социаль иминият фонды мәгълүмат ресурсларында саклау өчен, мәҗбүри пенсия иминияте системасында индивидуаль (персонификацияләнгән) исәпкә алу турында Россия Федерациясе законнарында билгеләнгән тәртиптә тапшыру; (4 пункт 2020 елның 26 декабрендәге 96-ТРЗ номерлы, 2023 елның 3 апрелендәге 23-ТРЗ номерлы Татарстан Республикасы законнары редакциясендә) 

5) дәүләт хезмәткәрләренең шәхси эшләрен алып бару; 

6) дәүләт органында дәүләт хезмәткәрләре реестрын алып бару; 

7) дәүләт хезмәткәрләренең хезмәт таныклыкларын рәсмиләштерү һәм тапшыру; 

8) мәнфәгатьләр конфликтларын җайга салу буенча комиссия эшчәнлеген тәэмин итү;

9)
дәүләт хезмәтенең вакантлы вазыйфаларын биләүгә конкурслар үткәрүне һәм дәүләт хезмәткәрләрен кадрлар резервына кертүне оештыру һәм тәэмин итү; 

10) дәүләт хезмәткәрләрен аттестацияләү үткәрүне оештыру һәм тәэмин итү; 

11) Үз көчен югалткан. – 2023 елның 3 маендагы 37-ТРЗ номерлы Татарстан Республикасы Законы
12) максатчан укыту турында шартнамәләр төзүне оештыру; (12 пункт 2013 елның 15 ноябрендәге 93-ТРЗ номерлы, 2018 елның 6 октябрендәге 63-ТРЗ номерлы Татарстан Республикасы законнары редакциясендә) 

13) дәүләт хезмәткәрләренең һөнәри үсешен оештыру; (13 пункт 2013 елның 15 ноябрендәге 93-ТРЗ номерлы, 2017 елның 13 ноябрендәге  78-ТРЗ номерлы Татарстан Республикасы законнары редакциясендә) 

14) кадрлар резервын формалаштыру, кадрлар резервы белән эшләүне оештыру һәм аннан нәтиҗәле файдалану; 

15) дәүләт хезмәткәрләренең вазыйфаи үсешен тәэмин итү; 

16) дәүләт хезмәтенә кергәндә граждан тарафыннан бирелүче шәхси белешмәләрнең һәм башка мәгълүматның дөреслеген тикшерүне оештыру, шулай ук дәүләт серен тәшкил иткән белешмәләр белән эшләүгә рөхсәтне рәсмиләштерү; 

17) хезмәт тикшерүләрен уздыруны оештыру; 

18) керемнәре, мөлкәте һәм мөлкәти характердагы йөкләмәләре турындагы белешмәләрне, шулай ук дәүләт хезмәткәрләренең федераль законнар билгеләгән чикләүләрне үтәүләрен тикшерүне оештыру; 

19) дәүләт хезмәткәрләрен дәүләт хезмәтенең хокукый һәм башка мәсьәләләре буенча консультацияләү.

2. Дәүләт органының дәүләт хезмәте мәсьәләләре буенча бүлекчәсе турындагы нигезләмә дәүләт органы җитәкчесе тарафыннан раслана.
3. Кадрлар эшендә әлеге Законның 411 статьясында каралган дәүләт мәгълүмат системалары файдаланыла. (3 өлеш 2018 елның 11 апрелендәге 20-ТРЗ номерлы Татарстан Республикасы Законы белән кертелгән)

411 статья. Дәүләт хезмәтендә файдаланыла торган дәүләт мәгълүмат системалары (статья 2018 елның 2018 елның 11 апрелендәге 20-ТРЗ номерлы Татарстан Республикасы Законы белән кертелгән)
Дәүләт хезмәтен мәгълүмати тәэмин итү һәм дәүләт органнарының кадрлар хезмәтләре эшен оптимальләштерү максатларында дәүләт хезмәте өлкәсендә Татарстан Республикасы Рәисе указы белән  дәүләт мәгълүмат системасы төзелә һәм файдаланыла. Әлеге система  дәүләт хезмәте өлкәсендә  федераль дәүләт мәгълүмат системасы белән ярашырлык һәм дәүләт органнарын кадрлар белән тәэмин итү турында сакланырга, эшкәртелергә һәм электрон рәвештә тапшырылырга тиешле белешмәләрнең  күләменә һәм эчтәлегенә карата Россия Федерациясе Хөкүмәте тарафыннан вәкаләт бирелгән федераль башкарма хакимият органы билгеләгән унификацияләнгән таләпләргә туры килерлек булырга тиеш. (Статья 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

42 статья. Татарстан Республикасы дәүләт граждан хезмәтенә идарә итү 
                 буенча Татарстан Республикасы дәүләт органы
1. Татарстан Республикасы дәүләт граждан хезмәтенә идарә итү буенча Татарстан Республикасы дәүләт органы Татарстан Республикасы Рәисе тарафыннан билгеләнә. Татарстан Республикасы Рәисе карары буенча Татарстан Республикасы дәүләт граждан хезмәтенә идарә итү буенча Татарстан Республикасы дәүләт органы функциясен гамәлгә ашыру Татарстан Республикасы Рәисе Администрациясе бүлекчәсенә йөкләнергә мөмкин. (1 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 
2. Татарстан Республикасы дәүләт граждан хезмәтенә идарә итү буенча Татарстан Республикасы дәүләт органы әлеге Закон нигезендә Татарстан Республикасы Рәисе указы белән раслана торган нигезләмәгә таянып эш итә. (2 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә)
3. Татарстан Республикасы дәүләт граждан хезмәтенең нәтиҗәлелеген тәэмин итү буенча тәкъдимнәр әзерләү, Татарстан Республикасы дәүләт граждан хезмәтенә идарә эшчәнлегенә мәгълүмати, методик һәм бүтән төрле ярдәм күрсәтү максатларында Татарстан Республикасы Рәисе, Татарстан Республикасы Дәүләт Советы, Татарстан Республикасы Министрлар Кабинеты, Татарстан Республикасы судлары, фәнни һәм башка оешмалар вәкилләре арасыннан Татарстан Республикасы дәүләт граждан хезмәте мәсьәләләре буенча киңәшләшү (консультатив) органы Татарстан Республикасы Рәисе каршында төзелергә мөмкин, ул Татарстан Республикасы Рәисе указы белән расланган нигезләмәгә таянып эш итә. (3 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

43 статья. Дәүләт хезмәтен финанслау
Татарстан Республикасы дәүләт граждан хезмәтен финанслау федераль законнар, Россия Федерациясенең башка норматив хокукый актлары, әлеге Закон, Татарстан Республикасының башка законнары һәм бүтән норматив хокукый актлары белән билгеләнә торган тәртиптә Татарстан Республикасы бюджеты акчалары исәбеннән гамәлгә ашырыла.
44 статья. Дәүләт хезмәтен үстерү (статья 2020 елның 26 декабрендәге 
  96-ТРЗ номерлы Татарстан Республикасы Законы редакциясендә)
1. Дәүләт хезмәтен үстерү аның Татарстан Республикасы Рәисе указында билгеләнә торган төп үсеш юнәлешләре, Татарстан Республикасы дәүләт программалары нигезендә һәм федераль дәүләт граждан хезмәтенең Россия Федерациясе Президенты тарафыннан билгеләнә торган төп үсеш юнәлешләрен исәпкә алып гамәлгә ашырыла. (1 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

2. Дәүләт хезмәтен оештыруда һәм дәүләт хезмәткәрләре эшчәнлеген тәэмин итүдә яңа алымнар куллану буенча экспериментлар дәүләт органында, аның мөстәкыйль структур бүлекчәсендә яисә территориаль органында йә берничә дәүләт органында үткәрелергә мөмкин (алга таба – эксперимент). 

3. Эксперимент үткәрү чорына, ләкин иң күбе бер елга, дәүләт хезмәткәрләренең – экспериментта катнашучыларның хезмәт контракты шартлары үзгәрергә мөмкин. Хезмәт контракты шартларының үзгәрүе бу очракта Россия Федерациясе законнарында билгеләнгән тәртиптә башкарыла һәм дәүләт хезмәткәренең – экспериментта катнашучының акчалата түләвенең, аның эксперимент башланган вакытка акчалата түләве белән чагыштырганда, кимүенә, шулай ук әлеге дәүләт хезмәткәре вазыйфасының, эксперимент башланган вакытта биләгән вазыйфасы белән чагыштырганда, түбәнәюенә китерергә тиеш түгел. 

4. Дәүләт хезмәтен үстерүгә юнәлдерелгән экспериментлар үткәрүне оештыру тәртибе һәм аңа таләпләр Татарстан Республикасы Рәисе указы белән билгеләнә. (4 өлеш 2023 елның 6 апрелендәге 24-ТРЗ номерлы Татарстан Республикасы Законы редакциясендә) 

7 бүлек. Дәүләт хезмәте вызыйфаларын биләгән затларны пенсия белән тәэмин итү (бүлек исеме 2006 елның 6 декабрендәге 73-ТРЗ номерлы Татарстан Республикасы Законы редакциясендә)
45
статья. Тиешле еллар эшләгән өчен пенсия (статья исеме 2014 елның 30 июнендәге 55-ТРЗ номерлы Татарстан Республикасы Законы редакциясендә)
1. Әлеге Закон нигезендә дәүләт хезмәте вазыйфаларын биләгән дәүләт хезмәткәрләре, әлеге статьяның 11, 12, 2 һәм 21 өлешләрендә билгеләнгән нигезләмәләрне исәпкә алып, түбәндәге шартлар үтәлгән очракта, тиешле еллар эшләгән өчен пенсия алу хокукына ия булалар:

1) тиешле еллар эшләгән өчен пенсияне тиешле елда билгеләү өчен кирәкле дәвамлылыгы әлеге Законга 2 нче кушымта нигезендә билгеләнә торган дәүләт хезмәте стажы булса; (1 пункт 2016 елның 26 декабрендәге 107-ТРЗ номерлы, 2019 елның 27 декабрендәге 118-ТРЗ номерлы Татарстан Республикасы законнары редакциясендә)
2) әлеге Законның 32 статьясындагы 1 өлешенең 1 пунктында күрсәтелгән вазыйфаларда, шулай ук әлеге статьяның 21 өлеше нигезендә башка вазыйфаларда кимендә 10 ел эш (хезмәт) стажы булса;

3) 3) Федераль законның 33 статьясындагы 1 өлешенең 1 – 3, 5, 7 – 9 пунктларында, 37 статьясындагы 1 өлешенең 1, 81 − 83 пунктларында, 39 статьясындагы 1 өлешенең 2 – 4 пунктларында һәм 2 өлешенең 2 – 4 пунктларында каралган нигезләр буенча Татарстан Республикасы дәүләт граждан хезмәтенең соңгы биләгән вазыйфасыннан азат ителсә һәм Татарстан Республикасы дәүләт граждан хезмәтеннән җибәрелсә.
(1 өлеш 2014 елның 30 июнендәге 55-ТРЗ номерлы Татарстан Республикасы Законы редакциясендә)

11. Дәүләт хезмәткәрләре, әгәр Татарстан Республикасы дәүләт граждан хезмәте вазыйфасыннан азат ителгән вакытка «Иминият пенсияләре турында» Федераль законның 8 статьясындагы 1 өлеше нигезендә картлык буенча иминият пенсиясен алу хокукын бирүче яшькә җиткән булсалар йә аларга, әлеге статьяның 2 өлешендә күрсәтелгән очраклардан тыш, вакытыннан алда картлык буенча иминият пенсиясе яисә инвалидлык буенча иминият пенсиясе билгеләнгән булса, Федераль законның 33 статьясындагы 1 өлешенең 1, 2 (Татарстан Республикасы дәүләт граждан хезмәтенең «җитәкчеләр» яисә «ярдәмчеләр (киңәшчеләр)» категориясе вазыйфасын биләгән Татарстан Республикасы дәүләт граждан хезмәткәренең билгеләнгән вәкаләтләр чоры бетүгә бәйле рәвештә вакытлы хезмәт контрактының гамәлдә булу чоры бетү очракларыннан тыш), 3 һәм 7 пунктларында, 37 статьясындагы 1 өлешенең 1 пунктындагы «б» пунктчасында һәм 39 статьясындагы 2 өлешенең 4 пунктында каралган нигезләр буенча Татарстан Республикасы дәүләт граждан хезмәтеннән җибәрелгәндә тиешле еллар эшләгән өчен пенсия алу хокукына ия булалар. (11 өлеш 2014 елның 30 июнендәге 55-ТРЗ номерлы Татарстан Республикасы Законы белән кертелгән, 2014 елның 18 декабрендәге 125-ТРЗ номерлы Татарстан Республикасы Законы редакциясендә)
12. Дәүләт хезмәткәрләре Федераль законның 33 статьясындагы 1 өлешенең 2 (Татарстан Республикасы дәүләт граждан хезмәтенең «җитәкчеләр» яисә «ярдәмчеләр (киңәшчеләр)» категориясе вазыйфасын биләгән Татарстан Республикасы дәүләт граждан хезмәткәренең билгеләнгән вәкаләтләр чоры бетүгә бәйле рәвештә вакытлы хезмәт контрактының гамәлдә булу чоры беткән очракта), 5, 8 һәм 9 пунктларында, 37 статьясындагы 1 өлешенең 1 пунктындагы «а» пунктчасында һәм 81 − 83 пунктларында, 39 статьясындагы 1 өлешенең 2 – 4 пунктларында һәм 2 өлешенең 2 һәм 3 пунктларында каралган нигезләр буенча Татарстан Республикасы дәүләт граждан хезмәтеннән җибәрелгәндә, җибәрелгән вакытка картлык (инвалидлык) буенча иминият пенсиясенә хокук бирелүгә карамастан, тиешле еллар эшләгән өчен пенсия алу хокукына ия булалар. (12 өлеш 2014 елның 30 июнендәге 55-ТРЗ номерлы Татарстан Республикасы Законы белән кертелгән, 2014 елның 18 декабрендәге 125-ТРЗ номерлы Татарстан Республикасы Законы редакциясендә)
2. Дәүләт хезмәткәрләре «Иминият пенсияләре турында» Федераль законның 8 статьясындагы 1 өлеше нигезендә картлык буенча иминият пенсиясен алу хокукын бирүче яшькә җиткәнче йә вакытыннан алда картлык буенча иминият пенсиясе  яисә инвалидлык буенча иминият пенсиясе билгеләнгәнче Федераль законның 33 статьясындагы 1 өлешенең 1, 2 (Татарстан Республикасы дәүләт граждан хезмәтенең «җитәкчеләр» яисә «ярдәмчеләр (киңәшчеләр)» категориясе вазыйфасын биләгән Татарстан Республикасы дәүләт граждан хезмәткәренең билгеләнгән вәкаләтләр чоры бетүгә бәйле рәвештә вакытлы хезмәт контрактының гамәлдә булу чоры бетү очракларыннан тыш), 3 һәм 7 пунктларында, 37 статьясындагы 1 өлешенең 1 пунктындагы «б» пунктчасында каралган нигезләр буенча Татарстан Республикасы дәүләт граждан хезмәтеннән җибәрелгәндә, аларның әлеге Законның 32 статьясындагы 1 өлешенең 1 пунктында күрсәтелгән вазыйфаларда, шулай ук әлеге статьяның 21 өлеше нигезендә башка вазыйфаларда кимендә 15 ел эш (хезмәт) стажы булу шарты белән, тиешле еллар эшләгән өчен пенсия алу хокукына ия булалар. (2 өлеш 2014 елның 30 июнендәге 55-ТРЗ номерлы, 2014 елның 18 декабрендәге 125-ТРЗ номерлы Татарстан Республикасы законнары редакциясендә)
21. Әлеге статьяның 1 өлешендәге 2 пунктында һәм 2 өлешендә күрсәтелгән эш (хезмәт) стажына шулай ук әлеге Законның 32 статьясындагы 1 өлешенең 2, 7, 10 һәм 11 пунктларында күрсәтелгән вазыйфаларда Татарстан Республикасында эшләү (хезмәт итү) чорлары, әгәр бу чорлар әлеге Законның 32 статьясындагы 1 өлешенең 1 пунктында күрсәтелгән вазыйфаларда турыдан-туры эшкә (хезмәткә) кадәр һәм (яисә) турыдан-туры аннан соң булса, гомуми дәвамлылыгы 5 елдан арттырылмыйча кертелә. Бу чакта әлеге Законның 32 статьясындагы 1 өлешенең 1  пунктында күрсәтелгән вазыйфаларда эшкә (хезмәткә) кадәр яисә эштән (хезмәттән) соң эзлекле рәвештә әлеге Законның 32 статьясындагы 1 өлешенең 2, 7, 10 һәм 11  пунктларында күрсәтелгән вазыйфаларда эшләү (хезмәт итү) чорлары барысы да исәпкә алына. (21 өлеш 2014 елның 30 июнендәге 55-ТРЗ номерлы Татарстан Республикасы Законы белән кертелгән)
3. Тиешле еллар эшләгән өчен пенсия «Иминият пенсияләре турында» Федераль законның 8 статьясындагы 1 өлеше нигезендә картлык буенча иминият пенсиясен алу хокукын бирүче яшькә җиткәч йә вакытыннан алда картлык буенча иминият пенсиясе  яисә инвалидлык буенча иминият пенсиясе билгеләнгән вакытта билгеләнә. Тиешле еллар эшләгән өчен пенсия гомер буена билгеләнә һәм ай саен түләнә. (3 өлеш 2014 елның 30 июнендәге 55-ТРЗ номерлы, 2014 елның 18 декабрендәге 125-ТРЗ номерлы Татарстан Республикасы законнары редакциясендә)
4. Тиешле еллар эшләгән өчен пенсияне тиешле елда билгеләү өчен кирәкле дәвамлылыгы әлеге Законга кушымта нигезендә билгеләнә торган дәүләт хезмәте стажы булганда, дәүләт хезмәткәрләренә тиешле еллар эшләгән өчен пенсия дәүләт хезмәткәренең айлык акчалата тулы кеременең 20 проценты күләмендә билгеләнә. Дәүләт хезмәте стажының күрсәтелгәннән артып киткән һәр тулы елы өчен тиешле еллар эшләгән өчен пенсия айлык акчалата тулы керемнән 3 процентка арттырыла. Шул ук вакытта тиешле еллар эшләгән өчен пенсия күләме дәүләт хезмәткәренең айлык акчалата тулы кеременең 50 процентыннан артыграк була алмый. (Беренче абзац 2011 елның 19 маендагы 24-ТРЗ номерлы, 2016 елның 26 декабрендәге        107-ТРЗ номерлы Татарстан Республикасы законнары редакциясендә)
Икенче абзац үз көчен югалткан. – 2013 елның 25 февралендәге 13-ТРЗ номерлы Татарстан Республикасы Законы
41. Тиешле еллар эшләгән өчен пенсиянең әлеге статьяның 4 өлеше нигезендә билгеләнгән күләме картлык буенча хезмәт пенсиясенең иминият өлешенең картлык буенча иминият пенсиясенә «Иминият пенсияләре турында» Федераль законның 16 статьясындагы 1 өлеше нигезендә билгеләнеп беркетелгән түләүдән артмаган очракта, тиешле еллар эшләгән өчен пенсия картлык буенча иминият пенсиясенә шушы беркетелгән түләүгә тигез күләмдә түләнә. (41 өлеш 2013 елның 25 февралендәге 13-ТРЗ номерлы Татарстан Республикасы Законы белән кертелгән, 2014 елның 18 декабрендәге 125-ТРЗ номерлы Татарстан Республикасы Законы редакциясендә)
5. Тиешле еллар эшләгән өчен пенсия күләме, тиешле еллар эшләгән өчен пенсия билгеләүне сорап мөрәҗәгать иткән затның дәүләт хезмәте туктатылган көнгә яисә картлык буенча иминият пенсиясе алу хокукын бирүче яшькә җиткән көненә биләгән дәүләт хезмәте вазыйфасы буенча йә дәүләт хезмәтенең бүтән вазыйфасы буенча шушы урында эшләгән вакыты кимендә 12 тулы ай булу шарты белән айлык акчалата түләүдән чыгып, шушы зат теләге буенча исәпләп чыгарыла.

Дәүләт хезмәтенең күрсәтелгән вазыйфалары тиешле еллар эшләгән өчен пенсия билгеләүне сорап мөрәҗәгать итү мизгеленә бетерелгән очракта, акчалата айлык тулы керем күләме шуңа охшаш йә дәүләт хезмәтенең шуңа тиңләштерелгән вазыйфасы буенча Татарстан Республикасы Министрлар Кабинеты урнаштырган тәртиптә билгеләнә. (5 өлеш 2014 елның 18 декабрендәге 125-ТРЗ номерлы Татарстан Республикасы Законы редакциясендә)
6. Тиешле еллар эшләгән өчен пенсия исәпләп чыгарганда һәм билгеләгәндә айлык акчалата түләү составына вазыйфаи оклад һәм класслы чин өчен оклад кертелә. (6 өлеш 2018 елның 22 мартындагы 15-ТРЗ номерлы Татарстан Республикасы Законы редакциясендә)
7. Үз көчен югалткан.– 2011 елның 19 маендагы 24-ТРЗ номерлы Татарстан Республикасы Законы
8. Тиешле еллар эшләгән өчен пенсия билгеләү әлеге статьяның 1 һәм 2 өлешләре нигезендә тиешле еллар эшләгән өчен пенсия алуга хокукы булган гражданның гаризасы буенча, шул исәптән электрон документ рәвешендә, башкарыла. (8 өлеш 2012 елның 12 июлендәге 48-ТРЗ номерлы Татарстан Республикасы Законы редакциясендә)
9. Тиешле еллар эшләгән өчен пенсия билгеләү, аларның күләмнәрен яңадан исәпләп чыгару һәм аларны түләү, аларны китереп тапшыруны оештыруны да кертеп, Татарстан Республикасы Министрлар Кабинеты вәкаләт тапшырган орган тарафыннан башкарыла. Пенсияләр түләү тиешле еллар эшләгән өчен пенсия билгеләнүче затның яшәү урыны буенча башкарыла. Пенсионер торак урынын алыштырганда тиешле еллар эшләгән өчен пенсия түләү, аны китерүне оештыруны да кертеп, аның яңа яшәү урыны яисә пенсия эше һәм теркәү органнары тарафыннан билгеләнгән тәртиптә бирелүче теркәү турындагы документлар буенча гамәлгә ашырыла.

Татарстан Республикасы территориясеннән читкә даими яшәү урынына киткән затларга тиешле еллар эшләгән өчен пенсияне түләү тәртибе Татарстан Республикасы Министрлар Кабинеты тарафыннан билгеләнә.

10. Тиешле еллар эшләгән өчен пенсия гариза, шул исәптән электрон документ рәвешендә, бирелгән көннән билгеләнә һәм түләнә, ләкин Татарстан Республикасы дәүләт вазыйфасыннан яисә Татарстан Республикасы дәүләт граждан хезмәте вазыйфасыннан, йә Россия Федерациясе дәүләт вазыйфасыннан яисә федераль дәүләт хезмәте вазыйфасыннан, йә Россия Федерациясе субъектлары дәүләт хезмәте вазыйфасыннан яки дәүләт граждан хезмәте вазыйфасыннан, йә сайлап куела торган муниципаль вазыйфадан яки муниципаль хезмәт вазыйфасыннан азат ителгән һәм әлеге статьяның 3 өлешендә каралган шартлар үтәлгән көннән соң килә торган көннән дә алданрак түгел. (10 өлеш 2012 елның 12 июлендәге 48-ТРЗ номерлы, 2014 елның 30 июнендәге 55-ТРЗ номерлы Татарстан Республикасы законнары редакциясендә)
11. Тиешле еллар эшләгән өчен пенсия билгеләнгән затлар әлеге статьяның 10 өлешендә күрсәтелгән вазыйфаларны биләгәндә тиешле еллар эшләгән өчен пенсия түләү күрсәтелгән вазыйфаларның берсен биләгән көннән башлап туктатып торыла.

Әлеге затларны күрсәтелгән вазыйфалардан азат иткәннән соң аларга тиешле еллар эшләгән өчен пенсия түләү элеккеге шартларда яңартыла яки аларның гаризасы буенча, шул исәптән электрон документ рәвешендә, пенсия әлеге Закон нигезендә Татарстан Республикасы дәүләт граждан хезмәтенең соңгы вазыйфасы буенча яңадан билгеләнә. (Икенче абзац 2012 елның 12 июлендәге 48-ТРЗ номерлы Татарстан Республикасы Законы редакциясендә)
12. Тиешле еллар эшләгән өчен пенсияне индексацияләү (өстәмә арттыру), дәүләт хезмәткәрләренең вазыйфаи окладлары үзәкләштерелгән тәртиптә арттырылганда, тиешле еллар эшләгән өчен пенсиянең әлеге статьяның 4 өлеше кагыйдәләре буенча исәпләнгән күләмен тиешле дәүләт хезмәте вазыйфасы буенча вазыйфаи окладларны арттыру индексына арттыру юлы белән гамәлгә ашырыла. (Беренче абзац 2008 елның 18 декабрендәге 120-ТРЗ номерлы, 2013 елның 25 февралендәге 13-ТРЗ номерлы Татарстан Республикасы законнары редакциясендә)
Тиешле еллар эшләгән өчен пенсия күләмен яңадан исәпләп чыгару (корректировкалау) билгеләнгән тәртиптә дәүләт хезмәте стажының дәвамлылыгы үзгәргәндә әлеге статьяның 4 һәм 5 өлешләре нигезендә пенсионерның гаризасы буенча, шул исәптән электрон документ рәвешендәге, башкарыла. Бу очракта пенсия күләмен яңадан исәпләп чыгару пенсионерның гаризасы кабул ителгән айдан соң килүче айның беренче числосында башкарыла. Гариза яңадан болай исәпләп чыгару өчен кирәкле барлык документларны бер үк вакытта тапшырганда кабул ителә. (Икенче абзац 2008 елның 18 декабрендәге 120-ТРЗ номерлы, 2012 елның 12 июлендәге 48-ТРЗ номерлы, 2013 елның 25 февралендәге 13-ТРЗ номерлы Татарстан Республикасы законнары редакциясендә)
Өченче – дүртенче абзацлар үз көчләрен югалткан. – 2011 елның 19 маендагы 24-ТРЗ номерлы Татарстан Республикасы Законы.
13. Бер үк вакытта әлеге Закон нигезендә тиешле еллар эшләгән өчен пенсия һәм федераль законнар, Татарстан Республикасы законнары, Россия Федерациясенең башка субъектлары законнары, җирле үзидарә органнары актлары нигезендә федераль бюджет, Татарстан Республикасы бюджеты, Россия Федерациясенең башка субъектлары бюджетлары, җирле бюджетлар акчалары исәбеннән билгеләнә һәм финанслана торган федераль дәүләт граждан хезмәткәре яисә муниципаль хезмәткәр буларак тиешле еллар эшләгән өчен пенсия, тиешле еллар эшләгән өчен башка нигезләр буенча пенсия, гомере буена айлык акчалата түләү алу, Татарстан Республикасы дәүләт вазыйфаларын яисә Татарстан Республикасында муниципаль вазыйфаларны биләгән затларның пенсиясенә айлык өстәмә, өстәмә рәвештә (гомере буена) айлык матди тәэмин ителү, инвалидлык буенча пенсия (инвалидлык буенча иминият пенсиясеннән тыш), картлык (инвалидлык) буенча иминият пенсиясенә айлык башка өстәмә алу хокукына ия дәүләт хезмәткәренә әлеге Закон нигезендә тиешле еллар эшләгән өчен пенсия түләнә яисә, федераль законнарда башкасы каралмаган булса, аның теләге буенча бүтән түләү бирелә. (13 өлеш 2014 елның 30 июнендәге 55-ТРЗ номерлы, 2014 елның 18 декабрендәге 125-ТРЗ номерлы Татарстан Республикасы законнары редакциясендә)
14. Тиешле еллар эшләгән өчен пенсия түләү, аны китереп тапшыру, пенсиядән тотып калулар, әлеге Закон белән башкасы каралмаса, иминият пенсиясе түләү, китереп тапшыру һәм тотып калу өчен каралган тәртиптә башкарыла. (14 өлеш 2014 елның 18 декабрендәге 125-ТРЗ номерлы Татарстан Республикасы Законы редакциясендә)
141.  Тиешле еллар эшләгән өчен пенсия билгеләү дәүләт хезмәте вазыйфасын биләгән затның Россия Федерациясе бюджет системасы бюджетларына салымнар, җыемнар һәм башка мәҗбүри түләүләр буенча бурычлары булмаган очракта башкарыла. (141 өлеш  2020 елның 13 ноябрендәге  69-ТРЗ номерлы Татарстан Республикасы Законы белән кертелде)
Күрсәтелгән бурыч тиешле еллар эшләгән өчен пенсия билгеләүне сорап мөрәҗәгать иткән көннән алып 90 көн эчендә хәл ителгән очракта тиешле еллар эшләгән өчен пенсия билгеләү мондый билгеләүне сорап мөрәҗәгать иткән көннән башкарыла.
15. Тиешле еллар эшләгән өчен пенсия түләү буенча кирәкле документлар исемлеге, күрсәтелгән пенсияне сорап мөрәҗәгать итү, аны билгеләү һәм пенсия күләмен яңадан исәпләп чыгару, пенсия түләү, пенсия документларын алып бару кагыйдәләре Татарстан Республикасы Министрлар Кабинеты тарафыннан билгеләнә.

46 статья. Әлеге Закон үз көченә кергәнче дәүләт хезмәте вазыйфаларын биләгән затларны пенсия белән тәэмин итү
1. Дәүләт хезмәте вазыйфаларын, әлеге Законның 32 статьясындагы 1 өлешнең 1 пунктында күрсәтелгән вазыйфаларны биләгән һәм картлык (инвалидлык) буенча дәүләт пенсиясенә әлеге Закон үз көченә кергәннән соң чыккан затлар тиешле еллар эшләгән өчен пенсия алу хокукына әлеге Законның 45 статьясында билгеләнгән шартларда һәм тәртиптә ия була.

2. Дәүләт хезмәте вазыйфаларын, әлеге Законның 32 статьясындагы                 1 өлешнең 1 һәм (яисә) 9 пунктларында күрсәтелгән башка вазыйфаларны биләгән затлар, дәүләт пенсиясенә картлык (инвалидлык) буенча 2003 елның 1 февраленә кадәр чыккан булсалар һәм аларга тиешле еллар эшләгән өчен пенсия билгеләнмәгән булса, әлеге Законның 45 статьясында билгеләнгән шартларда һәм тәртиптә тиешле еллар эшләгән өчен пенсия алу хокукына ия булалар, бу чакта әлеге статьяның 3 һәм 4 өлешләрендә билгеләнгән үзенчәлекләр исәпкә алына.

3. Әлеге статьяның 2 өлешендә күрсәтелгән затлар әлеге Закон нигезендә тиешле еллар эшләгән өчен пенсия алу хокукына әлеге Законның 32 статьясында күрсәтелгән вазыйфаларда эшләү (хезмәт итү) стажы булганда ия булалар. Бу чакта Татарстан Республикасында эшләү (хезмәт итү) стажы әлеге Законның 32 статьясындагы 1 өлешнең 1 һәм (яисә) 9 пунктларында санап үтелгән вазыйфаларда ун елдан да ким булмаска тиеш.

4. Дәүләт хезмәтенең аерым шартлары өчен, класслы чины өчен, тиешле еллар эшләгән өчен өстәлмәләр билгеләнгәнче, шулай ук дәүләт хезмәткәрләре хезмәтенә түләү системасында каралган премияләр һәм матди ярдәм билгеләнгәнче дәүләт хезмәтеннән киткән затларга акчалата түләү күләме әлеге түләүләрне исәпкә алмыйча билгеләнә.
461 статья. Тиешле елларны эшләгән өчен пенсия билгеләүне һәм түләүне мәгълүмати тәэмин итү (статья 2017 елның 23 декабрендәге 98-ТРЗ номерлы Татарстан Республикасы Законы белән кертелде)

Әлеге Закон нигезендә тиешле елларны эшләгән өчен пенсия билгеләү һәм түләү турындагы мәгълүмат Социаль тәэмин итүнең бердәм дәүләт мәгълүмат системасында урнаштырыла. Күрсәтелгән мәгълүматны Социаль тәэмин итүнең бердәм дәүләт мәгълүмат системасына урнаштыру (алу) «Дәүләт социаль ярдәме турында» 1999 елның 17 июлендәге 178-ФЗ номерлы Федераль закон нигезендә гамәлгә ашырыла.
47 статья. Үз көчен югалтты. – 2006 елның 6 декабрендәге 73-ТРЗ номерлы Татарстан Республикасы Законы.
Татарстан Республикасы
Президенты 

Казан, Кремль

2003 елның 16 гыйнвары
№ 3-ТРЗ
“Татарстан Республикасы

     дәүләт граждан хезмәте турында”
Татарстан Республикасы Законына

1 нче кушымта 
(Кушымта  2019 елның 27 декабрендәге 118-ТРЗ номерлы Татарстан Республикасы Законы белән кертелде)
	Класслы чин
	Дәүләт хезмәте вазыйфалары
	

	1 класслы Татарстан Республикасы хакыйкый дәүләт киңәшчесе  
	иң югары төркем дәүләт хезмәте вазыйфалары
	

	2 класслы Татарстан Республикасы хакыйкый дәүләт киңәшчесе  
	
	

	3 класслы Татарстан Республикасы хакыйкый дәүләт киңәшчесе  
	
	

	1 класслы Татарстан Республикасы дәүләт киңәшчесе  
	баш төркем дәүләт хезмәте вазыйфалары
	

	2 класслы Татарстан Республикасы дәүләт киңәшчесе  
	
	

	3 класслы Татарстан Республикасы дәүләт киңәшчесе  
	
	

	1 класслы Татарстан Республикасы дәүләт граждан хезмәте киңәшчесе
	әйдәүче төркем дәүләт хезмәте вазыйфалары
	

	2 класслы Татарстан Республикасы дәүләт граждан хезмәте киңәшчесе
	
	

	3 класслы Татарстан Республикасы дәүләт граждан хезмәте киңәшчесе
	
	

	1 класслы Татарстан Республикасы дәүләт граждан хезмәте референты
	өлкән төркем дәүләт хезмәте вазыйфалары
	

	2 класслы Татарстан Республикасы дәүләт граждан хезмәте референты
	
	

	3 класслы Татарстан Республикасы дәүләт граждан хезмәте референты
	
	

	1 класслы Татарстан Республикасы дәүләт граждан хезмәте секретаре
	кече төркем дәүләт хезмәте вазыйфалары
	

	2 класслы Татарстан Республикасы дәүләт граждан хезмәте секретаре
	
	

	3 класслы Татарстан Республикасы дәүләт граждан хезмәте секретаре
	
	»;


“Татарстан Республикасы

     дәүләт граждан хезмәте турында”

Татарстан Республикасы Законына

2 нче кушымта 

(Кушымта 2016 елның 26 декабрендәге 107-ТРЗ номерлы Татарстан Республикасы Законы белән кертелде, 2019 елның 27 декабрендәге 118-ТРЗ номерлы Татарстан Республикасы Законы редакциясендә)
Тиешле еллар эшләгән өчен пенсия билгеләү өчен

 дәүләт граждан хезмәте стажы
	Тиешле еллар эшләгән өчен пенсия билгеләү елы

	Тиешле еллар эшләгән өчен пенсияне тиешле елда билгеләү өчен кирәкле стаж
	

	2017
	15 ел 6 ай
	

	2018
	16 ел
	

	2019
	16 ел 6 ай
	

	2020
	17 ел
	

	2021
	17 ел 6 ай
	

	2022
	18 ел
	

	2023
	18 ел 6 ай
	

	2024
	19 ел
	

	2025
	19 ел 6 ай
	

	2026 һәм киләсе еллар
	20 ел
	


